
Кинокомедия
Катышуучулар:
Алымкан.
Бейшенбек – бизнесмен. 

Бурулай – Бейшенбектин аялы. 

Жыргал – Бурулайдын курбусу.

Айчолпон – Бейшенбектин кызы.

Шейшенбек – айылдык фермер, Бейшенбектин агасы.

Айнагүл – аялы.

Каухар –  жаш кыз.

Мадина – каухардын апасы.

Муратбек – каухардын атасы.

Соня – кыз.

Шакира – сонянын сиңдиси.
Кызматчы кыз Майрам.

Репортёр Султанбек.

Оператор Барктабас.
Касымбек – Бектурдун уулу.

Айдоочу Аалыбай.

Салиман –  Алымкандын курбусу.

Шарапат – Алымкандын курбусу.

Айпери –  Алымкандын небереси.

Бектур – Салимандын күйөөсү.

Маша –  орус кыз.

Мирлан – Бектурдун небереси.

Почточу Апсалаң.

Орус турист.
Иш алып баруучу кыз.
Өтүп бараткан киши.

Жуучу аял.

Таксист.

Эс алып жүргөндөр.

Күбө кыз.

Күбө жигит.
***
Жай мезгили. Кеч бешим. Джип келатты, көлдү бойлоп кеткен шоссе менен. Рулда кырктын кырына келип калган Айнагүл эле. Анын кабагы бүркөө болчу. 
***
Ошондон бир аз өткөндөн кийин джип көлдүн жээгиндеги айылды көздөй бурулду.
***
Так ошол учурда, алтымышты жылоолоп калган Алымкан эки теңтушу Салиман, Шарапат менен чай ичип олтурган, багынын түпкүрүндө, шаракташа күлүп, ар нерсе– Бир нерселерди айтышып. 
– Чоң эне!.. Чоң эне!.. – деп, аңгыча кичүү небереси, он– он бирлерди чамалаган Айпери чуркап келди, Алымкандын жанына. – Айнагүл тайжеңем келди.

– Келсе, кириңиз дебейсиңби, биякка, – деди Алымкан, чайын ууртап.

– Кирбейм, деп атат, – деп Айпери чоң энесинин кулагына акырын шыбырады, аялдарга угузбай.

– Омей, жин тийгенби, ага? Жаңы келген келинден бетер, – деп Алымкан ордунан турду. – Силер чай ичип тургула, мен барып билейинчи. Чай берип тур апаларыңа, – Неберсине табыштап коюп, өзү үйүн көздөй басты.
***
– Чоң эже-е!.. – деп буркурап ыйлап ийди, машинасынын кабинасын ачып коюп, күтүп олтурган Айнагүл Алымканды көрөөр замат эле, тигиге боюн таштап.
– Э, коку-уй, эмне болду?!. – деп, келинин бир карап, бакырып алып, кошо ыйлады Алымкан. – Шейшенбекпи– и?!.

– Ооба!.. – деди өпкө– өпкөсүнө батпаган Айнагүл токтоно албай, башын ийкегилеп.

– Качан?! – деди Алымкан, көзүнүн жашын тыя албай, озондоп ыйлап.

– Бир жума болду! – деди Айнагүл ого бетер буркурап.

– Бир жума?! – деди Алымкан, келинине жаштуу көзү менен таң кала карап. – Ай, бир жумадан кийин, эми келдиңби анан?!

– И-и... – деди Айнагүл жашын тыя албай.

– Ай, Айнагүл, ушул бир карыш жерде туруп, мага кабар айттырганга жараган жоксуңарбы, ыя?! – деди Алымкандын жаны күйүп, көзүнүн жашын тыя албай..
– Эмне кабар? – деди Айнагүл, ыйын токтото салып, солуктап Алымканга таң кала карап.

– Ошол замат эле айттырбайт белең, ыя, Шейшенбек өлдү деп!.. – деди озондогон Алымкан, ого бетер жаны кашайып.

– Качан мен сизге ошентип айттым? – деди Айнагүл элейип, Алымканга карап ого бетер таң кала.

– Ай, Айнагүл, эмне деп эле башымды айлантып атасың, сен?! – деди Алымкан, келинине бүшүркөй карап. – Шейшенбек тирүүбү, деги?! 
– Аман– Эсен эле жүрөт, – деди Айнагүл солуктап, жактырбай.
– Анан эмне, мени көрөөр замат эле буркурап ыйлап ийдиң, ыя, кишинин жүрөгүн түшүрүп? – деди Алымкан, ыйын тыйып. – Шейшенбекпи, десем ооба дебедиңби, азыр эле.

– Ооба, Шейшенбек... – деди Айнагүл.

– Дагы эмне дейт бул?! – деди Алымкан делдейип, кайра ыйламакчы болуп.

– Иниңиз соп– Сонун эле жүрөт. Баарыбыз эле аман– Эсен турабыз, – деди Айнагүл, көзүнүн жашын аарчып.

– Ошентчи, кишинин жүрөгүн түшүрбөй, – деди Алымкан, ыйын басып. – Анан эмне болду?
– Эмне болсун... – бир аз буйдала түштү Айнагүл. – Эже, иниңиз токол алам деп атат, –  кайра ыйламсырап ийди келини.
– Ок, трактир!.. Эмне дейт?! – Алымкан ченебей чочуп кетти.

– Ошентип оолугуп атат. Бир жума болду, – деди Айнагүл ыйламсыраганы басылбай.

– Анан дароо эле ошентип айтпайсыңбы, кишинин заманасын куурултпай, – деди Алымкан, жүрөгү ордуна келип, демин басып. – Шашпа, ал жампыйган жаманга жетейин!– ызырына сүйлөдү ал. Анан чөнтөгүнөн мобильнигин алып чыгып чалып ийди. – Бул кандай эле эркектин баары токол алам деп оолугуп калган, ыя?! – телефонун тыңшап атып кобуранып алды ал.
– И-и, угуп атам, – деди бактын ичинде чай ичип олтурган курбусу Салиман, кол телефонун кулагына такап.

– Ай, Салиман, – деди Алымкан, – Мен срочно инимдикине кеттим. Зарыл иш чыгып калды. Силер чай– Пайыңарды ичип алып, кете бергиле. Калганын эртең улантабыз.

– Э, кокуй, маршалл, бизди таштап эле кете бересиңби? – деди Салиман, таарыныч кыла.

– Карышкыр жемек беле силерди, – деди Алымкан, борсулдай күлүп. – Чайдан баса– Баса ичип, жакшылап ушакташып, мени да кошо, моокумаңар канганча ушактап алып, анан кеткиле.

– Апе– ей, койчу, ай, ал эмне дегениң? – деди Салиман калп чычалап.

– Эми, ушактаарыңар чын да, чычалабачы, бай болгур. Мындай басаарым менен эле шыбай баштайсыңар да, – деди Алымкан борсулдай күлүп.

Салиман да кызара түшүп, күлүп ийди.

– Ошондой дебейсиңби анан, – деп, Алымкан мобильнигин өчүрдү да чөнтөгүнө салды.

– Кеттик, – деп, Алымкан Айнагүлгө карады да, ошол бойдон эле дароо джипти көздөй басты.
Экөө джипке олтуруп, машине ордунан козголду.
***
Ошол эле күнү. Кечке маал. Көлдүн жээгинде жайгашкан чакан поселоктон дугдуңдаган, 27-28дерге чыгып калган, бир лакыйган кыз кол арабага күрөк, лом, чукулук, узун шыргый, көйнөк– көнчөк салып алып, жээктеги токойду көздөй салып уруп келатты. Ал Соня болчу.

– Сениби! Карап тур! – деп, ызасына чыдабай күбүрөнгөн Соня, лакылдаган бойдон көлгө жакындады.
***
Ошондон бир аз убакыт өткөн. Соня токойдун ичиндеги аянтчада кара терге түшүп, улам чекесин сүрүп коюп жер казып атты.
***
Дагы бир кыйла убакыт өткөн. Соня карагайды тургузуп бүтүп, тегерегин таптап кирди.
***
Күн батып бараткан. Эчак эле орнотулган шырыктын түбүндө узунунан суналган аял затынын куурчак денеси жатты. Бир караган кишиге бул тирүү адамдын эле денесиндей таасир калтырат. Соня улам– Улам жерде жаткан фотону кунт кое карап, дененин башына –  папье– Машеге көз, каш, ооз тартып атканынан улам гана анын куурчак экенин билүүгө болоор эле. 
***
Күүгүм кирип калган. Токойдогу аянтчада шырыкка асылган аялдын сөлөкөтү турду. 
***
Көз байланып калган мезгил. Соня бош арабасын түртүп алып, анда– Санда жарыгы күйгөн поселокту көздөй кайтып келатты.
***
Түн. Шейшенбектин үйүнүн багынын ичи. Чарпаяда Алымкан менен Айнагүл олтурушту, дасторконду жайып коюшуп, тамак ичишип. Алымкан чайдан ууртап, улам үйдүн дарбаза тарабын карап, бирөөнү чыдамсыздык менен күтүп аткандай түрү бар эле. 
Ошол учурда, тигилердин сөзүн бастырмасына чөп жыйылган сарайдын ичинен Соня менен он төрт– Он беш жашар өспүрүм сиңдиси Шакира тыңшап, дубалдын бир чоңураак, бири кичирээк жылчыгынан улам– Улам аларды карап атышты.
– Мобул эле кошунанын кызы, отузга чыккыча эр албаган, – деди Айнагүл жаман көрө башын экчеп, коңшу үйдү көрсөтө. – Аты Соня.

– Сомуран калсын, Соня болбой! – деди Алымкан жактырбай. 

– Өзүң сомуран кал! – деди Шакиранын жини келип, Алымканды эликтеп.

– Ошону айтпайсызбы, бирөөнүн эрин талашып эмне кылат, эркектен көзү бозорсо дагы! – деди Айнагүл Алымканды шыкактап.

– Тиги катын шыкактап атпайбы, – деди Соня Айнагүлдү көрсөтө.

– Ал шыкактабаса деле, өзү ошондой кемпир экен. – Карасаң, карасаң... Ойи-и-и-ий, – деди Шакира башын чайкап, – Шүмшүк неме экени, кебетесинен эле көрүнүп турат, ай, – Соняны капталга укуду. – Ушул мастенге келин болсоң –  шоруң шорподой гана кайнайт го, байкушум.

– Ушинтип эле жүрө берейинби анан, отузга чыкканча эр албай? – деди Соня, кабагын бүркөп.

– Ай, алтымыштагы чалга жабышпай, издебейт белең, жашыраагын, – деди Шакира эжесин жактырбай, жылчыктан Алымкан менен Айнагүлдү карап атып. 

– Зато, фермер, бай, – деди Соня, – катынына алып бергендей джиптен мен дагы алдырып алам. Андан да крутоюн. Биринчи, төрөйүнчү. Керек болсо, сага да бир машине саттырып берем. 
– Кыйратыпсың, – деди Шакира эжесин жактырбай. – Оми– ий, оми– ий, чай ичкенин кара, тим эле оштонот. Пай– пай– пай, пай– пай– пай! Бул сени өлтүрөт, ай.

– Мени эмне оңой деп атасыңбы? – деди Соня мыйыгынан, акырын булчуңун түйүп. – Башымды баткырып алайынчы, анан көрөсүң кимди ким “өлтүрөөр” экен.
– Сен да биртопсуң, ай. Экөөң бириксең... Элестетип атам!.. – Шакира токтоно албай каткырып ийди.
– Жап оозуңду, жарбагыр! – деди Соня катуу шыбырай, шаша– буша тигинин оозун алаканы менен басып. Шакира күнөөлүчө алаңдап, күлкүсүн тып токтотуп, тигилер тарапты карап калды.

– Биякта бирөө барбы? Бизди бирөө тыңшап аткан го дейм, ыя? – деди Алымкан эки жагын карап, шектене.

– Таң, – деди Айнагүл да бүшүркөп. Анан ордунан туруп кошунанын сарайынын дубалына жакын келип, бутунун учуна туруп, тигилердин короосунун ичин карады. Короодо эшек турган... Айнагүлдү тиктеп.
– Эшек экен, – деди Айнагүл, Алымкандын жанына келип.

– Эшек да каткырчу беле? – деди Алымкан ишеңкиребей, Айнагүлгө таң кала карап..

– Билбейм, эшектен башка эч нерсе жок, – деди Айнагүл ийнин куушуруп.
– Эшек каткырат, еще как каткырат! – деди Шакира кыткылыктап күлүп.

– Болду! – деди Соня аны тыйып. – Дагы каткырып ийсең...

– Дагы эшек... – деди Шакира ого бетер кыткылыктап.

Алымкан менен Айнагүл эки жакка бир аз кулак түрүп турушту да, анан кайра сөзүн улашты.

– Эриң кайда? – деди Алымкан. – Эмне мынча кечикти?

– Жүрөт да... Жанагы Соня деген жала... – Айнагүл оозун камдап жаман сөз айтып ие жаздап, анан, – ...ошону менен, – деди кабагы бүркөлө, жини келип.

– Эй, сволочь, мен биякта турам! – деди Сонянын да жини келип, Айнагүлгө акшыңдай карап, эликтеп. 
– Идиотка! – деди Шакира эжесине кошулуп, Айнагүлдү жаман көзү менен карап. – Өзүң ошондойсуң! – жини келе дубал тарапка тап берди.
– Соня эриңдин жанында жүрөт дейсиңби? – деди Алымкан.
– Анан кайда жүрмөк эле, – деди Айнагүл, – Эптеп тийип алайын деп асты– Үстүнө түшүп атат да. 
– Эмне-е?!. Эй, катын! Мына, кара! Көзүң барбы?! Мен дубалдын артында турам! – деди жини келген Соня Айнагүл тарапка титиреңдеп. – Эмне кылсам, ыя? Мобул катын, баятан бери эле менин күнөөмдү көтөрүп атат! – айласы кетип атты анын. –  Эй, кайтарып албайсыңбы, эриңди, көрүнгөн юбканын артынан тентитип ийбей! – жаны кашайып кетти кыздын ордунан секире кыйкырып.
– Айи-и-ий, азыртан ушинтип атат. Көрөсүң, бул аял сени кийин баткырбайт, кылдан кыйкым таап, ей богу, – деди Шакира, башын чайкап.

– Баткырбайт?! Ошентип эле көрсүн, балжа– булжа кылып коем! – деди жини келип турган Соня тиштенип, булчуңун таштай түйө.
– Сенин колуңдан келет, андай, – деди Шакира Соняны карап, сөөмөйү менен көрсөтө дагы каткырып ийди. 
– Акырын дебемдим беле! – Соня Шакираны ичке бир сокту.

– Ө– Өк!.. – Шакира өзөөрө түштү, ичин басып олтуруп калды. – Акырын сокпойсуңбу!.. – деди оозу араң камтууга келип, кыңылдай сүйлөп, эжесине нааразы боло.
Соня ага муштумун көрсөтүп койду.

Алымкан менен Айнагүл шекшине бири– Бирин карап калышты. 
– Эмне эле болуп атат, тиякта?– деди Алымкан сарай тарапка башын жаңсап, бир нерседен шекший. – Сарайдын ичин карачы. Ошоякта бирөөлөр бар окшойт. Каткырык уктум.
– Мен да уктум, каткырык, – деп, Айнагүл шекшине ордунан турду да, сарайды көздөй басты.

Жылчыктан шыкаалап турган Соня:
– Өлдүк! – деди алаңдай. Анан алдастай эки жагын карады, көзүнө короодо турган эшек урунду. Дароо сарайдан атып чыгып, эшекке жетти, заматта. Эшекти суулугунан алып, сарайды көздөй жетеледи. Эшек кыйыктанып басаар түрү жок эле. Айласы кеткен Соня жанталашып эшекти аркасынан түртө баштады...

Айнагүл сарайдын жанына келип, түз эле жылчыктан ичин карады –  момоюп, эки кулагын шалпайтып... эшек турган, Айнагүлдү тиктеп, ыржая. Айнагүл эшекке таң кала карап, көргөн көзүнө ишенбей турду. Анан көзүн ачып– Жуумп койду да, кайра артына тартты.
– Ким экен? – деди Алымкан Айнагүл жанына келгенде.

– Дагы эшек... – деди Айнагүл, чарпаяга көчүк баса.

– Капырай, бу силердин айылдын эшектери адамча каткырып калган го, тим эле, – деди Айлымкан, Айнагүлгө карап, ишеңкиребей. 
Айнагүл дагы ийнин куушуруп, үндөгөн жок. Эмне болуп атканына өзү да түшүнө албай олтурду, ал. 

Сарайдын бурчуна жабышып, өзөөрүп олтурган Шакира муну укканда ыкшый күлүп, ичин басып жерге кулап түштү, орундуктан. 
– Барчы, үйгө! – деди Сонянын жини келип, сиңдисине.

– Болду, болду, эми унчукпайм, – деди Шакира жерде жатып алып бүлкүлдөп, күлкүсүн тыюуга аркеттенип. 
Аңгыча Шейшенбек көрүндү, дарбаза тараптан, жүрөксүнүп келаткан. Ал эжесин көрө сала эле шашкалактай чарпаяны көздөй басты. 

Шейшенбек чарпаянын жанына келгенде эле:

– Кандайсыз, эже? – деди жан– алы калбай, учурашып.

– Жакшы, – деди Алымкан инисин карап, суз бурк этип. 
Айнагүл эрин жаман көзү менен карап койду.

– Эмне болду эже, сизге? – деди Шейшенбек жалпактап.

– Олтур, мындай, эмнени эмне кыласың! – деди Алымкан, Шейшенбекти сынай тиктеп.

– И-и, угуп атам, эже, – деди Шейшенбек кара күчкө күлүмүш этип, чарпаяга көчүк басып.

– Ай, жубарымбек! – деди жини келген Алымкан, Шейшенбекти карап. – Сен эмне кутуруп атасың, ыя?!

– Эмне болду, эже? – деди Шейшенбек кара күчкө карсылдап күлүмүш этип.

– Токол алгың келип калдыбы, эми? – деди Алымкандын ачуусу ого бетер келип, инисин кекете.

– Аны сизге ким айтты? – деди Шейшенбек кадимкидей жалтактап, астыртан сен айттыңбы дегенчелик кылып Айнагүлгө каш серпти.
Айнагүл кабагын чытып унчукпай, башын ала качып кетти.

– Жооп бер! – деди Алымкан, кадимкидей сурданып.

– Эми... – деп Шейшенбек сөз айта албай ымтырап калды.

– Жооп бер, ай жооп бер! – деди Сонянын жини келип. – “Токол алам, катыным “болду, төрөбөйм” деп атат” дебедиң беле, айтпайсыңбы ошону, эжеңе! Тууп берет, токолум чубуртуп дебейсиңби!
– Точно, чубуртуп төрөйсүң. Сен еще жашсың, керек болсо детсад кылып таштайсың, – деди Шакира. – Ай, анан ошончо баланы бага алабы, мобул абышкаң?

– Багат! – деди Соня чечкиндүү. – Керек болсо, тээтиги катынына кошо бактырам!
– Сенин колуңдан келет, андай, – деди Шакира эжесин кубаттап.
– Ай, жубарымбек!.. – деди Алымкан жини келип, сөзүн андан ары уламакчы болуп.

– Ушу, алтымышка чыгып калсам да “жубарымбек” деп тилдейсиз да, – деди Шейшенбек калп таарынчы кылып күлүмүш этип, эжесинин сөзүн бөлүп кетти.

– Кылып атканың жаш баланын кылыгы болсо, тилдейм да, – деди Алымкан ачуусу келген бойдон. – Эмне, Айнагүлдөн тажап атасыңбы, ыя?
– Эже, эми түшүнсөңүз... Айнагүл кыркка келди, – деп сөзүн баштады Шейшенбек, Айнагүлгө астыртан карап.

– А сен алтымыштасың, – деди Алымкан ачуулуу, бурк этип. 

– Ооба, – деди Шейшенбек мойнуна алып.

– Мен да сенин Соняңдай жаш болчумун бир кезде, – деди Айнагүл күйөөсүн жаман көзү менен карап. – Эртең эле аның да эмшейген кемпир болот! – деди аялы атайлап басмырлай.

– Оозуңа таш! – деди Сонянын жини келип Айнагүл тарапка акшыңдай. – Өзүң эмшей! Өзүң кемшей!
– Сүйлө, сүйлө, угуп атам, – деди Алымкан, Шейшенбеккке.

– Сүйлөсөм... – деди Шейшенбек ымтырап, – ...баланын жытын сагындым эже. 

– Баланын жытын сагынып атсаң, багасың неберелериңдин бирин! – деди эжеси, кабагын түйө.

– Ошону айтпайсызбы! – деди Айнагүл ичи ачыша сөзгө аралашып. – Каяктагы бир эр албаган кыздын көчүгүн аңдыбай.
– Атаңдын как башы! – деди, Соня ызасына чыдай албай, Айнагүл тарапка жини келе үнүн болушунча кыйкырып. 
Алымкан, Айнагүл, Шейшенбек үн чыккан тарапты шак карашты.

– Кеттик! – деп Шакира, сарайдын оозун көздөй атып жөнөдү. 
Соня да жалт артына бурулду.

Эже– Сиңди эки кыз заматта сарайдан атып чыгышты да, тапыраган бойдон үйүн көздөй чуркашты.
– Атаңдын как башы!.. Атаңдын как башы!.. – деп, үнүнүн жетишинче кыйкырып баратты Соня.
Кыйкырык– Чуудан иттер ажылдап үрүшүп, сарайдагы эшек айкырып ийди.

– Айтса болбойсуң... – деди Алымкан селейе түшкөн Айнагүлгө карап. – ...эшек эле эшек дейсиң! 
– Эшек турган, мына айкырып атпайбы, сарайда, – деди элейген Айнагүл, чуркап бараткан кыздардын артынан карап.

– Көрдүм кандай эшек экенин, – деди кыздарды узата тиктеген Алымкан Шейшенбекти жаман көзү менен карап. – Саксалаңдап баратканын кара, тээтиги чоңунун, кичинесине теңелип. Акылы жок!
– Ала турган токолу! – деди Айнагүл Шейшенбекти жаман көзү менен карап.

Сонянын кылыгына уялганынан Шейшенбектин жети өмүрү жерге кирип олтурду.
***
Эртеси. Шашке чен. Шейшенбектин заңгырата салынган үйү. Короосунда эки– Үч машине. Сарайында күтүрөгөн мал. 

Алымкан, Айнагүл, Шейшенбек болушуп үйдөн сыртка чыгышты. Алардын чыкканын бактын ичине кир жайып аткан Соня көрдү. Тигилерге жакыныраак келип, бактын далдоосуна турду да сөз тыңшап калды.
– Уктуңбу, токол алам дегенди токтот. Атам замандагы жоруксуз жосунду жасабай. Депутат айтып атпайбы дейсиң. Ошол депутатың өзү токол алаарын бир Кудай билет. Айта берет да ошентип. Депутат айтса эле эмне экен? Депутат өл десе өлөсүңбү, кой десе коесуңбу? Андай шылтооңду кой, – деди Алымкан, Шейшенбекке. – Мына, өзүң уктуң, аялың, кыркка чыксам да чымырканып туруп, төрөсө– төрөп деле берейин деп атат, – туурабы дегенчелик кылып, келинине карап койду. 

Айнагүл акырын башын ийкеди. 
– Башка шылтооң жокпу? – деди Алымкан Шейшенбекке суроолуу тигилип. 

Шейшенбек ындыны өчкөн немече лам деп ооз ачкан жок.

Алымкан обочодо турган Айнагүлдүн джипин көздөй басты, иниси менен келининин коштоосунда.

Алымкан менен Айнагүл джипке олтурушту. Машине ордунан козголду. Шейшенбек эжеси менен аялын узатып кала берди, ындыны өчүп.
Баятан тигилерди карап жини келип турган Соня, кабагын бүркөй терс бурулду да, бутуна чалына түшкөн желим дагараны ыргыта тээп, жайып аткан кирин көздөй басты, тултуңдап.
***
Айнагүлдүн джипи көлдү бойлоп зуулдап баратты. 

Бир аздан кийин машиненин алды жагында бир эшекчен караан көрүндү. Джип караанга жакындаганда Айнагүл машинесинин акырындатты.

– Эмне болду? – деди Алымкан.

– Соня!.. – деди Айнагүл эшек минип бараткан аялзатын көрсөтө.

– Анда жет! Жанаша айдачы. Мен бир сүйлөшөйүн бул саксак чач менен, – деди Алымкан жини келип, кабагын түйө.

Айнагүл эшек минген Соняга жете берип, жанашып калды. Соня тигилерге көңүл бурган жок. Алымкан машинеден улам колун созуп, тигини капталга түртөйүн десе жетчүдөй түрү жок. Анан, чымырканып туруп, кулап кетемби деп жүрөксүнө, терезеден белчесине чейин чыкты да Сонянын далысынан кармайм деп, кокусунан чачынан апчый кармап алды.

– Апе– Ей, трактир!.. – деп жүрөгү түшө кыйкырып ийген Алымкан, ордуна олтуруп калды. Колунда Сонянын шыпырылып түшкөн чачы турган. Аны, таң кала түшкөн жанындагы Айнагүлгө көрсөтүп, селейип, эмне болгонун түшүнбөй турду, Алымкан. Сонянын башы жылтырап таз экенин экөө тең көрүштү. Ал түгүл күнгө жалтылдап чагылыша да кетти, Сонянын тазы. Алымкан элейе, бир эсе колундагы чачты, бир эсе эшек минип, башы тазырайган Соняны карап бир саамга делдейе түштү кадимкидей. 
– Ай, бул эмне?! – деди колундагы парикти келинине көрсөтө.

– Чач, – деди Айнагүл мыйыгынан күлүп.

– А тиги эмне? – деди Алымкан Сонянын күнгө чагылышып аткан жылтыраган таз башын көрсөтө, үрөйү учуп.

– Баш, – деди Айнагүл дагы мыйыгынан.

– Бул чач, тигил баш... Тигил баш, бул чач... Анан кандайча?.. – деп, бир нерсени түшүнө албай турду, делдейген Алымкан, бир туруп чачты карап, бир туруп башты карап. 

Так ошол убакта:

– Дай сюда парик! – деп Соня башын шарт буруп Алымканды карады эле, Алымкан:

– А– Ай, трактир!.. деп, олтургучтун жөлөнгүчүнө жабышып, көзүн алайткан бойдон катып калды. Анын бет маңдайында мурут– Сакалы бар, көз айнек кийген чет өлкөлүк, алтымыштардагы эркек турист турган, көзүн ачуулуу алайтып.
– Дай сюда быстрее! – деди туристтин ачуусу келип, Алымканды демитип, колун тарбаңдата сунуп.

– На... на... бери... Извини дорогой, – деди Алымкан эсине келе калып, парикти туристке шарт сунуп.
Турист тигини жаман көзү менен бир карап, паригин жулуп алды да, башына оң– Тетири кылып кийип алып, эшекке камчы басты да, кыдыңдатып тигилердин узай баштады.

– Сенин эси– Дартыңдын баары эле Соня болуп калган турбайбы! Мени тааныбаган бирөөгө уят кылдың, – деди, болгон окуядан дагы эле эсине келе албай аткан Алымкан, демин араң басып, нааразы боло Айнагүлгө карап.

– Соня да ушинтип эшек минип алып жүрөт. Ошол деп ойлопмун, – деди Айнагүл актана. 

– Эшек мингендин баары эле Соня боло береби? – деди Алымкан нааразы боло.

Эшекчен турист алыстап кетти.
Анан эшекченди узата карап турган Алымкан капысынан борсулдап күлүп ийди. Айнагүл кошо күлдү.

– Чоң эже, – деди Айнагүл, Алымкан күлкүсүн тыйгандан кийин, астыртан, – Баятан бери эле улам– улам “трактир” дейсиз, аныңыз эмне?

– Анымбы? Аным, чочуганда, жанагы кудай урган уят сөздү айтып ийбейин деп, жаттап алгандагым, – деди Алымкан күлүп.
Айнагүл бышкырып ийди, муну укканда.

– Болду эми, айда машинеңди, эртерээк жетели, – деди Алымкан, келинине.

Джип ордунан козголуп, бир аздан соң алыстап кеткен эшекчен туристти кууп өтүп кетти. Турист тигилерди жаман көзү менен акшыя карады. Алымкан жылмайып күлүп койду.
***
Ошол эле күнү. Күүгүм. Бектур чалдын үйү. Салиман кечки тамакты даярдап атакан. Сырттан Бектур энтеңдеп кирип келди.

– Бол, байбиче, телевизорду кое сал! – деди Салиманды шаштырып.

– Эмне болду, жоо кууп келаткансып энтеңдеп? – деди Салиман телевизордун пультун колуна алып иштетти. 

– Уулуң сүйлөп атат, баятан бери, Алымкандыкынан көрүп келдим, – деди шашкалактаган Бектур телевизордун маңдайына барып.

Телевизордо Касымбек кабарчыга интервью берип аткан.

Кабарчы. Касымбек Бектурович, сиз баятан бери далилдеп атасыз, кыргыз кыздары сойку болуп бузулуп кетпес үчүн, токол болгонго уруксаат бериш керек деп. Мисалы, сиздин жубайыңыз ушул маселеге кандай карайт? Макул болот беле, эгер сизге бирөө токолдукка тием десе?
Касымбек. Сиз мени туура түшүнүңүз, карындаш, маселе менде эмес. Мен жалпы жонунан ушундай проблема бар экенин айтып жатамын. Кеп кыздардын бузулуп кеткенинде да эмес, далай балдар никесиз төрөлүп атышат, толгон келин– Кыздар бирөөлөрдүн никесиз аялдары болуп жүрүшөт. Же жалганбы? Ансыз да иш жүзүндө болуп жаткан нерсени, мен бар болгону мыйзамдаштырып коелу, деп жатамын. Анын эмненси жаман?
– Туп– Туура айтасың, балам! – деди Бектур уулун кызуу кубаттап.

– Эмнеси туура?! – деди Салиман жактырбай. – Токол алам десинчи, эртең келинбиз бетин тытып туруп, колуна карматып койсун, уулуңдун!

– Ай, байбиче, жөн укчу, уулуң деген мамлекеттик маселени айтып атат, – деди Бектур аялын жактырбай.

– Токол алган да мамлекеттик маселе болуп кетиптирби?! – деди Салиман күйөөсүнө итиркейи келип.
– Кой, кой, биякты угалы, экөөбүз анан деле акыйнек айтышып алабыз, – деп Бектур телевизорго тигилди.

Кабарчы. Ушул сиз козгоп аткан маселе аялзатынын, айрыкча закондуу аялдардын укугун бузган менен барабар эмеспи?

Касымбек. Сиз Батыштын сөзүн сүйлөп жатасыз, карындашым! Батыштын асылдыктар жөнүндөгү түшүнүктөрү, биз сыяктуу Чыгыш элине дайыма эле туура келе бербейт. Батыш менен Чыгыш эзелтен бери эле ыркы келишпей, кагылышып турат.
Кабарчы. Бул Батыштын же Чыгыштын түшүнүктөрүнүн кагылышуусу эмес, асылыдыктар, адам укуктары жөнүндөгү жалпы адамзаттык түшүнүк деп ойлобойсузбу?

Касымбек. Адам укугу деп баарын ошого такай бере турган болсок, өзүбүздүн салт– Санаа, динибиз эмне болот? 
– Ошону айтсаң! – деди Бектур чыдай албай кубаттап.

– Ай, өзүң токол алып аткан немече кудуңдайсың да, тим эле? – деди Салиман абышкасын жактырбай.

Бектур уурусун карматкан немече кыбыңдай күлүп, кемпирин жалтактай карады.
Касымбек. Жакында ушул мыйзамды парламенттин тийиштүү комитетине кароого сунуш этемин.

– Ошент балам, ошент, – деди Бектур, кемпирине угузбай кубаттап.

– Сен эмне деп эле күбүрөнүп атасың? – деди Салиман абышкасын жаман көзү менен карап.

– Жөн эле... тиги... и– и-и... мурдум кычышып атат, – деди Бектур ого бетер көзүн кыбыңдата.

– Мурдуң кычышса чүчкүрбөйсүңбү, – Салиман ишеңкиребей абышкасын карап койду.

Интервью уланды.
***
 Түн. Ресторан. Элүүдөн өтүп калган Бейшенбек менен жыйырманын кырына жаңы келген Каухар олтурушту тамактанышып. Бейшенбек эмнегедир анда– Санда эки жагын элеңдеп карап коюп атты. Аны кыз да байкады.
– Аялыңа айттыңбы, токол алам деп? – деди Каухар тамак ичип атып, мыйыгынан.

– Айта элекмин, – деди Бейшенбек кайпактап.
– Эмне үчүн? – деди Каухар.

– Эми айтам да, – деди Бейшенбек жооткотуп. 

– Коркуп атасыңбы? – деди Каухар мыскылдай карап.

– Эмнеге коркмок элем? – Бейшенбек ардана түштү.

– Не знаю, күнүнгө эле эртең айтам дейсиң –  айтпайсың. Каждый день “завтраком” кормишь, – деди кыз ирония менен.

– Бүгүн айтам, баргандан кийин, – деди Бейшенбек чечкиндүү.

– Көрөбүз, – деди кыз мыйыгынан. 
Экөө бир азга унчугушпай тамактанганын улантып калышты.

Ошол маалда ресторанга телевидениенин тобу кирип келди. Репертёр Султанбек кирип келип эле эки жагын карады да, дароо эле операторго Бейшенбек менен Каухарды көрсөттү:
– Тигине, идеальный момент! Тарт! Бол! 
Оператор аял– Буялга келбе эле тартып кирди, тигилерди.

– Эй, жигит, тартпа! – деди Бейшенбек ачуусу келе, колу менен бетин калкалап, ордунан тура калды.

– Байке, тартып алалычы! – деди Султанбек Бейшенбектин жанына келе калып, үзүлүп түшө суранып.

– Эмне бизди тартып атасыңар?! – деди Бейшенбектин ого бетер жини келип. – Башкаларды тарткыла! Кереги жок, бизге! Тартпагыла! Тартпагыла!
– Байке, просто, биздин темага силер аябай туура келип атасыңар да. Канча ресторанга, кафеге кирдик, ушинтип атасы менен кызы чогуу тамактанып олтурганын таптакыр жолуктура албай койдук. Аялы менен күйөөсү, балдары менен аталары олтурушат экен. Бирок... Бактыбызга силер туш келип калдыңар, – деди Султанбек шапылдап. – Байке, кичине эле тартып алалы. Сизден өтүнүч.
“Атасы менен кызы” деген сөздү укканда Бейшенбектин куйкасы курушуп, чекеси ого бетер тырыша түштү. Тамак чайнап аткан Каухар бир чети аны көрүп, бир чети репертёрдун сөзүнө күлкүсү келип, каткырып ийди да, капысынан кыйкылдап какап калды. Бети– Башы көгөрүп, көзүн жалдыратып, тигилерди тиктеди.
– Бей... Бей... – деди кыз, үлдүрөп, Бейшенбек тарапка бир колун сунуп, экинчи колунун сөөмөйү менен кекиртегин көрсөтүп. 

Бир паста Бейшенбек коркконунан алдастай түштү, эмне кылышты билбей.

– Байке, “бей” деп атпайбы! Чаппайсызбы далортосуна, – деди Султанбек шыкактап.

Кыз көзүн жалдыратып, башын чайкап ийди.
– Бейбейсизби, эмне карап турасыз?! – деди репертёр Бейшенбекти ого бетер демитип.

-“Бей” деген жок, менин атымды айта албай атат, Бей... деп! – деди Бейшенбек Султанбекке жини келип, тиштене.

– Сиздин атыңыз Бейби? – деди Султанбек ийинин куушуруп. – Мындай атты биринчи угушум, кыргызда.

-“Бей” эмес, Бейшен!.. – деди тиги ачуулуу бурк этип.

– А– А... Кызык, эмне кызыңыз атыңыздан айтабы? – деди Султанбек таң калып, тиги экөөнө алмак– Салмак карап. – Эрке окшойт, ээ?
– Кызым эмес!.. – деди Бейшенбек тиштене тигинин кулагына шыбырап. – Кетип калчы! 

Кыз ого бетер көзүн жалдыратып жаман болуп баратты, дем жетпей.

– Бей!.. Бей!.. – деди Каухар колун тырмалаңдатып, Бейшенбекти көздөй сунуп, жанталашып.

– А– А!.. – деди Султанбек өзүн чекеге тарс коюп. – Любовницаңыз турбайбы! Кечирип коюңуз!
– Эй, жигит, жаагыңды басасыңбы же жокпу?! – деди Бейшенбек тигиге ызырына, эки жагын карап. – Кетип кал деп атам, мен сага, бирөөнү териштирбей!
– Ладно, ладно “Бей” байке. Ашепке кетсем кечирип коюңуз. Значит, любовницаңыз болбосо анда... жаш токолуңуз экен да. Түшүндүк. Сиз дагы куркульдардан окшойсуз, ээ, анда? Барктабас, бас. Бүгүн такыр жолубуз болбой койду, – деп бурк этти да, Султанбек операторун ээрчитип жолуна түштү.
– Бей!.. Бей!.. – деди бети каракөк тарта түшкөн Каухар, тигилерге кыжыры келе узата карап турган Бейшенбекти жанталаша тырмалап.

Бейшенбек эсине келе калып эле, аял– Буялга келбей кызды далортосуна ургулап ийди. Кыз какап– Чакап, алакандары менен оозун жаба салып, араңдан зорго эсине келди. 
– Болдубу?! –  деди Бейшенбек, Каухарга үрпөйө карап.

– Ө– Өх!.. – деди кыз, өзөөрө түшкөн немече үлдүрөп, көзүнүн хашын аарчып. – Шилимди оорутуп таштадың, – нааразы боло Бейшенбекке карады, моюн– Башын куушуруп.
– Сен өзүң, “Бей, Бей” деп жанталашпадыңбы?! – деди Бейшенбектин кызга жини келип.

-“Бей” десе эле, тарсылдатып койгулап киресиңби, анан, дөңгөчтү койгулагансып, я же человек! – деди кыз тигиге ого бетер нааразы боло, далысын дагы куушуруп– Куушуруп алды.
– Тарсылдатып койгулабасам, өлүп калмаксың, азыр! Ырахмат айткандын оордуна, кайра... – деди Бейшенбек да нааразы боло, сөзүнүн аягына чыкпай, кызды жактырбай, жаман көзү менен тиктеп.
– Бүгүн эле ушинтип атат деп атасыңбы? Мен дайым эле ушинтем, кокус тамак жеп атып күлүп ийсем. Это привычно для меня, – деди Каухар, колундагы тамакка жүрөксүнө карады, жесемби же жебесемби дегенчелик кылып. 

– Эмне күлөсүң, анан, ушундайыңды билсең, “когда я ем –  глух и нем” дейт, – деди Бейшенбек кызга дагы эле нааразы боло тигилип.

– Күлөм да, “папасы менен кызы” деп атса, элестет, – деди Каухар кайра бышкырып.

Бейшенбек кызды үрпөйүп карап калды.

– Коркпо, оозумда тамак жок, – деди Каухар оозун ачып, тилин сунуп. – Мына.

– Көрдүм, – деди Бейшенбек жактырбай, эки жагын карап, бирөөлөр көрүп атабы дегенчелик кылып. Тегеректегилердин эч ким менен иши жок эле. 
– Знаешь, что, мамам дайыма мени “кыл тамаксың, абайла деп айтсам деле, дайыма эле ушу, сеники” дей берет, мен какаган сайын. А мен аны “шыр тамак кылып төрөп койбойт белеңиз, анан” деп тамашалайм, – деди Каухар дагы күлүп. 
– Мамаңды ук! – деди, Бейшенбек бурк этип, тигинин орунсуз күлкүсүн жактырбай.

– Значит, экөөбүз вечно “папасы менен кызы” болот экенбиз да? Мне даже нравится, – деди Каухар Бейшенбекке ойноктой карап, дагы күлүп. – Папо– О– О!..
– Болду! – деди Бейшенбек тиштене сүйлөп, сиркеси суу көтөрбөй.
– Арданып атасыңбы? – деди кыз ого бетер күлүп. – Мен да карыйм, ошондо сен мени “мама” дейсиң, – Каухардын күлкүсү ого бетер келди.

– Туруп кетем, азыр! – деди Бейшенбектин жини келип, колундагы салфетканы столдун үстүнө ыргытты.

– Болду эми, тамашаны да түшүнбөйсүңбү? Нервиң жукарып бараткан окшойт, жашың өткөн сайын, – деди Каухар, күлкүсүн тыйып, суз тарта, тигиге.
– Тамашанын да ыгы болот, – деди Бейшенбек кабагын бүркөп.

– Хорошо, тамаша бүттү, анда. Тамак жейли, – деди вилкасы менен этти сайып алып, оозуна жакындатып.

Бейшенбек жүрөксүнө тигини карап калды:
– Ай– Ай... – деди, ал вилканын башындагы этти карап, башын чайкап.
– Эмне карайсың? Коркуп атасыңбы? – деди оозуна тамакты жакындатып бараткан кыз жүрөксүй, тигиге астыртан кылыя тигиле. 

– Чеберде, дагы чачап кетпе, – деди Бейшенбек. – Эти чоң экен. Сен жалкпаган неме окшойсуң.
Жүрөксүнгөн кыз жесемби– Жебесемби дегенчелик кылып, ыргылжың боло этти тиктеп туруп калды. Анан:

– Ладно, жебей эле коеюнчу, – деди Каухар да жүрөксүнгөн калыбында этке карап. Кайра табакка салып таштады да, ичи ачыша карап турду, биртопко.
***
Ошол эле түнү. Бир аз убактан кийин. Мадина менен Муратбектин үйү. Эрди– Катын китеп ирээттеп атышкан.
– Аябай редкий китептер, – деди Муратбек, колундагы китепти Мадинага көрсөтүп, кубана, – Кымбат эле сатам го.

– Кымбат сат, – деди Мадина, – Ушунча аракет кылып тапкан китебиңди арзан сатмак белең, анан.

– Кызың тиги байга тийип калса эмне болот? – деди Муратбек, кымыңдай күлүп.

– Эмне болот экен? – деди Мадина түшүнбөй.

– Дагы эле китеп сатамбы дейм да? – деди Муратбек.

– Ну, это посмотрим, адегенде тийсинчи, – деди Мадина.

Ошол убакта сырттан Каухар кирип келди. 

– Пап, мам, добрый вечер, – деди Каухар жайдары, сумкасын дивандын үстүнө ыргытып.
– Кандай өттү, кечиң? – деди Мадина.

– Мама, аз жерден өлүп кала жаздадым, – деп Каухар, даттана кетти. 

– Эмне болуп?! – Мадина ченебей чочуду.
– Какадым! – деди Каухар.

– Дагыбы? Чебердебейсиңби, – деди Муртбек кызын жаман көзү менен карап.

– Ошондой тамаксоосуң, анан! – деди Мадинанын жини келип. – Мен дайым айтам сага, тамак жеп атканда шашпа, жакшылап чайна деп. А сен оозуңа салган тамакты чала– Була чайнап эле, кулк эткизе жутканга шашасың! 
– Больше ну буду так делать, – деди Каухар.

– Ой, койчу, айланайын, ушул сөзүңдү канча уктук, сенин, – деди кол шилтеп Мадина.

– Чын, мама, кудай урсун, – деди Каухар карганып. – Көрөсүз го.

– Аны коюп айтчы, ну как, он женится на тебя? – деди Мадина.

– Женится, женится, – деди Каухар чечкейи чеч болуп.

– Калың берет бекен? – деди Муратбек, кызыга.

– Берет да, папа, – деди Каухар, атасынын орунсуз суроосуна башын чайкап.

– Толтура китеп сатып алайын, – деди Муратбек алаканын ушалап.

– Аны эмне кыласыз? – деди Каухар, таң калып.

– Эмне кылмак элем, кызым, кайра сатам да, – деди Муратбек. 

– Ну, папа... – деди Каухар, жактырбай башын чайкап.
– Э– Эк!.. – деди Мадина күйөөсүн жаман көзү менен карап. – Эси– Дартыңдын баары эле алмай– Сатмай. Ай, сен деген миллионердин кайнатасы болосуң. Май көл, чык көлгө бөлөнөсүң.
– Да?.. – деди Муратбек анча ишеңкиребей.

– Да!.. – деди Мадина күйөөсүн эликтей.
***
Эртеси. Бейшенбек менен Бурулай шаардын четиндеги талаада турушту. Обочодо экөөнүн машинелери. 
– Эмне келдик, биякка? – деди Бурулай.

– Сөзүм бар, сага айта турган, – деди Бейшенбек.

– Үйдөн деле айтпайсыңбы, – деди Бурулай жактырбай.

– Үйдөн айтсам истерика чыгарасың да, балдардын көзүнчө, – деди Бейшенбек, айтчу сөзүн камдап.
– А– А, талаадан айтсам, истерика чыгарса, көп болсо талаалап качаар, эч ким көрбөйт, эч ким укпайт деп, алып келген турбайсыңбы, ээ, анда? – деди Бурулай, ого бетер суз тарта. – Айт.

– Айтсам... – деди Бейшенбек кыйылып.

Бурулай тигини сынай тиктеди. Бейшенбек сөзүн айта албай, чекеси нымшып кетти.

– Батынып айта албай атам, – деди Бейшенбек күнөөлүдөй.

– Түшүдүм, эмне айтаарыңды, – деди Бурулайдын маанайы түшө. – Ажырашасыңбы, мени менен?
– Жок!.. Жок!.. – деди Бейшенбек чок баскандай секирип.

Бурулай таң кала түштү. Күйөөсүнө ишеңкиребей карады. Күйөөсү да аны бакырайып карап турган.
– Анда эмне?.. – деди, аялы күйөөсүнүн оюуна түшүнбөй.

Бейшенбек дагы ымтырап калды.

– Айтчы, тим эле жер астын– Үстүн болуп кетсе дагы, – деди Бурулайдын чыдамы кетип. – Эгерде айтпасаң, анда кеттим, – Машинесин көздөй басмакчы болду аялы.
Бейшенбек, акыры чымырканып туруп:
– Токол алам... – деди, аялына астыртан.

– Эмне-е-е?!. – уккан кулагына ишене албай Бурулайдын көзү чакчая түштү.

– Ошо... – деди Бейшенбек, аялына жүрөксүй карап.

– Ай, Бейшенбек, ойнуңбу же чыныңбы?! – Бурулай уккан кулагына ишене албай турду, дендароо болуп.
– Чыным! – деди Бейшенбек шерденип.

– Ушуну кантип айтып атасың?! – деди Бурулай, үзүл– Кесил сүйлөп, ээриндери титиреп.
– Анан эмне кыл дейсиң? Айтыш керек да, баары бир. Айтпай эле ала берсем... Ошол кантип болсун, экөөбүз ушунча жыл чогуу жашасак, – деди Бейшенбек.
Бурулай Бейшенбекти карап нес болуп турду да, анан жерге олтура калып, өңгүрөп ыйлап ийди:

– Өлгөн турбайымбы-ы!.. Өлгөн турбайымбы-ы!..

Бейшенбек аялын карап, эмне кылышты билбей туруп калды.

– Басылчы, эми, – деди Бейшенбек, бир аздан соң аялын кучактап, сооротууга аркеттенип.

– Мындан көрө мени менен ажыраш! – деди Бурулай, күйөөсүнүн колун силкип, жаштуу көзү менен Бейшенбекке карап.

– Ажырашпайм! – деди Бейшенбек чечкиндүү.
– Анда... токол алганга мен сага уруксаат бербейм! – деди Бурулай ыйын тыйбай, айласы кетип.

– Сенин уруксаатыңсыз эле алам, – деди, биротоло ачыкка чыгып, шерденип калган Бейшенбек, тартынбай.

– Анда... мен сени менен ажырашам! – деди Бурулай, чечкиндүү, жаштуу көзү менен Бейшенбекке тигиле.

– Ажырашпайсың! – деди Бейшенбек да чечкиндүү.

– Ажырашам! – деди Бурулай көгөрүп.

– Ажырашып эле көр! – деди Бейшенбек опузалай.

– Эмне кыласың?! – деди Бурулай, өчөшүп.

– Баарынан кол жууп, көчөдө каласың, байкуш! – деди күйөөсү.

– Байлыгыңды бөлүшөм! Бир тыйынына чейин! – деди Бурулай, оюунан кайра тартпай, көгөрүп.

– Эч нерсе бөлүшө албайсың. Сокур тыйын да ала албайсың –  баары башкаларга каттатканбыз, – деди Бейшенбек кенебей. – Унутуп калдыңбы?

– Атайын каттатып, алдын– Ала даярданып, мени алдаган турбайсыңбы, ээ?! – деди Бурулай озондоп.
– Сен өзүң макул болгонсуң, – деди Бейшенбек моюн бербей.

– Алдаптырсың да! Алдаптырсың! – деди Бурулай, ого бетер озондоп.
– Болду эми, озондобой, – деди Бейшенбек чоң сүйлөп.

– Эгер башынан билсем, ушинтээриңди!.. – деди Бурулай, озондогонун баспай. – Болуптур, мен кеттим! – ордунан туруп машинесин көздөй басты.
– Кайда? – деди Бейшенбек, элеңдей.

– Коркпо, өлбөйм! – деди Бурулай солуктап, күйөөсүн жек көрө карап.

Анан машинесине жетти да, от алдырып айдап кетти. 

Бейшенбек аялынынан артынан канааттануу менен карап туруп, анан машинесин көздөй басты.

***
Ошол эле күнү кечинде. Бейшенбектин офиси. Бейшенбек иш алып баруучу кызга тапшырма берип олтурган. Күйгүлтүк тарткан Бурулай кирип келди, көзүн жашылдантып. Кеп– Сөзгө келбей эле дароо төргө өттү да, креслого олтуруп, Бейшенбек менен кызды алмак– Салмак жаман көзү менен тикирейип карап калды. Өзүн ыңгайсыз сезген иш алып баруучу кыз эмне кылайын дегенчелик кылып Бейшенбекти карады. Бурулайдын келгенине кабагы түйүлө түшкөн Бейшенбек:
– Анан улантабыз, – деди.

Иш алып баруучу кыз ордунан туруп кабинеттен чыга жөнөдү. Бурулай кызды жаман көзү менен узата карап турду.

– Муну да токол кылып алайын деп атасыңбы? – деди Бурулай кекээрлей, кыз кабинеттен чыгып кетээр замат.

– Эмне келдиң? – деди, Бейшенбек кабагын бүркөп, Бурулайдын суроосун жоопсуз калтырып.
Бурулай биртопко чейин күйөөсүн сынай карап олтурду.

– Жанымды коерго жер таппай атам! – деди акыры Бурулай ыйламсырап, ордунан туруп келип, стулга көчүк басып. – Сен чын эле айтып атасыңбы, токол алам деп?! Мен жанатан бери ойлонуп, ишене албай атам! – Бейшенбекке үмүттүү карады, жаштуу көзү менен.

Адегенде Бейшенбек жооп бербей бир азга буйдала түштү.

– Тамашалап койдуң беле? – деди Бурулай үмүттүү, көзүнүн жашын аарчып.
– Чын, – деди итиркейи келип олтурган Бейшенбек кабагын түйө.

– Ушул сөздү кантип айтып атасың?! – деди Бурулайдын жаны ого бетер күйүп, буркурап ийди. – Ушунча жыл жашасак! Бармактайыбыздан баш кошсок! Мени кыясыңбы?! Бейшенбек?!
Бейшенбек адегенде унчуккан жок. Бурулайды тиктеп, алда– Нени ойлонуп калды. Мындай тыным бир саамга созулду.

– Бурулай... – деди Бейшенбек, сөз баштамакчы болуп, бир нерсени түшүндүрмөккө.
– Жок, аласыңбы?! – деди Бурулай ыйламсыраган бойдон, тигинин сөзүн жулуп алып, демите. 
Бейшенбек ээрдин тиштеп аялын тиктеп калды, эмне десем дегенчелик кылып.

– Бурулай, илгертен бери эле кыргыздар ушинтип токол алчу. Токолдорунун ар бирине бирден үй тигип берчү. Баары ынытымактуу жашашчу. Ак Мөөр да Жантай– Хандын токолу болгон. Тигине, арабдар ушул кезге чейин бир байбиче үч токолу менен жашашат. Шарият одновременно төрт аял менен жашаганга уруксаат берет экен. Менин көп эле тааныштарым бирден эмес, керек болсо экиден– үчтөн токол алып атышат, – деди Бейшенбек астыртан сөз баштап, жай түшүндүрүүгө аракеттенип. 

– А– А, ошол тааныштарың менен соревнованиеге чыгып аткан турбайсыңбы, ээ?! – деди Бурулай кекээрлей.
– Аларсыз эле... өзүм эле алгым келип атат, – деди Бейшенбек бир аз тырчый.

– Эки аял менен жашайм дечи?! – деди Бурулай муну укканда ого бетер жаны күйүп.

– Ооба! – деди Бейшенбек так кесе.
– Анда мен эки күйөө менен жашасам болобу?! – деди Бурулай, капысынан тигиге кекээрлей карап.

– Ал эмне дегениң? – деди Бейшенбек аялынын сөзүн жактырбай.

– Ал ошонум –  сен токол аял алсаң... мен токол күйөөгө тием! Эмнеси бар экен? – деди Бурулай ыйын тыйып, тапкан акылына маашырлана, жаштуу көзү менен күйөөсүнө тигиле.

– Ошондой да болчу беле? – деди Бейшенбектин капысынан жини келе.

– Эмне үчүн болбойт? Сен токол аял алсаң, мен токол күйөөгө тие албаймбы? Сен токолуң менен жатканда мен токол күйөөм менен жатып турайын. Мен сени менен жатканда менин токол күйөөм өзүнүн байбиче аялы менен жатып турсун. А сенин токолуң да токол күйөө таап алып ошонусу менен жатсын! – деди Бурулай, эми эмне дээр экенсиң дегенчелик кылып күйөөсүнө мыскылдай карап.
– Тантырабачы! – Бейшенбектин жини ого бетер келип кетти.

– И-и... Катуу тийдиби?! – деди мөөрөйү үстөм болгон Бурулай, ого бетер шерденип. – Ошондой болот. Мага да ошондой тийип атат, түшүнсөң!

Бейшенбек жини келген калыбында аялын акшыя тиктеп калды.
***
Айыл. Кечке жуук. Кара эшегине ун артып, өзү үстүнө минип, Салиманга жетелетип алган Бектур жолдо келатты. 

– Дайым эшекти сен минесиң, мени да мингизсең боло, чарчадым, – деди Салиман белин түзөп, абышкасына нааразы боло.

– Мен эле минем, сен менден жашсың, – деди Бектур моюн бербей. – Жетеле.
– Ушундайың жаман сенин, – деди кемпири нааразы боло, күйөөсүн жаман көзү менен карады да, эшектин чылбырын чойду.

***
Ошондон бир аз өткөн Бектур менен байбичеси Салиман дагы эле жолдо келатышкан, чукчуңдашып урушуп 
– И-и– и-и... Эми түшүнбөдүмбү. Эмне эле Касымбектин телевизордун сүйлөгөнүн жантыгынан жата калып угуп, жан– Алы калбай жактырып атат десе. Оңбогон гана чал. Ай, шымыңды тыңдап тарта албай калганда, уят эмеспи, токол алам деп оолукканың! – деди Салиман, тигини жекире карап.
– Эми... байбиче... биз деле алалы да, байлар, бизнесмен менен саясатчылардан эмнебиз кем? – деди Бектур ыкшыңдай күлүп, кыйыктана түшкөн эшегин теминип.

– Ой, күлбөй кара жерге кир, сен! – деди Салиман тигини акшыя карап, эшекти аркасынан түртүп. – Байлар, бизнесмендер, саясатчылар деп коет. Ошолорго теңелесиңби? Карыганда балдарга бере турган таалим– тарбияң ушулбу, сенин? 

– Илгери ата– Бабабыз деле жетимиш– Сексенге келгенде токол алчу экен. Жанагы Жетимиш, Сексенбай деген балдар ошояктан чыккан да. Уулуң туп– Туура айтат, – деди Бектур дагы эле ыкшыңдай күлүп, моюн толгой, эшекти үстөккө– Босток теминип. 

– Тапкан акылын кара! – деди Салимандын жини келип, эшекти түртө демиге. – Ай, улуң экөөң кайсы кылымда жашап атасыңар, ыя?! Тегерегиңерди карасаңар боло, кичине! 
– Тегерегимди карап эле атам, байбиче. Тигине, Шейшенбек деле токол алган атат, – деди Бектур ого бетер ыкшыңдап күлө.

– Ай, анын колунда бар. Бай. Фермер. Ошого теңелип атасыңбы? Ал бир эмес үч токол алса да бага алат. А сенин эмең бар, байкуш, мобул жалгыз кара эшегиңден башка? Же Касымбек берет деп, ишенип жүрөсүңбү? – деди Салимандын жини келип, кыйыктанып аткан эшекти күчүнүн болушунча алаканы менен сооруга чапкылап. Эшектин былк эте турган түрү жок эле.
– Касымбегим да жардам берет. Кудай буюрса токолум да иштейт. Ушул кара эшегиме экөөлөп ун, көмүр, картөшкө, капуста, помидор, бадыраң жүктөп турасыңар, – деди Бектур борсулдап күлүп, кара эшегинин жалынан, моюунунан сылагылап. 
– Тапкан экенсиң, май башты, – деди Салиман чалына жини келип. – Бир эмес эки малай жумшагың бар экен, ээ? – кыжырдана эшекти соорудан ары дагы чапкылады.
– Ал сага чай кайнатып берип турат. Бутуңа бут, колуңа кол болот. Жаш, – деди Бектур ансайын ыкшыңдай күлүп. – Жыргайсың, карыганда. 
Салиман чалын карап, башын чайкап таң калып турду, бир паска.

– Болуптур, – деди Салиман чалын сынай тиктеп, – Токолуңдун калыңына эмне бересиң? Мобул жалгыз кара эшегиңди бересиңби?

– Калыңсыз эле алам, – деди Бектур кытмыр күлө.

– Ай, ал ким экен сага калыңсыз тие турган? – деди Салиман эликтеп.

– Бар ошондой бирөө, – деди Бектур кытмыр күлгөнүнөн жаспай. 
– Айтпайсыңбы, эми, – деди Салиман кызыгып.

– Сен күлбөйсүңбү? – деди Бектур аялына карап.

– Жинди го мобул. Эмне, ала турган аялыңдын мурду бучукпу? Же чалагайым немеби? – деди Салиман эликтеп.
– Бучук– Сучук эмес эле, сопсонун эле. Акыл– Эси да ордунда, – деди Бектур таарынчы кыла.
– Айтпайсыңбы, анда, – деди Салимандын чыдамы кетип.

Бектур көзүн жүлжүйтө айтсамбы– Айтпасамбы деп, кемпирине карап турду да, анан:

– Маша, – деди. Айтаарын айтып алып, Бектур, эмне дээр экен дегенчелик кылып аялына астыртан карап калды, жүрөксүнө.
– Кайсы Маша?! Колянын кызыбы?! Жанагы шаарда соода кылып жүргөнүбү?! – деп ченебей чочуп кетти Салиман.

– И-и... – деди Бектур башын ийкеп.

– Ай, ал орус да? Кантип сага тийген атат? Анын үстүнө жапжаш болсо?! – деди Салиман чалына ишенбей.

– Тиет да, мына, – деди Бектур койнунан фото алып чыгып, Салиманга сунуп.

Салиман фотону колуна алды. Сүрөт Машаныкы болчу.

– Артын оку, – деди Бектур кытмыр күлүп, ээгин өкчөп.

Салиман фотонун артын окуду:

“Любимому Бектур, от любмой Маши. Вечно буду твоей!” жазылып турган. 
– Апе– Ей, энеке– ем... – деди Салимандын келмеси оозунан түшө. – Ушундай да болот экен, ээ? Ай, ал сенин эмнеңди жактырып калыптыр? – таң кала күйөөсүн карады, биринчи жолу көрүп аткансып.

– Жактырчулар да бар экен да, сен жактырбасаң да, – деди Бектур сырдуу, ыкшыңдай күлүп.

– Эми өлбөдүмбү!.. – деди Салиман эмне дээрин билбей. – Ай, ушул чынбы? – ишенээр– Ишенбесин билбей турду, ал.
– Ишенбесең, барып өзүң сүйлөшчү, – деди Бектур кемпиринин колундагы фотографияны кайра алып, койнуна катты. 

– Барам, сүйлөшөм! Азыр эле барам! – деди Салиман чечкиндүү.
– Бар, бар, – деди Бектур ыкшыңдап күлө кемпирин карап, эшегин үстөккө– Босток теминип.
Салиман Бектур менен эшекти таштады да лакылдап жолго түштү.

– Ай, Салиман, сен каякка? – деди Бектур.

– Машага кеттим, – деди Салиман аркасына кылчайып.

– Эшекти ким жетелейт? – деди Бектур.

 – Эшек өзү басат, төрт буту бар! – деди Салимандын жини келип. Анан ошол бойдон жолуна түштү.

– И-и, төрт буту бар. Жетелебесең кой, өзүбүз эле үйгө жетип алабыз, – деп Бектур маашырлана кемпирин узата карап турду, эшегинин жалын сылап.
***
Ошондон бир аз убакыт өткөн. Чолпон– Ата шаарчасынын биринин буюм– Тайым, кийим– Кечек саткан жайма базары. Жыйырмага чыга элек таптатынакай орус кыз Маша кийим– Кечек сатып аткан. Кулагына наушник салып алып, музыка угуп олтурган кыз маңдайна Салиман келгенин да байкабай калды.

– Ай, Маша, – деди Салиман кызга сынай тигиле, – Здравствуй! 
– Здравствуйте, эже, – деди Маша Салиманды көрө сала ылыпылдап, ордунан тура калды да, кулагындагы наушнигинин бир жагын ылдый түшүрүп койду.

Салиман кызды мурчуя карап турду, далайга.

Маша Салимандын кунт кое тигилгенинен өзүн ыңгайсыз сезе түштү.

– Эмне аласыз? – деди Маша, ыңгайсыз абалды бузууга аркеттенип.

– И-и, кыргызчаны үйрөнгөн экенсиң, – деди Салиман кызды сынай карап.

– Уйрондум эже, уйрондум, – деди Маша күлүп.

– Атайы үйрөндүңбү? – деди Салиман кызды такый.

– Да, атайын уйрондум, – деди Маша дагы эле күлүп, эч нерседен шек санабай
– Кыйынсыңар, азыркы жаштар, – деди Салиман башын чайкап, кызды сынай тиктеп.
– Эмне болду эже? – деди Маша эч нерсе түшүнбөй.

– Мени таанып атасыңбы? – деди Салиман, кызды сынай.

– Анча эмес, бирок онунуз тааныш, – деди Маша.

– Онунуз тааныш, – деди Салиман тигини жини келе туурап. – А Бектурду тааныйсыңбы? – сынай тиктеди.

– Тааныйым, – деп Маша кызарып кетти да, Салиманды элейе карап калды.
Салимандын көзү алая түштү муну укканда, кыздын сөзүнө ишенээр– Ишенбесин билбей турду.

– И-и, Бектурду тааныйт экенсиң. Ал сага жолугуп турабы? – деди Салиман, бир аздан кийин, кызды дагы эле сынай карап.

– Ооба, биякка келчу, – деди Маша.

– Көп жолу келдиби? – деди Салиман, дагы такып.

– Ну... коп эле жолу... – деди Маша.

– Үйлөнөсүңөрбү? – деди Салиман, кызды дага эле сынай тиктеп.

– Если, ал кааласа, – деди Маша, дагы кызарып.

– Каалайт, каалаганда да кандай каалайт! – деди Салиман жини келип. – Ушундай жапжаш кыз экенсиң, таппайсыңбы өзүңдүн теңиңди, Бектурга көз артпай. 
– Бектур деле менин теним, – деди Маша күлүмсүрөй.
– Ай, кантип сага тең болот ошол?! – деди Салимандын жаны күйүп.
– Прекарсный эле теним. Он такой красивый! – деди Маша күлүмсүрөгөнүнөн жаспай.

– Апе– Е– Ей, ай!.. – Салимандын оозу ачылып калды. – Эми өлбөдүмбү!
– Эже, эмне болду? – деди Маша тигинин сөзүнө түшүнбөй. – Бир жериниз ооруп атабы? 

– Ооруп атат! – деди Салимандын жини келип. – Жүрөгүм! – көкүрөгүн көрсөттү.
– Ой, эже!.. – деп Маша чочуп кетти да, карбаластап калды. – Дарыныз жокпу?! Дары берейинби?! – шашып– Бушуп, нарыраакта турган аптечкасын аңтара баштады да, бир заматта таблетка таап келе калды.

– Валидол, тилиниздин астына салыныз, – деди Салиманга сунуп.

– Сага айтты беле, аялын? – деди Салиман кыздын колунан дарыны колуна алып.

– Айткан, кетип калды деген, – деди Маша, Салиманга жүрөксүнө караганын улантып.
– Ой, акма– Ак!.. – деди Салимандын жаны кашайып. – Карачы, айтканын!..

– А что, не правда? – деди Маша таң калып. 

– Ай, анын аялы кетпей– Этпей эле жүрөт! – деди Салимандын жини ого бетер келип.

– Как?!. – деди Маша таң калып.
– Ал сени токол кылып алам деген турбайбы, аялынын үстүнө?! – деди Салиман. – А сен ошого макул болуп атыпсың.

– Токол?! – деди Маша ого бетер таң калып. – Мен антип айткан эмесмин. Мен анын аялы жок, бойдок го деп ойлогом, –  кыздын кабагы бүркөлө түштү.
– Жок бекен?! Бойдок бекен?! А бул ким, ыя?! – деди Салиман колу менен көкүрөгүн жагжайтып, кызды карап.
– А сиз кимсиз? – деди Маша түшүнө албай.

– Аялымын!.. – деди Салимандын жини келип.

– Эже-е?!. Сизби?! Коюнузчу?! – кыздын көзү алайып, жүрөгү түшүп калды.
– Ай, кыз!.. Силер, эмне, Бектур экөөңөр мени келече кылып атасыңар, ыя?! – деди Салимандын жини ого бетер келип.

– Эже, я не думала что, Бектурдун аялы ушундай... ну сиздей киши го деп, – деди Маша чын ниетинен аябай таң калып, чокунуп ийди, тигиге билгизбей.

– Ай, Маша!.. Бектурдун аялы мендей болбогондо, анан кандай болот?! – деди Салимандын жаны күйө.

– Ну... хотя бы озу менен тен болсо... – деди Маша, кабагын бүркөгөн калыбында.

– Апе– Е– Ей, ай!.. – деди Салимандын күйбөгөн жери күл болуп. – Мени менен тең болбогондо, эмне он сегизде бекен?! 
Муну укканда Маша бир нерсени бүшүркөп, Салиманды тиктеп калды.

– Эже, сиз кайсы Бектурду айтып атасыз? Сиздики может быть башка Бектур? – деди Маша.

– Ошол эле Бектур! – деди Салимандын жини келип. – Сен аны сүйгөн, ал сени сүйгөн Бектур!
Маша мобильнигин баскылап сүрөт таап чыкты:
– Ушул, Бектурбу? 

Мобильникти колуна алып, сүрөткө тигилди да, Салиман бир саамга көргөн көзүнө ишене албай турду, анан капсынан каткырып күлүп ийди, кызды бир чаап. Сүрөттөгү жаш жигит болчу.
– И-ий, өлбөдүмбү!.. – деди Салиман күлгөн бойдон.

– Эмне болду, эже? – деди Маша түшүнбөй.

– Ай, Маша, бул ким экенин билесиңби? – деди Салиман күлкүсүн тыя албай, мобильниктеги сүрөттү көрсөтүп.
– Бектур, – деди Маша, Салимандын эмнеге күлүп атканына түшүнбөй.
– Бул менин неберем –  Мирлан, – деди Салиман күлкүсүн дагы эле токтото албай.

– Мирлан? – деди Маша, таң калып, бирок Салиманга ишенбей. – А Бектурчу?

– Фамилиясы Бектур, – деди Салиман. 

Маша да бир нерсени эстей коюп кошо күлүп ийди.
***
Андан бир нече мезгил мурда. Ошол эле буюм– Тайым базары. Мирлан менен Маша. Жигит соода кылымыш этип, бум– Тайымдарды кармалап, улам– Улам кызды астыртан суктана карайт.

– Что с вами? – деди кыз да жигиттин оюн түшүнгөнсүп, күлүмсүрөп.

– Хочу с вами познакомиться, – деди жигит чын ниетинен.

– Маша, – деди, кыз тартынбай колун сунуп.

– Мирлан, – деди жигит да колун сунуп.
***
Ошол күндүн кечинде Мирлан менен Маша көлдүн жээгиндеги пирсте суусундук ичип олтурушту.
– Мирлан, почему у тебя не киргизская имя? – деди кыз, кызарып батып бараткан күндү тиктеп.
– А что, тебе не нравится? – деди жигит.
– По– Киргизски было бы здорово, – деди кыз.

– А имя Бектур тебе нравится? – деди жигит күлүп.

– Нравится. А чье эта имя? – деди кыз кызыгып.

– Бектур –  моя фамилия, – деди жигит. – Он мой дедушка.
– Хорошая имя. Давай, отныне я буду тебя называть Бектуром, если твой дедушка не будет против, – деди кыз күлүмсүрөп.

– Хорошо, – деди Мирлан күлүп.
***
– Ошондон кийин мен аны Бектур деп конуп калыпмын, Мирлан экенин такыр унутуп коюптурмун, –  деди Маша күлкүсү келип.

– Ой, оңбогон чалым, десе, токол алгың келип жүргөн экен, ээ? – деди Салиман өзүнчө, күлкүсүн тыя албай. – Эми алып берем, сага, токолду!
– Эже... ой, чон эне, – деди Маша, – а Бектурдун... ой, Мирландын чын эле аялы барбы?
– Бар болчу, кетип калган, оту күйүшпөй, – деди Салиман, оюунун баары башка жакта болуп. – Туура эле айтыптыр. Азыр жок.

Машанын жүрөгү ылдыйлай түштү.
***
Күпкүндүз. Бейшенбектин үйү. Конок бөлмөдө көзү тоодой шишиген Бурулай өңгүрөп ыйлап олтурду. Жанында, кабагын карыш салган Жыргал.
– Кара жерге кирсин эркектер!.. – деди Жыргал, жини келип. – “Өзүбек байыса там салат, кыргыз байыса... токол алат” деген ушул турбайбы, ээ?. –  Жаны ого бетер күйүп. – Ай, сенин артыңдан “тийбесең– Өлөм!” деп мурдунун маңкасын агызып чуркап жүрчү эмес беле, ыя? Эми байып алып, жаш кыздарды көргөндө шилекейин токтото албай аткан турбайбы, ээ? Ары жок! И-и, анан сен эмне дедиң?
– Эмне дейин... Токол алсаң, өлүп берем колуңа десем “Өлсөң өлө бер! Надоело!” деп мага корсулдап атат, тим эле! –  Бурулай кайра өңгүрөп ыйлап ийди.
– Сволочь! Акмак! Карасаң муну! –  деди Жыргалдын жини ого бетер келип, кимгедир кекене. – Ай, күйөөңдүн желин чыгарыш керек, андай көпкөн неменин!

– Бүттү, баары бир алат алчусун!.. – деди Бурулайдын ындыны өчө, солуктап.

– А– А, дайын турбайбы анда, ала турганы? – деди, Жыргал башын ийкеп.

– Ооба, – деди Бурулай кайра бышактап.

– Ким экенин билесиңби? – деди Жыргал, ичинен алда немени ойлоп.

– Знать не хочу! – деди Бурулай, жашын тыя албай, жийиркеничтүү бети– Башын тырыштырып.

– Эй, милая моя, билиш керек!.. – деди Жыргал, чечкиндүү.

– Зачем? – деди Бурулай жаштуу көзү менен Жыргалга таң кала карап.

– Зачемди мага кой. Билсең айт. Анан эмне кылаар экемин, мен андай шермендени! – деди Жыргал тиштенип.
– Ал коркутуп койсоң бүжүрөп кала турган кыз эмес экен, – деди Бурулай солуктап, Жыргалга астыртан. –  Тим эле мени сүйлөтппөй койду. 

– Сен аны менен сүйлөштүң беле?! – деди Жыргал уккан кулагына ишенбей, курбусуна таң кала карап.
– Ооба... – деди Бурулай үлдүрөп. – Көп болду.

– Эмне деп сүйлөштүңөр? – деди Жыргал, курбусуна тигиле.

– Иши кылып... –  солуктап айта баштады Бурулай.
***
Чак түштө Бурулайдын машинеси парктын жанына келип токтоду. Бурулай сыртка чыгып бир азга эки жагын элеңдеп карап туруп калды, бирөөнү издеп.

– Кызыл сумка... кызыл сумка... – деди күбүрөнүп, ал, элдин арасын кыдырата карап. Кыздардын биртобунунун кызыл сумкасы көзүнө көрүнүп атты. Ар биринин артынан ээрчий басып, “Чоң кыз” деп улам бирине барса, тигилер Бурулайды жаман көзү менен карашып, кээси келесоо го дегенчелик кылып, сөөмөйү менен чыкыйын сая көрсөтүп кетип атышты. 

Бурулайдын айласы кетип эмне кылаарын билбей делдейип турду. Аңгыча, анын көзү, парктын ичиндеги жайкы кафеде бейкапар мороженое жеп олтурган кыздын кызыл сумкасына түштү. Ал Каухар болчу. Жүрөгү дүкүлдөгөн Бурулай эмне кылаарын билбей бир азга буйдала түштү. Анан чымыркана алдыга кадам шилтеди.
***
– Бошпу? – деди жүрөксүнгөн Бурулай кыздын маңдайына келип.

– Бош оорун аз бекен? – деди Каухар тигини жактырбай. – Мен бирөөнү күтүп атам, – Бурк этип койду. 
– Мениби?.. – деди Бурулай аптыга. 
– Сиз ким элеңиз? – деди кыз кабагын бүркөгөн калыбында, тигиге тигиле.
– Мен... Бейшенбектин аялымын, – деди Бурулай жалтактап.

– А– А... Бурулайсызбы? – деди Каухар, жайбаракат мороженоесин жалап, Бурулайга текеберсине карап. – Олтуруңуз анда.
Бурулай стулга коомай көчүк басты. Толкунданганынан чекесинен чыпылдып тер чыга баштады, анын. Кызды бир паска тиктеп, сөздү эмнеден баштаарын билбей турду. Кыз да тигини астыртан анда– Санда карап коюп, мороженеосун жеп атты.
– Угуп атам? – деди кыз, Бурулайга кош көңүл тигиле.

– Каухар... –  деди Бурулай, мукактанып, чекесиндеги терин сүртүп, – Сен мени түшүнсөң...

– Давайте, без сантиментов! – деди Каухар Бурулайды жактырбай, бети– Башын тырыштырып. – Я ненавижу плаксы. 
Муну укканда Бурулайдын келмеси оозунан түшүп калды.

– Жо– О... тиги... түшүнсөң... – деди Бурулай түшүндүрүүгө аркеттенип, тердеп– Кургап, веер алып чыга калып желпинип ийди.

– “Түшүнсөң– Пүшүнсөң” мени вообще не интерсует. Скажите прямо, что хотите от меня? – деди Каухар дагы бети– Башын тырыштырып, жактырбай.

– Мен анын аялы болсом, анан... – деди Бурулай эмне деп айтаарын билбей, алактап калды.

– Ну и что, сиз анын аялы болсоңуз? Эми мен анын аялы болом, а что вы его приватизировали? – деди Каухар, дагы эле тигини жактырбай, бурк этип.
Бурулайдын оозу ачыла түштү.

– Сен жаш эле кыз экенсиң... – деп Бурулай безилдеп ийди. 

– Какое ваше дело, жашмынбы же кемпирминби?! – деди Каухар ого бетер кыжыры келип. – Ар кайсы сөздү айтып мээмди оорутпай айтпайсызбы, айтчуңузду.

– Айтып келатам... – деди Бурулай, жалтактап. –  Биздин ортобузда балдарыбыз бар...
– Эжешка, – деди Каухар мыйыгынан мыскылдай күлүп, –  отузга чыккан балдарыңызды айтып, кишинин күлкүсүн келтирбеңизчи. 
– Отузга чыга элек, – деди Бурулай, аптыгып.

– Анан канчада? – деди Каухар Бурулайды сынай тиктеп.

– Балам жыйырма үчтө, – деди Бурулай, чекесинин терин сүртүп.

– А кызыңызчы? – деди Каухар, дагы эле Бурулайды мыскылдай карап.

– Жыйырма бирде, – деди, Бурулай дагы чекесинин терин сүртүп.
– Вот видите, – деди Каухар ого бетер мыскылдай күлүп, –  балдарыбыз бар дейсиз, килтейген эле кишилерди, садикке барып аткан боккөтөндөрдөн бетер, – Жактырбай мурдун чүйрүп койду.
– Эми, килейсе да менин балдарым да, – деди Бурулай, оозуна башка сөз кирбей.

– Я ему нарожу кучу детей, ошондо балдарым бар десем, мага жарашат, – деди Каухарого бетер мыскылдай күлүп, Бурулайга карап койду.
Бурулайдын ичи тызылдап кетти.

– Канчадасың? – деди Бурулай Каухарга карап, бир нерсе айтчудан бетер.

– А что? – деди кыз Бурулайды оңурая карап.

– Балдарым менен эле тең экенсиң, анан... – деди Бурулай, сөзүн улагыча Каухар оозунан жулуп кетти:

– Сиздин “балдарыңыздын” жанында я еще балапанмын, – деди Каухар дагы эле мыскылдай. – Жыйырма бирдемин, всего лишь. Эжешка. Вас устраивает? 
– Бейшенбек элүү үчтө, – деди Бурулай, эмне дээр экен дегенчелик кылып, кызга сынай тиктеп.

– Эмнеси бар экен, менин папам кырк үчтө, мамам кыркта, – деди Каухар мыйыгынан күлгөнүн жаспай.
– Кырк үчтө?!. –  Бурулайдын оозу ого бетер ачылып калды. – Анда... Бейшенбек аны кантип... ата дейт? – деди Бурулайдын ырайы бузулуп.

– Дейт, а что, менин папам болгондон кийин, почему папа дебейт экен? Если, дебесе –  дедиртем! Дагы эмне айтасыз? – деди Каухар ого бетер мыйыгынан күлүп, мороженоесин жалап.
– Ата– Энең билеби, токол болгон атканыңды? – деди Бурулай алда– Неден үмүттөнө.

– Билишет. Они одобряют. Тойду эле күтүп атышат, – деди кыз мороженоесин жалаган калыбында.

Бурулай эмне деп айтаарын билбей, Каухарды делдейип тиктеген боюнча олтуруп калды. 
***
 – Ай, анан ошол жерден бетин тытып туруп, колуна карматпайт белең, андай шерменденин! – деди, курбусунун сөзүн угуп аткан Жыргалдын жаны кашайып.
– Менин бетимди тытып коер, – деди Бурулай үлдүрөп.

– Ушинтип жүрсөң, эриңди тарттырганың аз келгенсип, өзүң кошо ага малай болуп бересиң! – деди Жыргал Бурулайга нааразы боло.

– Эмне кылайын, анан? – деди Бурулай ыйламсырап.

– Берчи мага, ал кыздын телефонун! – деди Жыргал, чечкиндүү.

Бурулай мобильнигин колуна алып “Каухар” деген жазууну таап чыкты.
– Мына, – деди Жыргалга көрсөтүп.

Жыргал Каухардын номерин тере баштады.
– Алло? – деди, көлдүн жээгиндеги шезлонгдо күнөстөп жаткан Каухар, күндөн көзүн ала качып. Жанында Бейшенбек жаткан, пивону жанына коюп коюп, бир колу менен кызды балтырынан сылап. Тегеректе бири– Серин эс алуучулар бар эле. 
– Каухарсыңбы?! –  деди Жыргалдын ачуусу шакардай кайнап.

– Ооба, бул ким? – деди Каухар бейкапар.
– Эй, бети жок!.. – деди Жыргал, шыр эле, өзүн токтото албай. – Бирөөнүн үй– Бүлөсүн эмне бузуп атасың, ыя?!

– Сиз кимсиз?! –  Каухардын куйкасы куруша түштү..

– Кимди эмне кыласың?! Ушунчаңда токтоп кал! Болбосо!.. – деди Жыргал акыраңдап.

– Эмне, кекетесиң?! Чаап аласыңбы?! – деди Каухар, сурданып. 
Мындайды күтпөгөн Жыргал селт эте түштү.

– Ай кыз... – деди Жыргалдын келмеси оозунан ыргып.

– Эй, кто ты такая?! –  деди Каухар ороңдоп.
Жыргал сөз таба албай буйдалып калды, бир паска.

– Ай, кыз!.. Ай, кыз!.. – деди Жыргал эмне дээрин билбей. – Сен эмне “сен” деп атасың, өзүңдөн улуу кишини?! Бешигимди терметтиң беле, бешиктен белиң чыга элек жатып, жарбагыр!
– Анда өзүң тийишпе! Сама лялка! Сама “жарбагыр!” – деди Каухар, ызырына. – Какой привет, такой ответ!
– Оме– Ей, ай, карасаң муну!.. – деди бозала боло түшкөн Жыргал дагы эле эмне дээрин билбей.

– Сама “карасаң муну!” Иди на... три буквы, поняла?! – деп жини келген Каухар.

– На три буквы дейсиңби?! – деди Жыргалдын көзү чакчайып.

– Да! Эмне уксаң – ошол! –  деп, Каухар жини келе мобильнигин өчүрүп салды.

– Оме– Е– Ей, ай!.. Ай!.. – деди Жыргал титиреңдеп. – Тарбиясы жок!.. – күбүрөнгөн ал мобильнигин кайра– Кайра тиктеп, эмне кылаарын билбей бир азга буйдала түштү.
– Эмне болду? Бир нерсе дедиби? – деди Бурулай, курбусуна кооптоно карап.

– Уят сөздөр менен эле сөгүп атат, ай, шатыратып!.. Акмак кыз турбайбы, бул неме!.. – деди айласы кете кызалаңдаган Жыргал.

– Ошондой кыз, – деди Бурулай ындыны өчө.
– О, кара жерге кир, кыз болбой!.. – деди Жыргал демин баса албай. – Эмне кылыш керек эми? – аргасы түгөнө Бурулайга карады.
Бурулай солуктап ийнин куушурду. 
Экөө бири– Бирин карап айлалары кетип турушту.

– Эне– Атасы менен сүйлөшпөйсүңбү! Кантип эле жапжаш кызды өзүнүн атасынан да улуу кишиге аялдыкка ыраа көрүшсүн, при чем токолдукка! – деди жаны кашайган Жыргал.

– Сүйлөшкөм... – деди Бурулай, ындыны өчө.
***
Күндүз. Бурулайдын машинеси Каухардын ата– Энесинин үйүнүн алдына келип токтоду.

Бурулай машинесинен чыгып эки жагын жүрөксүнө карады. Бир азга ыргылжың болуп турду да, анан үйдү көздөй кадам шилтеди. 
***
Мадина огородунда иштеп аткан. Бурулайдын машинеси келип токтогондо башын көтөрүп, бүшүркөп карап калды. 
– Саламатсызбы, сиз Каухардын апасысызбы? – деди Бурулай жүрөксүнө.

– Ооба, – деди Мадина, – Мамасымын. Эмне болду?
– Сизде сөзүм бар эле, – деди Бурулай. 

Мадина аны суроолуу тиктеп калды.

– Мен Бейшенбектин аялымын, – деди Бурулай, бир аз уяла.
– А– А... – деп Мадина, үстү– башын оңдоду да, Бурулай тарапка кадам шилтеди.
***
Бурулай менен Мадина бактын түбүндөгү орундукта олтуруп алып сүйлөшүп атышканына биртоп болуп калган.

– Бурулай, сиз туура түшүнүңүз, биз кызыбыздын ыктыярына каршы чыга албайбыз. Токолдукка чыгам деп дегдеп аткан өзү, – деди Мадина, үнү солк этпей. Бурулайга карап. – Токол десе эле чалкадан кете бербеш керек да. Ата– Бабабыздын салты. Жаман эч нерсеси жок. Ургаачынын баары тең бактылуу болууга акылуу. Тем более жаш кыздар. Ушинтип турмуш куруп алышпаса, көбү күйөөсүз калат. Өзүңүз деле түшүнсөңүз. Пожалуйста, депутат Касымбек Бектуров закон даярдап атат, токол алууга уруксаат берүү боюнча. Угуп атасызбы? Көрдүңүзбү, даже мамлекеттик деңгээлде каралып атат бул маселе. 
Бурулай Мадинанын сөзүн башын шылкыйтып угуп олтурду, веерин анда– Санда желпип.

Аңгыча тыштан Муратбек келип калды, толгон китеп колтуктап. Китептерди тиктеп, Бурулайда кайрадан үмүт пайда болду.

– Саламатсызбы? – деди Муратбек Бурулай менен сылык баш ийкешип учурашып.

Бурулай да башын ийкеди.

– Мына, редкий китептерди таап келдим, сатканга, – деди Муратбек кубана.

– Жакшы болуптур, – деди Мадина. – Бул киши Бейшенбектин аялы экен, – дароо, токтолбой сөзүн улады. 

Муратбек Бурулайды сынай карап туруп калды, ордунда, китептерин кучактаган бойдон.

– Мен айтып атам, – деди шылкыны сууп турса да Бурулай акырын сөз баштап, – Кызыңар жаш экен. Өзүнөн өтө улуу кишиге токол болгондун ордуна, өзү теңдүү жаш жигиттердин бирине чыгып алса болмок, деп атам, мамасына.

– Мен сизге айтпадымбы, – деди Мадина, так кесе, Бурулайдын сөзүн жактырбай. – Биз кызыбыздын каалосуна тоскоол боло албайбыз, туурабы папасы?
– Туура, туура! – деди Муратбек, үзүлүп түшө кубаттап, башын ийкегилеп. – Мамасынын айтканы туптуура. Кызыбыз өзү чечет. Токол болобу, коебу өзүнүн иши да. Молодежь, – Ыржыйып күлүп койду.
Бурулай бирде Муратбекти, бирде Мадинаны карап аргасы түгөнүп турду.

***
– А-а-а, де... Апасы да кызына окшогон неме турбайбы, анда, – деди Жыргал башын чайкап. – А, атасы подкабуличник экен да, торгаш! Ошентип эптеп жашап жүргөн немелер кызын бай күйөөгө токолдукка берген аткан турбайбы. Баары түшүнүктүү.
– Ошондой го, – деди Бурулай, Жыргалдын сөзүнө башын ийкеп.

– Ата– Энеси ошентип атса, иш чатак экен анда, – деди Жыргал үшкүрүп.
Экөө ындындары өчүп олтуруп калышты.

Ошол учурда үйгө Бурулайдын кызы Айчолпон кирип келди, оозуна чулчуңдап бир нерсе чайнап, колуна тамак салынган табак көтөрүп.

– И-и, эмне болду, подружкалар, үтүрөйүп? – деди оозу толтура Айчолпон, булдуруктай, апасы менен аяш апасын тамашалай, Жыргал менен өбүшүп учурашып.

– Атаң токол алган атат, билесиңби?! – деди Жыргал, тултуңдуп.
– Ну что? – деди Айчолпон, эч нерсеге камаарабай, тамагын чулчуңдап чайнаганын улантып.

– Как ну и что?!. –  деди Жыргал, жаны күйүп. – Ай, мамаңды карачы..
– Жыкы эже, папамды ким тыя алат? Мамамбы же сизби? Смешно... Баары бир үйлөнөт, – деди кыз, тигилер менен иши жоктой, дагы оозуна тамак салып.
– И ты это одобряешь?! – Жыргалдын күйбөгөн жери ого бетер күл болуп кетти.

Бурулай да кызын жаман көзү менен карап койду.

– Одобрять этемби, этпейимби, какая разница? – деди Айчолпон, ийнин куушура, тамак жегенин улантып.
– Оме– Е– Ей, ай, Бурулай... душманды сырттан издеп эмне кыласың, үйүңдө турбайбы, көрсө, – деди Жыргал, башын чайкап, Айчолпонду жаман көзү менен карап. 
Бурулай да курбусун колдоп башын ийкегиледи.

– Она моя подружка, – деди кыз, эч нерсе менен иши жоктой оозуна тамак салып.

– Ким?!. –  деди Жыргал, бир нерсени бүшүркөп.

– Каухар, кто еще, – деди Айчолпон күлүп. 

– Ай... – деди Жыргал эмне айтаарын билбей, аптыгып, – Сен эмне деп атасың, ыя?! Ушул чынбы?! – алая Бурулайга карады курбусу.

– Чын, – деди үлдүрөп, Бурулай.

– Я ее привела сюда, мамам жокто и папам ушул үйдөн таанышкан, аны менен, – деди Айчолпон дагы эле камаарабай, тамак жегенин улантып.

Анан табакты журнальный столго коюп, диванга олтура кетти, тишин чукуп. 

– И-и, улантпайсыңарбы, – деди кыз оозун салфетка менен сүрүп.

– Эмнени? – деди Бурулай кызын дагы эле жаман көзү менен карап.

– Темаңарды, – деди Айчолпон, колуна журнал алып, барактап.

Тигил экөө кызды дагы жаман көздөрү менен карап калышты.

– Значит, сен ортомчу болгон турбайсыңбы ээ, жанагы проститутка менен папаң экөөнө? – деди Жыргал, кызга тикирейе тигилип.

– Ал проститутка эмес, нормальная эле кыз. Просто хочет хорошо жить, – деди Айчолпон журналга кызыга карап. Анан капысынан эле бышкырып күлүп ийди, ал. Жыргал дароо өзүнө алды кыздын күлкүсүн, кашын көтөрө жактырбай карап калды суроолу, тигиге.

– Мени шылдыңдап атасыңбы?! – деди Жыргалдын куйкасы курушуп.

– Не– Ет, – деди Айчолпон күлүп. – Посмотрите на эти сиски! –  апасы менен аяш апасынын алдына журналды таштап койду, каткырып күлгөн бойдон. –  Силикон!

Тигил экөө журналга көздөрүнүн кыйыгы менен көз чаптырышты. Журналда бюсгальтерге батпай чатыраган эмчеги бар кыздын фотосу турган. 

– Силикон болсо эмне экен? – деди Бурулай Жыргалдын алдында кызынын жоругуна уяла.
– Предствляете, если менин эмчегим ушундай болсо! – деди кыз ого бетер күлкүсүн тыя албай каткырып.

Жыргал кызды жактырбай башын чайкап шыпшынып койду.

– Айчолпон, каяктагы сөздү сүйлөбөчү, ушул да күлкүбү?! – деди Бурулай, уялганынан эмне кылаарын билбей.

– Хорошо, хорошо, мама, – деди Айчолпон, күлүп. – Угуп атам. Айта бергиле.
– Эмнени? – деди Жыргал, кыртыштап.
– Ну... арыз– Арманыңарды, – деди Айчолпон журналды кызыга караганын улантып, тигилерге кош көңүл мамиле кылып.
– Сага баары бир турбайбы, ээ? – деди апасынын жаны күйүп. 

– Анан эмне кыл дейсиз? – деди Айчолпон апасына суроолуу тигилип.
– Ай, мамаңа жардам бербейсиңби! – деди Жыргалдын жини келип. – Сага сени тууган апаң кымбатпы же жанагы... проститутка жакынбы?!

– Ошону айтсаң, – деди Бурулай да кызын жаман көзү менен карап.

 – Эмне жардам берейин? – деди Айчолпон түшүнбөй.
– Айт, подружкаңа, – деди Жыргал.

– Эмне деп айтайын? – деди кыз апасы менен Жыргалга алмак– Салмак карап.

– Көчүгүн кысып жүрсүн! – деди Жыргал титиреңдеп.

– Мхи!.. Буквально ошентип айтайынбы? – деди Айчолпон мыйыгынан күлүп.

– Ошентип эле айт! – деди Жыргал ого бетер кызуулана. – Кысып жүр көчүгүңдү деп айтып атышат де! 
– Кыспайм десечи? – деди кыз мыйыгынан күлгөнүнөн жаспай.

– Кыстырып коебуз! – деди Жыргал ого бетер кызуулана.
– Эгер ал силерди кыстырып койсочу? – деди Айчолпон, мыйыгынан.
– Ай, сен кимге болушуп атасың?! – деди Бурулай жаны күйө ыйламсырап.

– Мама, – деди Айчолпон, – Кыстырып коебуз десеңер эле Каухарды коркуп калат деп атасыңарбы? Она же дерзкая. Мушташкандан кайра тартпайт. Кайра өзүңөрдүн акмагыңарды чыгарат. Керек болсо, сабап кетет.
– И-ий, өлгөн турбайымбы!.. – деди Бурулай бышактап. – Ушул салагага эримди тарттырып иет экемин да! 

– Мама, не устраивайте, пожалуйста театр, – деди Айчолпон, жактырбай. – Если что, өзүңүз күнөөлүсүз, баарына.
– Сага ушул театр болуп атабы, ыя?! – деди Бурулайдын жаны кашайып. – Менин страдать эткеним сага баары бир турбайбы, ээ?! Ошол... жанагы... тээтиги... проститутка катынга жан тартып атасыңбы?! 

– Ал катын эмес, кыз, – деди Айчолпон жайбаракат.
– Кыз?!. Атаңа токол болуп аткан неме кыз экен да, ээ сага?!. – деди Бурулайдын жаны ого бетер кашайып.

– Эмне кыласыз, бирөөнү оскорблять этип? – деди Айчолпон, мыйыгынан, башын чайкап.
– Ай, Айчолпон, кимди– ким оскорблять этип атат, ыя?! – деди Жыргал кызалаңдап. – Атаңа токол болом деп, мамаңдан эр талашып аткан неме оскорблять этип атабы же?!. – сөз таба албай туттугуп калды, андан ары.
Ошол убакта эшиктин коңгуроосу кагылды.

– Ким?– деди Айчолпон, домофондун трубкасын алып.

– Ай!.. Кимди эмне кыласың, о– О, саксайган!.. Эмне, кулагыңа суук тийип калдыбы?! Мен!.. Ач!.. – деди ачуулу үн домофондун мембранасынан.

– Маршалл!.. – деди Айчолпон эмнегедир үрөйү учуп, трубканы колу менен калкалап, апасына алаңдай карап. Анан шашкалактай кнопканы басып ийди да, эшикти көздөй умтулду.

– Коку– Уй!.. –  деп Бурулай ордунан ыргып турду. – Чуркагыла! Тез! – кызынын артынан кыйкырып калды.

Ошол учурда кызматчы кыз Майрам ашкана тараптан чыга калды да, ал да Айчолопондун артынан шаш– Буша сыртка жөнөдү, чуркаган бойдон.

Бурулай шашкалактай бети– Башын жасап– Түзөп, үстү– Башын оңдоп– Теңдеп кирди.

Баятан буларга таң калып, эмне болуп атканын билбей делдейген Жыргал Бурулайга ээк өкчөдү:

– Эмне эле мынча бүлүк түшүп калдыңар? Бул ким? 

– Чоң эжем!.. – деди Бурулай бети– Башын сүргүлөп атып.

– Чоң эжеңер укмуш го, баарыңар тең кыйсыпыр түшкөнүңөргө караганда, – деди Жыргал жактырбай.

– Ооба, – деди Бурулай шаша– Буша башын ийкегилеп, – Кирип келип эле сөгөт.

– Сөгөт?.. Омей, кызык го... –  деди Жыргал эмне деп айтаарын билбей, таң кала түштү.

– Сен анын сырын билбейсиң, ал... – деди Бурулай, кантип мүнөздөмө берээрин билбей. – Келгенде көрөсүң, өзүң... – шашып– Бушуп бети– башын сүргүлөп атты.
Жыргал да эмнегедир жүрөксүнө түштү, муну укканда.
***
– И-и, амансыңарбы, деги? – деди, Алымкан, боргулданып эшиктен кирип келатып эле үйдөгүлөрдү көзүнүн төбөсү менен кекете карап. – Алгыла, муну! – колундагы баштык– Үштүктү улагага таштады. Дагы бир нече пакетти көтөргөн Айчолпон босогодо буйдалып, туруп калды. Бурулай лепилдеп баштык– Үштүккө жеткиче эле, кызматчы кыз Майрам озунуп ала койду.
– Ай, эмне туруп калдыңар, айлампаш койдой болуп? Койгула столдун үстүнө! Тамак! Же жийиркенесиңерби, айылдын тамагы деп? –  деди Алымкан, диванга олтуруп, чекесинин терин сүртүп, баарын жаман көзү менен бир сыйра карап. 
Майрам менен Айчолпон Алымкан алып келген тамакты баштыктардан чыгарып столдун үсүтүнө кое башташты.
– Ой, эже!–  Бурулай үзүлүп түшүп, Алымканды кучактап, көрүшүп калды. 
– Ай, болдучу, ай, шалпылдатып жалап– Жуктабай, бетимден тамтык коесуңбу, сен? Эриңди өпкөндөй өбөсүң да, – деди Алымкан жаман көрө, Бурулайдан бетин ала качып. Бурулай жасакерлене күлүп ийди. Жыргал ого бетер таң кала тиги аялды карап, делдейип турду. 

– Ай, сен эмне делдейесиң, башыңды цементтеп койгонсуп, киши көрдүң беле? – деди Алымкан Жыргалды жекире карап. – Учурашпайсыңбы.
Майрам бышкырып ийди. Айчолпон кабаган түйө аны сандан чымчып алды. Эти ооруган Майрам бети– Башын тырыштырып Айчолопонду карады. Айчолпон ага астыртан муштумун түйүп, кемпир тарапты көрсөттү.

– Саламатсызбы, эже... – деп ийди, Жыргал аптыгып.

– Саламатчылык, – деди Алымкан. – Бая эле ошентпейсиңби, оозуңа талкан салып алгансыбай. Капырай. Эмкилер эмне болуп калган. Нес тийгенсип эле делдейишет. 
Жыргал уялганынан кызарып кетти.

Алымкан жайланышып олтуруп үйдүн ичине бир сыйра көз чаптырды. 

– Ай, кейпиң эмне болгон, сенин? Эриң урдубу? – деди Алымкан анан, Бурулайга карап, же кекеткени же какшыктаганы белгисиз.

– Коюңузчу, эже, кантип урсун, – деди Бурулай бөйпөктөп. – Жөн эле...

– Жашырбай айт, урса урду деп. Эмне жалтактайсың? Келтектеп коем, мен андай немени, аялга кол көтөрсө! Тим эле машаяк болуп кетсе да, эриң! – деди Алымкан, кадимкидей сурданып. – О– О, жаман десе!.. Эмне, же катын алам деп атабы, үстүңө?

– Кайдан билесиз? – деди Бурулай, кадимкидей таң калып, оозу ачылып.
Жыргал да таң кала түштү. Айчолпон менен кызматчы кыз бири– бирин таң кала карап калышты.

– Билем! Мхи!.. Акчага эсирген да эриң! Акчага эсирген кыргыздын баары токол алам деп чыгат! Мен так ушул маселе боюнча келдим, шаарга, жанагы биздин айылдык депутат Бектурдун уулу Касымбекке жолугайын деп. Элдин баарын дүрбөтүп атат, тим эле, токол алуу тууралуу закон чыгара койчумун деп. Кудай бетин салбасын, шылтоого шыноо болуп, араң турган эркектерге тим эле жага бербей калды. Ал какмарга да жетем, эртең. Чакыр, күйөөңдү, мен аны менен азыр сүйлөшөйүн! – деди Бурулайга буйрук бере.
– Кореядан бир бизнесмендер келген экен, ошолор менен көлдө жүрөт, – деди Бурулай, эмне шылтоо айтаарын билбей жооткотуп.

– Кореядан? – деди Алымкан чын айтып атабы же калп айтып атабы дегенчелик кылып, Бурулайга сынай карап.

Бурулай кара күчкө күлүп ийди:

– И-и, эже, көптөн бери бир кореец менен бизнес жасап, компаньон болуп жүрөт, ошонусу келип калыптыр, кечээ, анан аны эс алдырайын деп кеткен.
– Кореец менен кеттим деп коюп башка бирөөнү “эс алдырып” жүргөн жокпу, аның? – деди келинине ишеңкиребей карап, кабагын түйө.

– Жок, эже, үйдөн эле узашкан, – деди Бурулай безилдеп.
– Хорошо. Анда келсин, кечинде, акесин гана таанытайын, анын! – деди Алымкан кекенип.
Жыргал таң калганынан оозу ачылып калды. Майрам менен Айчолпон да бири– Бирин таң кала тиктешти. 

– Ай, кыз, кое тур алыкыны, бер, Айчолпон деле жетишет. Эшиктен тердеп– Кургап келсем, баятан бери оозуңду эле ачасың да, киши көрө элек немеден бетер. Чайың жок беле? Өлтүрөсүң го, суусатып, – жини келе Майрамга акырая карады. 

Майрам колундагы пакетти Айчолпонго түртө салып, шашкалактап ашкананы көздөй жөнөдү.
– Жанагы, тили бир кулач кайынагаң Шейшенбекти карабайсыңбы, Айнагүлдүн үстүнө токол алам деп кутуруп атпайбы, алтымышка келгенде, ал дагы! Соня деген бир кызды таап алыптыр, далактаган, – деди Алымкан жини келип, чеке терин кол жоолугу менен аарчып. Ошол убакта кызматчы кыз чай алып жетип келди.
– Бая эле ошентпейт белең, кишини кур бакадай кылбай, – деди Алымкан Майрамдын колундагы чайды алып ууртап. – Лимон коштуң беле? – кызга акырая карады.
– Кошком, – деп Майрам кызарып кетти.

– Дагы кош, аз болуп калыптыр. Бир тилим лимондон булар жарды болуп калбайт, – Көзүнүн төбөсү менен Бурулайды бир карап койду. Бурулай билмексен болуп кайпактап, калп күлүмүш этип, жан– Алы калбай жасакерлене башын ийкегилеп калды, кайынэжеси караганда.

– Ансыз да жанагы көрөр көзүнө күрөктөп кетирип аткандыр, акчасын, кожоюнуң, – деди Алымкан чекесинин терин сүртүп. Тердеп– Кургаган Майрам кайра ашкананы көздөй чуркады.
Жыргал менен Бурулай Алымканга астыртан кайпактай карап олтурушту. Айчолпон столго тамактарды коюп атып, чоң эжесин улам– Улам көзүнүн кыйыгы менен карап атты.

– Ошол жубарымбекти тыйып коюп, биякка келсем, эми мунусу да ошентип аткан турбайбы! Эми эмне кылчумун, ыя? Окшошкон гана, какмарлар... Көрчү буларды, ай! Сүйлөшүп алышкан го дейм, ыя, булар, жарыша токол алалы дешип, – деди Алымкан дагы чекесин сүртүп. Ошол учурда Майрам табакка лимон салып келе калып, бир тилимин Алымкандын чайына салып ийди.

– Бир тилим десе, бирди саласың да. Бул кандай кыз, ыя? Сал, дагы эки– Үчтү, же аяп атасыңбы? – деди Майрамга акырая карап, Алымкан. Кызматчы кыз уялып кетип, дагы үч– Төрттү салып, чайын аралаштырып ийди.

– И-и, эми оңолдуң, – деди Алымкан. – Бар, эми, ишиңди кыл.
Майрам Айчолпонго жардамдашып, Алымкан алып келген тамактарды столго кое баштады.

– Айт, эми, угайын, – деди Алымкан, Бурулайды беттеп, чыныдагы чайын ууртап. 
***
Бир аз убакыт өткөн, бөлмөдө Алымкан, Бурулай менен Жыргал үчөө эле. Бурулай болгонун болгондой атып бүтүп, ыйлап– Сыктап олтурган. 
– Атаны жубарымбек, ае! – деди, Алымкандын кара жини кармап. 

– Эже, – деди Жыргал, аяр сүйлөп, – Кыздын тартиби жок экен. Мени тим эле ашата сөктү, телефондон.

– Жарыбаган түйдөк чач! – деди Алымкан, ызырынып. – Берчи телефон номурун, сөккөн кандай болоорун мен ага көрсөтөйүн! – мобильнигин колуна алды.
Бурулай шаша– Буша Алымкандын мобильнигинен Каухардын номерин терип туруп, кайра кайынэжнсине бере салды да, үмүттөнө карап калды аны.

– Алло!.. –  деди, дагы эле көлдүн жээгинен кете элек Каухар, телефондун номерин карап, текеберсине жооп берип.

– И-и, күчүгүм кандайсың? – деди Алымкан, бир паста сурданган жүзүн мээрим аралап, эркелете сүйлөп.

Бурулай менен Жыргал эмне болуп кетти дегенчелик кылышып, Алымкандын тонуна түшүнүшпөй, бири– Бирин таң кала карап калышты.

– Бул ким? – деди Каухар, мобильнигинин трубкасын таң кала карап.

– Бул мен күчүгүм, – деди Алымкан жалынып– Жалбарып, – Алымкан эжеңмин.
Бурулай менен Жыргал бири– Бирин карашып, кабактары түйүлө баштады.

– Кайсы Алымкан? – деди Каухар эч нерсеге түшүнбөй. “Алымкан” деген сөздү укканда бетин гезит менен жаап алып, үргүлөп жаткан Бейшенбектин көзү умачтай ачылды. Гезитти алып ыргытып, жаткан жеринен ордуна олтура калып, дароо кызга карап бир нерсе демекчи болуп оозун камдады.
– Бейшенбек айткан жок беле? – деди Алымкан, өнтөлөп.
– Эмнени? – деди Каухар түшүнбөй.

– Эжем бар, айылда деп? – деди Алымкан, анан капысынан эле карсылдап жөтөлүп ийди. – Кечирип кой, айланайын. Ооруп калдым, – Үлдүрөй түштү ал заматта.

Бурулай менен Жыргал эмне болуп атканына түшүнбөй бири– Бирин карашат.

-“Эжем бар айылда деп”, дейсизби? – деди Каухар Бейшенбеккке карап. – Айткан эме... 
Бейшенбек жанталашып, мурчуюп Каухарды колунан чойгулап ийди:

-“Айткан, айткан” де! – деди тиштене шыбырап.
– Ыя, айткан жок беле? – деди Алымкан, таарынымыш этип.

– Ой!.. – деди колу ооруп кеткен Каухар бети– Башын тырыштырып, Бейшенбекти жаман көзү менен карады. – Айткан эмес эмес... айткан. Айткан! – деди тигиге акырая карап, атайлап.

– И-и, ошондой десең, – деди Алымкан, жасылымыш этип. – Күчүгүм, анда ошол эжең мен болом. Мен биякка, шаарга ооруп келгем. Бейшенбек жаныңдабы? 

Бурулай менен Жыргал бул эмне кылган атат дегенчелик кылып, Алымканды карап калышты.

– И-и... –  кыз башын ийкеди, анан бир нерсени эстей коюп, – Жок, жок! – деп ийди.

– Жаныңда “и– и... жок” болсо, анда телефон чалып кой, Бейшенбекке, эжем ооруп келиптир, карай турган киши керек экен де. Бурулай күндөшүм карабай атыптыр, жаш токолу карасын деп де, – деди Алымкан үтүрөйүп, кабактарына кар жаап калган Бурулай менен Жыргалга көз кысып. 

Ошондо гана, баятан ичтеринен Алымканга жиндери келе башташкан Бурулай менен Жыргал, иштин чоо– Жайына эми бүшүркөшүп, жүздөрүнө бир паста кан жүгүрө түштү. Алымкан дагы эмне дээр экен дегенчелик кылышып, кызыгуу менен карап калышты.

Ошол учурда Бейшенбектердин жанынан эки– Үч эс алуучу эркек– Аял өтүп баратышкан. Кыздын колун чойгулап, Каухар тигини акшыя карап атканын көрүп, бирөө токтоп карап турган.

– Эй, тийбе, жаш кызга! – деди, тиги капысынан Бейшенбектин маңдайына келип. – Зөөкүр!
– Жолуң менен кете бер! – деди Бейшенбек, тигиге кыжыры келип. 
– Тийбе деп атам, мен сага! – деди тиги ансайын күчөп.
– Сен айткан сөздү угасыңбы?! Мээң ордунда немесиңби?! – деди Бейшенбектин жини келип.

– Эй, что ты оскорбляешь?! Зөөкүр! – Тиги капысынан эле атырылып Бейшенбекке бир тийди. Экөө мушташа кетишти. Тиги Бейшенбекти жерге көтөрүп чаап, сабап ийди.
Каухардын жүрөгү түшүп кетти. Телефонду алаканы менен калкалап, чебелектеп экөөнүн ортосуна түшүп, ажыратууга аракетенип атты.
– Эмне болгон ызы– Чуу? – деди, баятан телефондон ызы– Чууну чала– Була угуп, бүшүркөгөн Алымкан.

– Эч нерсе!.. Эч нерсе!.. Тиги... футбол ойноп атышат! – деди Каухар, оозуна келе калган сөздү ляп дегизге айта салып. 

– Футбол жакшы оюн. Сен болельщиксиң го, ээ, күчүгүм? – деди Алымкан күлүп.

–  Мен... өзүм... – деди Каухар эмне деп айтаарын билбей.

– А– А, сен өзүң футбол ойнойсуңбу? – деди Алымкан, таң калып. 

– Жок!..Жок!.. – деди Каухар, чок баскандай секирип. – Мен просто карап турам.

– Эй, тур! – деди жерде жыгылып жаткан Бейшенбек, өзүн ныгырып аткан тигиге ызырынып, энтиге. – Турсам –  көрөсүң, азыр!

– Кана, тур! Тур! – деди ансайын ныгыра басып. 
– Болдугула! Болдугула! Байке, байке, – Кыз сүйлөшүп атканын унутуп, телефондон колун ала калып чырылдады, – Бул менин... күйөөм! – деди, эстей коюп телефонду колу менен жаап, ыйламсырап, Каухар. – Кое бериңизчи! 
– Эмне дейсиң? Кайсы байкеңди айтып атасың? Бейшенбекти байке дейсиңби? – деди Алымкан борсулдап күлүп.
– И-и... менден улуу да, ошон үчүн “байке” десем болобу деп ойлоп аткам... –  кыз мукактанып, жанталаша шек билгизбөөгө тырышып четке чыга берди, сөзүмдү тигилер укпасын деп, колу менен калкалап.
– Күйөөңбү?! – деди тиги бир аздан кийин энтиге, башын көтөрүп, Бейшенбекти сабаганын токтотуп, кызга кайрылып.
Каухар жанталаша башын ийкегилеп ийди.

Тиги ишенбеген немече Каухар менен Бейшенбекке алмак– Салмак карап, бир чети таң калып турду. 
– Ооба!.. Ооба!.. Эс алып жүрөбүз! – деди Бейшенбек, ордунан тура албай жатып. 
– Жакшы барыңыз! Жакшы барыңыз! – тигини тезирээк кетиргиси келип чыйпылыктап ийди, Каухар, телефонду колу менен жапканды унутуп.
– Ай, көлөкөм, келе элек жатсам, жакшы бар деп, мени кууган атасыңбы? – деди Алымкан өнтөлөп. – Өзүм ооруп келсем... Кой, антпе, көлөкөм... 
– Жок, сизге эмес, тиги... – Каухар сөз таба албай мукактана түштү.

– А– А, футболисттерге айтып атасыңбы? – деди Алымкан.

– Жок, тиги... подружкама айтып атам, сабактан чыкканбыз, – деди Каухар оозуна келе калган сөздү айтып, четке чыга берип, тигилер укпасын деп.

– А– А... Подружкаң сенден улуу го, ээ, сиз дейт экенсиң? – деди Алымкан күлүп.
– И-и... Он беш жашча улуу, – деди Каухар тиги эс алуучуну карап, болжол менен ошонун курагын айтып.

– Э, кокуй, аның чоң эне болгондо окуп аткан немеби? – деди Алымкан, таң кала.

– Ооба, – деди Каухар, тиги кишини тезирээк кетип калсын дегенчелик кылып, колун булгалай коштошуп. 

– А мен муну жаш кызга тийишип аткан зөөкүр деп ойлоп атпайымбы, – деди, Бейшенбекти сабаган неме, демин биротоло басып.

– Мен сага айтпадымбы! – деди жерден тура албай жаткан Бейшенбек, бир көзүн колу менен басып, жини келе. – Көзгө койдуң –  көгөрттүң окшойт!
– Ну, старик анда кечирип кой. Сен мени туура түшүн. Мен зөөкүрлөрдү көрсөм чыдай албайм, муштумум кычышып кетет. Потому что, жайында, эс алып жүргөнн жеринен карындашымды бир зөөкүр зордуктап кеткен! – деди тиги киши, жини келип. 
– Түшүндүм, түшүндүм... – деди Бейшенбек сөздү уланткысы келбей.

Тиги колун берип Бейшенбекти тургузайын деди эле, Бейшенбек башын чайкап, кете бер дегенчелик кылып койду. 

– Чынында бирөөңдү чоң ата, бирөөңдү небере десе жарашчудай экен. Ха– Ха– Ха!.. – деп басып кетти тиги неме, обочодо күтүп турган жолдошторун көздөй.
Тигилер Каухар менен Бейшенбекти кылчак– Кылчак карашып, кужулдай сүйлөшүп. узап кетишти. 

Каухар Бейшенбектин үстүнө үйрүлүп түшө калды. Бейшенбектин бир көзү оңбогондой көгөрүп калган болчу.

– И-и– Ий!.. – деди Каухар кейип. – Көзүң аябай көгөрүп калыптыр!
– Ушунун баарына сен күнөөлүсүң! – деди Бейшенбектин кыжыры келип. – Бир жериң үзүлүп түшүп калчудан бетер бети– Башыңды тырыштырасың, колуңдан чоюп койсом. Мына, результаты. Эми эмне деп айтам, элге?
Каухар күнөөлүдөй бир колу менен Бейшенбекти аяр сылагылап олтурду.

– Ай, күчүгүм, эмне унчукпай калдың? – деди Алымкан телефондон, өнтөлөп. – Ар жакта бирдеме болуп атабы?
– Жок!.. Жок!.. – деди Каухар эмоциясын тыюуга аракеттенип. – Все нормально.

– Все нормально болсо жакшы экен, анда. Эми, мени, сен кара, күчүгүм, – деди Алымкан, тигилерге дагы көз кысып. 

Тиги экөө ооздорун алакандары менен басып күлүп ийишти.

– Менби? – деди Каухардын кабагы түйүлүп.

– И-и, күчүгүм, сен, – деди Алымкан, ого бетер өнтөлөп. – Бурулай кайда барсаң анда бар деп, үйүнөн кууп атпайбы, шерменде! – жашымыш этип ийди.
Бурулай менен Жыргал күлүп, бири– Бирин чукуп коюшту.

– Ооруп келиптир. Сен кара деп мага айтып атат, – деди кабагы түйүлгөн Каухар Бейшенбекке карап шыбырап, алаканы менен телефонду жаап. Ансыз да маанайы пас Бейшенбек эмне айтаарын билбей турду.

– Мен баса албайм. Туалетке да бара албайм, – деди Алымкан үлдүрөмүш этип.
Муну укканда эки курбу бышкырык атып ийишти да, боорлорун тырмап күлүп жатып калышты. Алымкан аларга сөөмөйү менен зекиди.

– Менин памперсимди которуштуруп турган киши керек, – деди Алымкан.

Муну укканда эки курбу күлкүлөрүн тыя алашпай ыкшыган бойдон дивага оонап калышты. 

Каухардын кабагы ого бетер түйүлүп баратты. Кыздын кабагы түйүлгөнүн баамдаган Бейшенбек кабатырлана баштады.
– Эми өзүң эле которуштуруп турасың, күчүгүм, – деди Алымкан ого бетер өнтөлөп.

Эки курбу ансайын боорлору эзиле күлүп атышты..

– Эмне үчүн мен? – деди Каухар жийиркеничтүү бети– Башын тырыштырып.

– Э кокуй, анан сен болбогондо, Бейшенбек которуштурмак беле, эркек башы менен. Уят да күчүгүм, – деди Алымкан, күлкүлөрүн тыя албай жатышкан курбуларды карап башын чайкап.

– Эже... мен занятамын, – деди Каухар эмне дешти билбей, кабагын түйгөн бойдон.
– Кой, антип айтпа, күчүгүм, сени каникулга тарады деп, айылдан атайы келбедимби, – деди Алымкан дагы эле жалынып– Жалбарып.

Тиги эки курбу ичтерин басышып, дагы эле күлүп атышты.

– Нет, эже, я чын эле очень занята, – деди Каухар шылтоо тапканына сүйүнүп.

– Да-а?.. – деди Алымкан.

– Да, у меня пересдача, – деди Каухар кадимкидей кубана шерденип.

– Ка– Ап, анда эмне кылам? Анда Бейшенбекке башка токол алып берейин, мени карай турган, – деди Алымкан жымыңдай, баары жайында дегенчелик кылып, баш бармагын көрсөтө эки курбуга карап.

Муну укканда Каухардын кабагы кайра бүркөлө түштү.

– Башка токол алып берем сага, деп атат, – деди Каухар, телефондун трубкасын колу менен жаап, Бейшенбекке.

 Бейшенбек эч нерсеге түшүнбөй, жүрөксүнө, ийнин куушуруп туруп калды.
– Эже... а если, больницага эле жатсаңызчы? Биз барып турабыз, – деди Каухар, айласы кете, Бейшенбекке карап.
– Мен оорукананы жети желмогузумдай көрөм, күчүгүм. Сендей алданемедей келиним, Бейшенбектей күйүмдүү иним турса, ооруканага жатып эмне кылам. Үйдөн эле дарыланам, күчүгүм, – деди Алымкан, ансайын өнтөлөп.
Муну укканда Жыргал менен Бурулайдын моокумдары кана кытылдап калышты.
Каухардын ындыны өчө түштү.

– Анда... – деди Каухар, – Сиделка бербейлиби жаныңызга?! – Бейшенбекке макулбу дегенчелик кылып, кабагын тырыштыра ээк өкчөдү.
– А сиделкаңар каякта олтурат? – деди Алымкан, жайбаракат.

– Сизди карап, сиздин жаныңызда! – деди, Каухар тапкан акылына кубанып. – Төлөп беребиз! – Бейшенбекке макулсуңбу дегенчелик кылып дагы ээк өкчөдү, кабагын ого бетер тырыштыра. Эч нерсеге түшүнбөгөн Бейшенбек ийнин куушуруп кайра Каухарга суроолуу тигилди эле, кыздын жини келип, буту менен капталга укуп ийди тигини. Бешенбек жерге олтуруп калды көчүгү менен. Мындайды күтпөгөн Бейшенбектин көзү чакчая түштү. Эмне кылганын дароо түшүнө салган Каухар, күнөөлү немедей, кечирим сурагансып тигини карап жылмайды. Бейшенбек атайы нааразы боло, опузаламыш этип муштумун көрсөттү кызга.

– А сиделка экөөбүз көчөдө олтурабызбы? – деди Алымкан, кабатыр болгон түр көрсөтүп.
– Как, көчөдө, үйдө эле болосуз да, – деди Каухар, түшүнбөй.

– Кайсы үйдө? – деди Алымкан, такып.

– Ну... иниңиздин... Бейшенбектин үйүндө да, – деди Каухар, тигинин сөзүнүн маанисин түшүнүүгө аракеттенип.

– Бурулай мени кууп атпайбы, бияктан. Иниң токол алып атат, бар ошол токолунун үйүнө жатып алып дарылан дейт, – деди Алымкан күлкүлөрүн тыя албай атышкан Бурулай менен Жыргалга карап, дагы көз кысып.
– Биздин үйгөбү?! – деди Каухардын төбө чачы тик туруп.

– Ооба, күчүгүм, силердин үйгө. Кудай буюрса, жакындан туугандаша турган болуп калдык, менин оорумдун шылтоосу менен. Куда– Кудагый да кошо багышсын. Кудагый да анда– Санда памперсимди алмаштырып берип турсун. Сен дагы каралашып турасың, памперсимди алмаштырып. Сиделка жанымда болот, күнү– Түнү, – деп Алымкан атайы жобурай баштады.

Муну угуп Бурулай менен Жыргал кайра ыкшып жатып калышты.
Каухардын ындыны биротоло өчтү.
– Каухар, күчүгүм, сен келесиңби мени алып кеткени же мен өзүм эле бара берейинби, силердикине, такси менен? – деди Алымкан.

Каухар эмне деп айтаарын билбей:
– Мен сизге бир аздан кийин өзүм чалайынбы? – деди.

– Только тез чал, күчүгүм, болбосо бияктан Бурулай мени кууп атат. Азыр эле көчөгө чыгарып коет, – деди Алымкан безилдемиш этип. 
Ошону менен экөөнүн сүйлөшкөнү токтоду.

– Мына, – деди Алымкан телефонун өчүрүп, – Эми токол болуп жат, кыйын экенсиң!
– Айи– И-и– Ий, эже, сиз тим эле артист турбайсызбы! – деди чечекейи чеч болгон Жыргал чын ниетинен.
– Мобулар артист кылып атпайбы, окшошкон... – деди Алымкан Бурулайга жаман көзү менен карап. 
– Эжеке– Е... – деп Бурулай ыраазы боло Алымкандын мойнуна асылып, бети– Башынан өпкүлөп ийди. – Сизден айланса болот!
– Ай, жалап– Жуктаба дебедим беле, мен сени. Бетимди жыртасың, – деди Алымкан жактырбай, башын дагы ала качып. – Бирдеме болсо эле шалпылдатып өөп калмай адатыңар бар экен да, шаардыктар.
– Мына, эже, тазалап берем, – деп, кол сумкасынан нымдуу салфектка ала коюп, Алымкандын бетин аарчый баштады, чексиз ыраазы болгон Бурулай.
***
Бектур эшегинин ээр– Токумун алып атканда Салиман келип калды мыйыгынан күлүп.

– И-и, бардыңбы? – деди Бектур көзүн кыбыңдатып.

– Бардым, – деди Салиман сыр билгизбей.

– Чын бекен? – деди Бектур дагы эле көзүн кыбыңдатып.

– Чын экен, – деди Салиман дагы эле сыр бербей.

– Көрдүңбү! – деди Бектур мөөрөйү үстөм болуп.

Салиман күйөөсүн карап мелтиреп туруп калды.

– Эмне мелтирейсиң? – деди Бектур маашырланган калыбында.
– Азыр бир нерсе десем, ыйлап иесиң го, ойлонуп атам, – деди Салиман күйөөсүн сынай тигилип.

– Кубанганда киши ыйламак турсун, озондоп ийбейби, – деди Бектур ансайын мөөрөйү үстөм боло.

– Анда азыр озондойсуң, – деди Салиман мыйыгынан. 

Бектур алда немеден шектене кемпирине карап калды, олурая.

– Сүрөттү сага ким берди эле? – деди кемпири сынай.

– Ким бермек эле... – чалы буйдала түштү. – Маша берген.

– Өз колу менен берди беле? – деди Салиман дагы эле чалын сынай.

– Өз колу менен, – деди Бектур, кабагын чытып.

– Өз колу менен, ээ? – деди Салиман такып.

– Эмне эле мынча такыйсың, мени, милийсасыңбы?! – деди Бектурдун куйкасы курушуп.

– А ары жок, чалым, – деди Салиман мыйыгынан күлүп. – Жылкыңа ченеп ышкырып жүрбөйсүңбү, карыганда.

– Эмне болду? – деди Бектур үтүрөйүп, шектенгени улам күчөп.

– Азыр, көчөгө чыгып, бүт элдин баарына жаяынбы, кылыгыңды? – деди Салиман опузалап.
– Ошол элеби? – деди жүрөгү ылдыйлай түшкөн Бектур камаарабай. – Жай. Токол алам дегендин эмнеси жаман экен? Керек болсо, элге өзүм айтам, жаш токол алган атам деп.
– Мен аны айткан жокмун. Мирландан аял талашып атканыңды айтып атам, – деди кемпири эми эмне дээр экенсиң дегенчелик кылып, сынай карап.

Бектур алаңдай түштү.

– Ким талашып атыптыр?! Оозуңа карап сүйлө! – деди Бектурдун ачуусу келип.

– Сен талашып атасың. Маша Мирландын колуктусу экен. “Атың орусча экен” десе, “анда фамилиямдан эле Бектур деп айтып жүр”, дептир, – деди Салиман, чалына сынай карап.

Муну укканда Бектурдун келмеси оозунан түшүп калды.

– И-и, эмне унчукпай калдың? Корколоңдоп атпадың беле, азыр эле? – деди Салиман мыскылдай. – Сүйлө.

Күтүлбөгөн окуядан дендароо болгон Бектурдун оозуна сөз кирбей турду.
-“Баягы неберси менен катын талашкан Бектурча” деп сөзгө каласың, эми, – деди Салиман ого бетер мыскылдай.

– Байбиче, – деп капысынан жалдырап ийди Бектур, – Мен ит болдум, куш болдум! Ооз басырык берейин!

– Эмне бересиң? – деди мөөрөйү үстөм болгон Салиман.

– Эмне кааласаң, – деди чалы, башка эмне деп айтаарын билбей.
Салиман ойлонуп калды.

– Мындан ары эшекке мен минем, сен жөө басасың, жетелеп, – деди Салиман. 

– Макул, макул, – деди Бектур лепилдеп.

– Чыныңды айтчы, а сүрөттү кайдан алдың эле? – деди кемпири.

– Үйгө келген, – деди Бектур, ошол күндү эстеп.

***
Кечке маал эле. Бектур огородунда чөп жыйнап аткан. Аңгыча жолдон почточу Апсалаң көрүндү, атчан.
– Салоом алейкум, – деди Апсалаң Бектурдун тушуна келгенде.

– Алеки салам, – деди Бектур, айрысына таянып.

– Сизге кат бар, – деди Апсалаң, анан почто сумкасын аңтара кетти.

Бектур Апсалаңдын жанына басып келди.

– Мына, – деди Апсалаң конвертти сунуп.

Бектур катты алды.

Апсалаң бастырып кеткенден кийин Бектур конвертти жыртып, ичинен фотография алып чыкты. Ал Машанын сүрөтү болчу. Бектур таң калып калды. Анан фотонун артын айлантып, “Любимому Бектур, от любмой Маши. Вечно буду твоей!” деген жазууну окуду. Чалдын келмеси оозунан түшүп, эмне болуп атканына түшүнө албай дендароо боло түштү. 

– Бул, жанагы Коляныкына келип жүргөн кыз го? – деди Бектур дендароо болгон калыбында күбүрөнүп.
***
– Ошентип койсо эле делөөрүп калдыңбы, анан? – деди Салиман мыскылдай күлүп.

– Өзү менен да сүйлөшкөм да, – деди Бектур, моюн бербей.

– Эмне деп сүйлөштүң эле? – деди Салиман, бүшүркөп.

– Кадимкидей эле сүйлөшкөм, – деди Бектур.
***
Чөп жыйнаганын токтотуп коюп, колдору калтыраган Бектур кол телефонун алып чыгып, фотографиянын ылдыйкы бурчунда турган телефондун номерин тере баштады.

– Здравствуй, Маша! – деди Бектур, калтаарыган үнү менен.

– Здравствуйте, кто это? – деди буюм– Тайымын жыйыштырып, кетмекчи болуп аткан Маша.

– Это я –  Бектур, – деди чал, ого бетер калтаарып. 

– Бектур?! Любимый, как ты?! – деди Маша кубанып.

“Бектур. Любимый” деген сөздөрдү укканда абышканын көзү алачакмактап, жер көчүп кеткенсиди. Өзүн араңдан зорго токтотту.

– Хорошо, – деди Бектур, калтаарыганы ансайын күчөп. – Я получил твою фотографию.

– Прекрасно! – деди Маша кубанып. – Ну, что скажешь?
– Что я могу сказать, – деди чал дагы эле калтаарып, – Ты оказывается дочь Николая, нашего соседа?
– Ну, да, – деди Маша, ого бетер сүйүнүп. – Я же часто бываю у вас.

– Да– А... – деди чал, апкаарыганы басылбай.

– Что с твоим голосом, Бектур? – деди Маша, сарсанаа болгонсуп.

– Я волнуюсь, – деди Бектур, ого бетер толкундана.

– А почему? – деди Маша.

– Ты тут пишешь, что ты меня любишь и вечно будешь моей, – деди Бектур толкунданганы басылбай.

– Конечно! А ты меня любишь? – деди Маша күлмүңдөп.

Чал эмне дээрин билбей буйдала түштү, тердеп чыкты.
– Почему молчишь? – деди Маша.

– Люблю... люблю! – деди, кыздын сөзүнөн көздөрү ымыр– Чымыр болуп кеткен Бектур шыр эле, эмне деп ийгенин өзү да түшүнбөй. 

– Я очень рада! – деди кыз, кубана.
– Давай, потом позвоню, сейчас я занят, – деди чал көкүрөгүн басып.

– Хорошо, – деди Маша.

Чал телефонун өчүрүп, чөптүн үстүнө олтуруп калды. Анан төш чөнтөгүнөн валидол алып чыгып оозуна салды.

– Кара жергегирдики, жүрөгүм кабынан чыгып кетчүдөй болот да! Өх!.. – деди Бектур чекесин сүртүп.
***
– Абайлабайсыңбы, өлүп калсаң эмне болот, ыя? – деди Салиман чебелектеп.

Бектур кемпирине суроолуу тигилди.

– Ай, чал, сенин жашыңда катуу сүйүнгөндө же катуу толкунданганда өлүп калышы мүмкүн, билбейсиңби?! – деди Салиман.

– Ансыз да өлүп кала жаздадым, – деди Бектур. – Дары ичип ийип, оңолбодумбу.
– Ай– Ай– Ай, ушул алыңды билбейсиң да, анан “токол алам” дейсиң. Өлө албай жүрүп, аял десе эт– Бетиңерден кетет экесиңер, эркектер, – деди Салиман башын чайкап, нааразы боло.
Экөө бир саамга унчукпай олтуруп калышты. Тынчтыкты Салиман бузду:

– Сүрөтү келсе эле, мени сүйүп калыптыр деп желбектеп калыпсың да, ээ, байкушум, – деди мыскылдай күлүп.

– Мен каяктан билипмин, сүрөттү кимге салганын. Экөө ошентип сүйлөшүп алганын. Мени көрүп жүрсө, бир чети кошунан кызы болсо, чын эле жакшы көрсө көрүп калган го деп ойлогом, – деди Бектур күнөөлүдөй. 

– Кудайды бир карасаң боло! – деди Салиман чалын жекире мыскылдай. – Ойлобойсуңбу, өзүң деле, кантип ушул жапжаш кыз мени сүйүп калсын деп.
– Капысынын эле кат келип атса, сүрөтү менен, оюуң алда айда кетет экен да, чал эмес, тим эле өбөктөп калсаң дагы, – деди Бектур актанып.
– Анан токол кылып ала коеюн дедиң? – деди Салиман ого бетер мыскылдай.

– Токол болбосо... сенден кантип кол үзмөк элем, карыганда, – деди Бектур кемпирине астыртан карап.
– Оюуң бузук турбайбы, каапыр, сенин, – деди Салиман башын чайкап.

– Шайтан азгырып, байбиче... – деди Бектур үлдүрөп.

– Силердин шайтаныңар көзүңөрдөн куюлуп турат, эркектер, – деди Салиман башын чайкап.
***
Эртеси. Жолдо бүдөмүк бир караан көрүндү. Жакындап келгенде эшек минип алган Салиман, аны жетелеген Бектур эле.
– Чарчадым, жок дегенде учкашып алайынчы, – деди Бектур Салиманга жалдырай карап.

– Э– Эй, абышка... Жетеле... Жайып ием, – деди Салиман зекий, тигиге эскерте.

– Болуптур, болуптур, – деди ындыны өчкөн Бектур, эшектин чылбырын тартып, алдыга түштү.
***
Бишкек. Алымкан Майрамды ээрчитипи алып Ак үйдүн жанына келди. Биртоп аял, келин– Кыздар “Феодалдык заманды кайра алып келгиси келип аткан Бектуров Касымбек депутаттыктан кетсин!”, “Позор!”, “Кыргыздын кыздары токол болойт!”, “Кыргыз парламенти, кыргызды шерменде кыла турган мыйзамды кабыл албагыла!” деген транспаранттары менен ак үйдүн алдында турушту.
– Мына, ушул туура! Ушинтиш керек! – деди Алымкан Майрамга, тигилерди көрсөтө башын чулгуп. 
***
– Ай, балам, мен жанагы депутат Бектуров Касымбекке кирет элем, – деди постко келген Алымкан, милиционерге.

– Заявка берди беле сизге? – деди милиционер.

– Айылдан жаңы эле келдим. Айылдашы болом, ошол депутаттын. Биз шайлаганбыз, аны. Чалып берчи балам, мен сүйлөшөйүн, – деди Алымкан милиционерге.

Милиционер телефон чалды. 

Телефонду Касымбек алды.

– Касымбек Бектурович, сизге айылдан бир апа келиптир... – деп трубканы Алымканга бере салды.

– Ай, Касымбек, кандайсың балам? Бул мен –  Алымкан апаңмын, – деди Алымкан. – Таанып атасыңбы?
– Ой, Алымкан апа!.. Тааныбай койчу белем, коюңузчу, жарыктык. Ошондой туруп туруңуз, азыр мен өзүм барам, эки эле мүнөттө, – деди Касымбек шашкалактап.
– Өзү келе турган болду, – деди Алымкан компоюп, трубканы милиционерге узатып.
***
Бир аздан соң Касымбек өзү келип, постто турган Алымкан менен үзүлүп түшүп учурашты.

– Үйгө эле келбейт белеңиз, жарыктык? – деди Касымбек.

– Үйүңдү көрүп жүрөм да, жумушуңду да бир көрүп коеюн, – деди Алымкан. 

– Жүрүңүз, жүрүңүз, – деп Касымбек Алымкан менен Майрам экөөнү ичкериге алып кирип кетти. 
Милиционерлер бири– Бирин карашып таң калып калышты.

***
– Э– Э, кагылайын Касымбек, токол алганга уруксаат деген закон жазып атыпсың? – деди Алымкан, жайланышып олтуруп, бир чыны чай ууртагандан кийин, күлө сүйлөп.

Касымбек да күлүп ийди.

– Сизге да жеттиби, Алымкан апа? – деди ал башын чайкап.

– Жетпей койчу беле. Айылдагы фермер иним алтымышка келгенде токол алчумун деп кутуруп атат. Анысы аз келгенсип, эми бияктагы иним да токол алым деп ээленип атыптыр, элүүдөн өткөндөн кийин. Аялдары, байкуштар, буркурап– Боздоп атышат, токол алышса эле өлүп беребиз колдоруна деп. Шылтоо таппай аткан эркектин баарына Кудай берип салбадыбы. Анан өзүң менен бир сүйлөшөйүнчү дедим, – деди Алымкан Касымбекти сынай тиктеп.
– Эми, Алымкан апа... кандай десем... Сам не рад дегендей, иши кылып ал мыйзамды мен комитетке өткөрүп койгом. Жакында карашат. Анан анын тагдырын ошолор чечет, – деди дагы эмне деп сөзүн улаарын билбей кыжаалат боло.

-“Сам не рад” дегениңе караганда сазайыңды берип аткан го, ээ, келинчегиң? – деди Алымкан астыртан күлө.

– Келинчегим дагы, укук коргоочу уюмдар дагы... Кыскасы баары эле каршы, – деди Касымбек да күлүп. 

– Ошол каршылардын арасына Алымкан апаңды да кошо кошуп кой, – деди Алымкан чайдан ууртап.

– Ушул силер келет деп ойлобоптурмун, – деди Касымбек башын чайкап күлүп.

– Келебиз да жаныбызга батып атса, келиндерибиз чыркырашып тигинтип ыйлап атышса,– деди Алымкан. – Балам, кокус мыйзамың өтчү болсо –  Салиман апаңды баш кылып, жалаң кемпир– кесекти ээрчитип алып, мына мен чыгам, жанагы көчөдө турушкан пикетчи келин– кесекке кошулуп, “Касымбек Бектуров депутаттыктан кетсин!” – деди Алымкан борсулдай күлүп.
Муну укканда Майрам да мыйыгынан күлүп койду, бырс этип.

– Өх!.. – деди Касымбек чындап эле башын мыкчып. Анан айласы кете, ордунан туруп, терезеге басып барып сыртты карады. Терезеден аны кетсин деп турган аялдарды көрдү.

Алымкан башын ийкегилеп депутатты тиктеп олтурду.
***
Айыл. Күн түшкө маал. Шейшенбектин үйү. 
Бир убакта Шейшенбектин аялы Айнагүл эшикти көздөй атып чыкты. Колунда аркан. Көзүндө жаш. Аркасынан Шейшенбек кошо чуркап чыкты.

– Токто!.. Токто!.. Айнагүл!.. Айнаш!.. – деп, короодон чыгаарда аялын кууп жетти Шейшенбек.

Кумсарган Айнагүл токтой калып, арканды мыкчый кармап Шейшенбектин маңдайында турду титиреп.

– Азыр асынам!.. Асынам!.. Сеники өтүп кетти!.. Кайра башынан түшүп атасыңбы, дагы?! – деди ыйламсырап, кумсара демиккен Айнагүл, чалпоо жылкыдай болуп титирегени жасылбай.
– Болду эми... Кел эми сүйлөшөлүчү, – деди жүрөгү опкоолжуган Шейшенбек аялын жоошутууга аркеттенип.

– Жолобо!.. Жолобо, мага!.. Сүйлөшпөм сени менен! – деди, жаны ачынган Айнагүл ойт берүүгө даярданып.

– Токточу эми, токтосоң, – деди Шейшенбек жалооруй, тигиге жакындап.

– Токол албайм де! Экинчи антип оозанбайм де! Ошондо токтойм! – деди Айнагүл дагы эле демигип, кумсара күйөөсүн тиктеп. 
– Аны жай сүйлөшпөйлүбү, үйгө кирип, – деди күйөөсү, аялын жайгарууга аркеттенип, бир– Эки кадам жасап, арканга колун суна. – Болдучу, эми!.. Берчи, биякка.
– Сүйлөшпөйм!.. Болбойм!.. Бербейм!.. – деди Айнагүл ыйламсырай чаңырып. – Билгем ушинтээриңди! Албайм деп айтпай атасыңбы?!. Значит, аласың!.. Болду! Кош! Же асынам же көлгө чөгөм!.. Бүттү!.. – тызылдаган бойдон короодон чыга жөнөдү. Жүрөкзаада болгон Шейшенбек артынан кошо чуркады.
Булардын окуясын баятан бери бактын ичинен Соня менен Шакира байкап турушкан.

– Өлжүрөк! – деди Соня жини келип, анан үйдү көздөй тез– Тезден басып кетти.

Шакира эжесин тиктеп, түшүнбөй туруп калды.

Бир аздан соң Соня колуна килейген келтекти алып, ызырына сыртты көздөй жөнөдү.

– Кайда барасың? – деди Шакира эжесине карап үн салып.

– Сабайм! – деди ызаланган Соня, тиштенип.

– Абайла, – деди Шакира эжесин узата карап.

Соня дарбазаны жулкуп ачты да дулдуңдай басып жолго чыкты.

***
Ошол бойдон Айнагүл ойду көздөй жүгүрдү. Аркасынан Шейшенбек баратты жанталаша токтолоп кыйкырып. Айнагүл күйөөсүнө караандата турган түрү жок эле. Аялы түз эле көлдү көздөй тызылдады. Үрөйү учкан Шейшенбек болгон күчүн үрөп, аркасынан кууп баратты, жалынып– Жалбара. Бетин ызалыктын жашы жууган Айнагүлдүн токтоор түрү жок эле.
Биртоп чуркагандан кийин эле күйүгүп калган Шейшенбек уламдан– Улам Айнагүлдөн алыстап кала берди. А Айнагүл болсо, бир убакта көлдүн жээгиндеги токойго кирип кетти да, ошол бойдон көрүнбөй жок болду. 

– Айна– А– Аш!.. – деп бакырган Шейшенбек токойду аралап, айласы куруп алактай, эки жагын карап, чалынып– Чулунуп, өлөөрчө чарчап, жүзүн тер жууп, көзү тунарып, жанталашып издеп баратты. Бир убакта дүмүргө чалынып эт– Бетинен жыгылды, Шейшенбек. 
Башын шак көтөрүп бет алдын караса –  кол созсо жете турган жерде Айнагүл турат, узун шыргыйга асылып.

Шейшенбек көргөн көзүнө ишенбей, үрөйү учуп, көзүн ачып– Жуумп жиберди. Ансайын так маңдайында шыргыйга асылып турган Айнагүлдү дап– Даана көрдү. Шейшенбектин бир заматта заманасы куурулуп, ыраңы бузулуп, көздөрү алактап, башы айланып, алдындагы жер көчүп кетти.

– Айнаш!.. Айнаш!.. – деп балбаалап ыйлап, башын көтөрбөй, ордунан турбай жөрмөлөгөн бойдон Айнагүлгө жетип бутунан кучактады да, буркурап ыйлап ийди:

– Айнаш!.. Бул эмне кылганың?!. Бул эмне кылганың?!. 

Айнагүлдүн былк эте турган түрү жок, шамалга теңселип, үн– Сөзсүз. 
Шейшенбек Айнагүлдү кучактап алып өңгүрөп турду.

– Болду! Обу жоктонбой! Эл көрсө уят! – деди аркасынан чыккан үн. 

Чочуп кеткен Шейшенбек артына жалт бурулду да, ого бетер жүрөгү түшүп калды –  бет маңдайында Айнагүл турган, аны тиктеп, типтирүү. Шейшенбек башын колу менен калкалап коркуп кетти. Баятан бери кучактап турганын карады –  Айнагүл. Маңдайын тиктеди –  Айнагүл. Көзүн ачып– жуумп ийди. Бир да бирөө жоголоор эмес. 
– Астапыралла!.. – Шейшенбек, жакасын мыкчый кармап, жүрөгү түшө артын көздөй кетекчиктеп, тиги экөөнөн тең качууга аракеттенди.
– Жин тийдиби, сага? – деди, сүйлөгөн Айнагүл тигинин аркасынан басып. Шейшенбек үрөйү уча кетенчиктеп барды да, анан жанталаша жөрмөлөп, качып берди.

– Ай, токто!.. – деди, сүйлөгөн Айнагүл анын артынан ылдамдай басып. Шейшенбек ансайын жанталаша жөрмөлөп баратты. 

– Кантет, эми!.. Токтобойсуңбу! – деди Айнагүлдүн жини келип. 
Шейшенбек токточудай эмес. Акактап чарчаганына карабай, жанталаша өрт аяктап качып кете берди. Бир убакта бир нерсеге барып такалды. Оор дем ала, кетпеген жеринен тер кеткен Бейшенбек башын көтөрүп караса Айнагүл экен. Көздөрү алактап, кайра артын көздөй кетенчиктемек болду Шейшенбек.

– Болдучу! – ызалана кыйкырып, жер тепкилеп ийди Айнагүл. – Болду дейм!
Ошондо гана Шейшенбек аргасы кете коркконунан калтырап олтуруп калды ордунда. Бирок анда– Санда кооптоно Айнагүлгө астыртан карап коюп атты.

– Эмне болуп атасың, сен? – деди Айнагүлдүн ызасы келип.

– Эмне болуп атыптырмын? – Шейшенбек калтыраганы токтобой, бат– Баттан дем ала.

– Мен сенин көзүңө желмогуз көрүнүп атамбы? – деди ызасы келген Айнагүл.

– Сен... тирүүсүңбү же... – деди Шейшенбек ийни менен дем алып, Айнагүлгө ишеңкиребей карап.

– Типтирүү эле турам, көрбөй турасыңбы? Же менин өлгөнүмдү каалап атасыңбы, сен?! – деди Айнагүлдүн жаны күйүп.

– А тиги ким? – деди Шейшенбек, башын чулгуп келген жагын көрсөтө.

– Кимди айтып атасың? – деди Айнагүл түшүнө бербей.
– Жанагы мен кучактап турган? Шыргыйга асылып турганчы? – деди Шейшенбек, Айнагүлгө дагы эле кооптоно карап. – Ал да сен, бул да сен!.. Бул да сен, ал да сен!..
– Сен мээ кайык болуп калган турбайсыңбы, токол алам деп атып, – деди Айнагүл күйөөсүнө жаман көзү менен, жактырбай. – Ал –  каракчы. Мен – мен! Ошону сезген жоксуңбу?

– Каракчы? – деди Шейшенбек ишеңкиребей, бетинин терин сүртүп.

– Ооба. Менин сөлөкөтүм, – деди Айнагүлдүн кабагы бүркөлүп.

– А эмне илип койдуң эле сөлөкөтүңдү? – деди Шейшенбек дагы эле түшүнө албай.

– Мхи!.. Аны ала турган токолуңдан сура! – деди Айнагүлдүн жини келип, бурк эте.

– Соняданбы? – деди Шейшенбек таң калып.

– Ооба, ошол Соняңдан! – деди Айнагүлдүн кыжыры келип, “Соня” деген сөздү жек көрүү менен баса айтып.

– Жүрүчү, барып көрөлү, – деп Шейшенбек ордунан турду. Анын жүрөгү биртоп ылдыйлап, деми басылып калган болчу.

– Эмне, Соняңды сагындыңбы? – деди Айнагүл какшыктап.
Шейшенбек аялынын сөзүн кулагынын кырынан кетирди. Унчукпай дулдуңдап жөрмөлөп келген жагын көздөй басып жөнөдү. Айнагүл бир паска кыжырдана тигини карап турду да, анан башын чайкап алып, күйөөсүнүн артынан басты.
***
Экөө сөлөкөт турган жерге жакындаганда капысынан бирөөнүн “Мына, сага! Мына сага!” деген айкырган үнүн угушту. Экөө бири– Бирин элейе карашып, бөжөңдөп барышып, бадалды акырын ачышты да, бет алдына көз жиберишип, ооздору ачылып калды: Соня, чечинип салып, колуна союл алып алып, баягы шыргыйга асылган Айнагүлдүн сөлөкөтүн тажаалдана, аесуз карсылдатып сабап атыптыр. 

– Ме сага! Ме сага! – деп союлу менен керилип туруп сөлөкөттү ургулаган Сонянын тигилерди баамдай турган чамасы жок эле. – Өпкөңдү гана үзөм, шерменде! 

– И-и, көрдүңбү? – деди Айнагүл Соняны колу менен көрсөтүп. – Билип жүр, бул ушундай катын! Сени да телпектей кылып сабап турат, күнүгө, эптеп тийип алгандан кийин. Өпкөңдү гана үзөт! – Соняны туурап койду.
– Койчу, каяктагы сөздү, – деди Шейшенбек жактырбай, бирок Соняны жүрөксүй карады. 

Аны уккан Айнагүл суз тарта ордунан турду да кетмекчи болду.

– Ай, сен кайда? – деди Шейшенбек аялына кооптоно карап, колунан кармап.

– Коркпо, үйгө барам, – деп Айнагүл колун сууруп алып, белиндеги арканды чечти да, Шейшенбектин жанына ыргытты. – А сен, мобул жиндиңдин концертин көр!–  жактырбай ары басып кетти, аялы.

– Мен артыңдан эле барам, – деди кабатыр болгону жасылбаган Шейшенбек, аялынан артынан.
– Ооба, тим эле учуп жетесиң, – деди Айнагүл какшыктап, анан улам арылай басты да, алыстап барып, көрүнбөй калды.
***
Айнагүл кеткенден кийин Шейшенбек бадалдын арасынан шырп алдырбай чыгып келип, кезектеги жолу керилип туруп Айнагүлдүн сөлөкөтүн союлу менен урмакчы болуп аткан Соняны билектен шап кармады. Соня шак карады да, Шейшенбекти көрүп, жини келе колун дароо силкип алды.
– Ай, эжекеси, бир ачууңду мага бер, – деди Шейшенбек карсылдай күлүп, кыздын жолун тороп, белинен кучактай.
– Кое бер! – деди Соня ачуулуу жулкунуп, Шейшенбекти акырая карап, белинен тигинин колун чыгарууга аркеттенип.
– Кой, эми, кой!.. Эл көрсө, уят, – деди Шейшенбек, Соняны кое бербей, тамашага сала карсылдап күлгөнүн улантып. 

– Болушпа! – деди Сонянын жини келип, улкунуп– Жулкунуп, ызалуу.
– Эмне, өпкөмдү үзөсүңбү? – деди Шейшенбек ого бетер каткырып, кыздын сөзүн кайталап.

– Сөздү чаргытымыш этип, болушуп атасыңбы? – деди Сонянын ого бетер жини келип.

– Сөлкөткө да болушчу беле! – деди Шейшенбек күлүп.

– Болушуп эле атасың, – деди Соня көгөрүп, айтканынан кайтпай. 

– Кой, алтыным, каяктагыны ойлоп, нервиңди коротпо. Нерв сага керек, – деди Шейшенбек ансайын карсылдай күлүп, Соняны кучактап. – Мен сени жакшы көрөм, – Өпмөкчү болду, кызды.
– Сен ушул аялыңды эле жакшы көрөсүң! – деди Соня, өптүрбөй башын ала качып. 
– Да? – деди Шейшенбек кызга көзүн жүлжүйтө карап.

– Да! – деди Соня, атайын жооп кылып.

– Карап тур анда! – Шейшенбек Соняны кое берди да, күүлөнүп туруп сөлөкөттү бир тепти. Буту көйнөктүн этегинен тайып барып, шыргыйга тарс тийип, көзүнөн от чагыла түшүп, кокуйлап ийди. Катуу оорудан бети– Башын тырыштырып, аксалаңдап, баса албай туруп калды.

Баятан жини келип аткан Соня, капысынан бышкырык атып күлүп ийди.

– Эмне күлөсүң? – деди Шейшенбек ого бетер бети– Башын тырыштырып, Соняны жаман көзү менен карап. – Биякта ооруп атса, күлөт!
– Анан абайлап теппейсиңби, – деди Соня дагы эле күлүп.

– Эмне орнотуп койдуң эле, муну?! – деди Шейшенбектин жини келип, сөлөкөттү дагы тепмекчи болуп, соо бутун камдап барып, каракчыны жүрөксүнө карап, токтоп калды. Сөлөкөт көзүнө жаман көрүнүп кетти, анын. Анан ал коркконсуп жалтактай түшүп, сөлөкөттөн оолактай берип, ага муштумун көрсөтүп, кекенип алды да, аксалаңдап шыргыйдан обочороок жерге олтура кетти. 
– Коку– Уй, бутум! – деди оорудан бети– Башы тырыша түшкөн Шейшенбек.

Соня үйрүлүп түшө калды, үстүнө.
– Катуу ооруп калдыбы? – деди кыз өзүн күнөөлүдөй сезип, тигинин бут кийимин кошо чечишип.

– Оорубай койчу беле! Канап атат, керек болсо! – деди Шейшенбек Соняга акырая карап, бутун чечип. – Мына!
Байпагын чечип ийди эле, баш бармагынын тырмагы кадимкидей канталап көгөрө түшкөн экен, бирок, канабаптыр. Айтаарын айтып алып, сөзү калп болуп калганга Шейшенбек кичине уялып кетти.
– Айи– И-и– Ий!.. – деди Соня чындап эле аяп. – Таңып берейинби? –  аржакта жаткан футболкасын ала коюуп, айырчудай болуп, мыкчый кармады. 
– Тим эле кой, – деди Шейшенбек, кызга карап, кабагын тырыштыра.
– Түшүп калат го, ээ, тырмагың? – деди Соня Шейшенбектин жанына олтуруп, тигинин баш бармагынын көгөргөн жерине сөөмөйүнүн учун аяр тийгизип.

– Акырын! – деди Шейшенбек чок баскандай секирип.
– Кечирип койчу, – деди Соня күнөөлүдөй.

– Ушунун баарына сен күнөөлүсүң, – деди Шейшенбектин жини келип. 

– Дагы аялыңа болушуп атасыңбы? – деди Соня астыртан, мурчуюп.

– Жо... Ушунуң жакшыбы анан, сенин?! – деди Шейшенбек жооткотуп. – Момунубу, – Сөлөкөттү көрсөттү, – Кыйып салам!
– Кыйбайсың! – деди Соня астыртан, аста, бирок чечкиндүү.

– Өпкөсүн үзүп турам дечи? – деди Шейшенбек кыздын сөзүн дагы эстей коюп.

– Ооба, – деди кыз күлмүңдөп, анан ичи эзилип, элжиреген немече Шейшенбекти бети– Башынан аймалап ийди.

Буларды бадалдын арасынан Айнагүл аңдып карап турган. Экөөнүн кучакташып калганын көрүп, анын көзүнө жаш тегерене түштү да, шарт бурулуп алып жолуна түштү.
***
Ошондон бир аз убакыт өткөн. Шейшенбек менен Соня сөлөкөттүн жанында олтурушту, көлдү тиктешип. Шейшенбек Соняны өзүнө имере тартып, анда– Санда бети– Башынан аймалап коет. Чечкейи чеч эле анын.

– Кыялыңдан ий, секетим, кыялыңдан сенин!.. – деди Шейшенбек Соняга ичи элжиреп. – Чыныңды айтчы, муну эмне орнотуп койдуң эле? – сөлөкөткө башын чулгады.
– Жинимди чыгарып турайын деп, – деди Соня таарынган немече жаактарын бултуйтуп, Шейшенбекке эркелей.

– Эмнеге? – деди Шейшенбек күлүп.
– Анан эмне аялың мага бербей атат, сени?! – деди Сонянын кимгедир кыжыры келип, кимгедир кекене.
– Эми аны Айнагүл чечпейт да, көлөкөм, – деди Шейшенбек Соняны өзүнө имере тартып.
– Анан сенин чечкениң ушубу? Же ары эмес же бери эмес, – деди Сонянын кабагы бүркөлүп, Шейшенбекке нааразы боло.

– Кудай буюрса жакында чечилет. Алымкан эжем шаарга барып келем деп атат, бир топ күнгө. Ал келгиче сен экөөбүз нике кыйдыра салабыз, – деди Шейшенбек, кызды өзүнө имере тартып..

– Чын эле айтып атасыңбы? – деди Соня ишеңкиребей.

– Чын секетим, чын! – деп Шейшенбек өрөпкүй Соняны жыттагылып ийди.
– Ошол эжеңден аябай коркосуңар, ээ, баарыңар? – деди Соня, бир аздан кийин, Шейшенбекти өзүнөн оолактатып, тигиге суроолуу карап.

– Коркпой койчу белек. Апабыз атабызды чанып, бизди –  үчөөбүздү таштап бирөөнө тийип кеткен. А атабыз да ага өчөшүп жаш бирөөнө үйлөнүп алган. Атабыздын жаңы аялы бизди үйгө караманча киргизбей койгон. Анан, ушул эжебиз, кичинекейине карабай, бизди колубуздан жетелеп, туугандардыкында, мойнуна мингизип жүрүп чоңойткон. Ата оордуна ата, апа оордуна апа болгон, – деди Шейшенбек. – Жада калса ушул кезге чейин апабыз да ушул, атабыз да ушул.
– И-и... – деди Соня бир нерсени түшүнгөндөй башын ийкегилеп. – Анан, ал шаардан келип туруп чыр чыгарсачы? – кыз эмнегедир кабатыр боло түштү.

– Өлтүрсөң койсоң өзүң бил, болоор иш болду, боесу канды, эже, деп туруп берем да, алдына, – деди Шейшенбек жайдаңдап күлүп, шердене. – Анан эмне кылмак эле, сабаса сабасын, урса урсун, баары бир акыры айласы жок көнөт да, эжем болгондон кийин.
– Аябай митаам экенсиң, ээ? – деди Соня Шейшенбекти карап күлүп.

– Э, кокуй, алтымышка келгенче митаам боло албасам, анда менин эмнем киши, – деди Шейшенбек карсылдай күлүп, Соняны мурдунан чымчып.
– Ысып кеттим, жүрү, сууга түшөлү, – деди Соня, ордунан туруп, Шейшенбекти наздана колунан тартып. 
– Ай, мен түшпөй эле коеюунчу, – деди Шейшенбек кыйылып.

– Эмнеге? – деди Соня.

– Жөн эле. Өзүң эле түшө берчи, – деди Шейшенбек. – Мен жээкте карап турам.

– Басчы, бас эми, – деди Соня болбой эле колунан тартып.
– Кыйнайсың да ушинтип, кишини, – деди Шейшенбек кыжаалат болуп, калп күлүмүш этип.

– Болчу эми, бол, – деди Соня сөз уккусу келбей.

– Киймим менен түшмөк белем, чечинип алайын, сен баса бер, – деди Шейшенбек, дагы эле кыйлып. 
Соня тигини кое берип көлдү көздөй басып, жээкке келди да, Шейшенбекти күтүп калды. 
Бир убакта кыз артына кайрылып бир карады да, дароо бышкырык атып ийди. Тээ обочодо калдайган семейный турсы кийген Шейшенбек турган, өзүнчө эле корунуп.

– Уялтпачы кишини, – деди Шейшенбек да ыржая күлүп, куушурунуп.

Кыз ансайын каткырды.

– Ушинтээриңди билгем да. Ошон үчүн түшпөй эле коеюн десе. Ай, айтып коеюн, дагы шылдың кылсаң, түшпөй коем сууга, – деди Шейшенбек ого бетер корунуп. 

– Бас эми, бас, мына, токтодум, – деди Соня оозун алаканы менен басып, бүлкүлдөп күлүп.
Шейшенбек коруна Соняны көздөй басты.
***
Экөө далайга чейин сууда сүзүп жүрүштү.
***
Кечке маал. Каухардын ата– Энеси Мадина менен Муратбектин үйү. Алар тамак ичип олтурушкан. Аңгыча үйдүн коңгуроосу кагылды. Экөө бири– Бирин тиктеше түшүштү, анан Муратбек ордунан тура калып, эшикти ачканы жөнөдү.
***
Муратбек эшикке чыкканда, кызматчы кыз Майрам турган эшиктин алдында. 

– Саламатсызбы? – деди Майрам Муратбекке.

– Саламатчылык, – деди Муратбек кызга. Анан ал үйдүн алдында турган таксини байкады.

– Каухардын атасысызбы? – деди Майрам.

– Ооба, – деди эч нерсени түшүнө албай турган Муратбек.

– Кудагыйыңар келди, – деди Майрам.

– Кайсы кудагый? – деди Муратбек таң калып, эч нерсеге түшүнбөй. 

– Кызыңыз Каухар турмушка чыгам деп атты беле? – деди Майрам.

– Ооба, ооба, – деди Муратбек башын ийкегилеп.

– Ошол күйөө балаңардын бир тууган эжеси, ну… мындайча айтканда даже мамасы, – деди Майрам.

– И-и, келсин– Келсин, – деди Муратбек алдастай түштү. – Кана?

– Таксиде. Өзү түшө албайт. Катуу оору. Түшүрүшүп коюңузчу, – деди Майрам дегеле сыр билгизбей. Анан таксини көздөй басты.

Таң калган Муратбек Майрамдын артынан кошо басты. 

Майрам менен Муратбек ээрчише таксиге басып келишти.

Арткы орундукта Алымкан узунунан түшүп сундуюп жаткан. 
– Ушу кишиби? – деди Муратбек, эмнегедир Алымканга жүрөксүнө карап.

– Ооба, – деди Майрам, күлкүсүн араң тыйып. – Байке, сиз да жардамдашасызбы? – таксистке кайрылды.

Таксист эшикке чыга калды.

Үчөөлөп Алымканды көтөрүшүп, үйгө киргизип кетишти.

***
– Кудагый экен! – деди Муратбек, үйгө кирип келаткандарды таң кала тосо чыккан Мадинага сүйүнчүлөп. – Каухардын биртууган кайынэжеси.
– И-и... – деп алдастап калды Мадина, муну укканда.

– Жакшысыңарбы, айланайын? – деди Алымкан башын көтөрүп, Мадина менен учурашып.

– Жак– Жакшы, келгиле, – деди Мадина. Анан тигилерди баштап конок бөлмөгө кирди.

– Биякка, биякка, – деди Мадина, төрдө турган диванды көрсөтүп, анан өзү жаздык төшөй салды.

Тигилер Алымканды диванга жаткырышты. Таксист кетти. Муратбек акактап демин баса албай олтурду. Майрам да чарчап калган эле.

– Жаздыкты бийик жаздап койчу, айланайын, – деди Алымкан Мадинага.

– Азыр, азыр, – деп Мадина ички үйдү көздөй чуркады.
***
Майрам таксист менен кайра сыртка чыгып, таксинин жүк салгычынан толгон баштык– Үштүктү алып атканда жанына Муратбек келе калды.

– Бул эмне? – деди Муратбек баштыктарды кошо көтөрүшүп.

– Памперстер, – деди Майрам.

– Ушунун баарыбы? – деди Муратбек таң калып.

– Ооба, – деди Майрам күлкүсү келип.

– Эмне, сатасыңбы? – деди Муратбек.

– Жок, керек, – деди Майрам, мыйыгынан сырдуу күлүп.

Анан экөө памперстерди көтөрүшүп үйгө кирип кетишти.

***
Ошондон бир аз убакыт өткөн. Алымкан жаздыкты бийик жаздатып коюп, Майрам ага кашыктап тамак берип олтурган.

Муратбек менен Мадина да кемпирдин тегерегинде ага боорлору ачый карап олтурушкан.

– Оору экенсиз, бекер эле келиптирсиз да, – деди Мадина кейип. – Той качпайт, кийин деле сүйлөшсөк болмок да. Убара болуп келбей эле койсоңуз болмок экен. 
– Чын эле, – деди Муратбек да аялын коштоп, жаны– Алы калбай.

– Сиз айыккандан кийин деле өткөрсөк болот тойду, – деди Мадина.
– Жок, куда– Кудагый, – деди Алымкан, – Мен тойду сүйлөшөйүн деп келген жокмун.

Тигилер бири– Бирин таң кала карап калышты.

– Алып берчи, тээтиги сүрөттү, – деди Алымкан Майрамга, столдун үстүндө турган Каухардын сүрөтүн көрсөтүп. Майрам алып бере салды.

– Ананайын көлөкөм, – деди Алымкан Каухардын сүрөтүн өпкүлөп, – Аябай акылдуу кыз экен! Ырахмат, ушундай кызды тарбиялаганыңарга.

Муратбек менен Мадина эч нерсени түшүнө албай олтурушту.

Майрам гана анда– Санда эч кимге көргөзбөй күлүп алып атты, өзүнчө. 
– Мага суук тийип, ушинтип кыймылдай албай, оордумдан тура албай калбадымбы. Барбаган доктурум калган жок. Баары эле алакандарын жайышат, ылаажы жок, эми төшөктөн турбайсыз деп, – деди Алымкан жүз аарчысы менен көзүнүн кычыгын сүртүмүш этип. – Айлам кеткенде шаарга келгем, дабаа болобу, борбордун доктурлары деп. Келсем, Бурулай келиним –  Бейшенбектин аялы, кууп чыкпадыбы, үйүнөн.
Муратбек менен Мадина бири– Бирин тиктеп, баштарын чайкап калышты, нааразы болушуп. Аны Алымкан баамдап атты, астыртан.

– “Барыңыз, ошол токолунукуна, мен сизди карай албайм”, дейт, арам гана какмар десе! Өз колум менен алып бердим эле! – деди Алымкан жаны күйүмүш этип. Майрам аз жерден бышкырып ие жаздады, муну укканда. Аны баамдай калган Алымкан тигилерге көрсөтпөй кызды капталга бир укуду да, акырын дегендей кабагын түйүп койду. Майрам алаканы менен оозун басып, унчукпай калды.
Үй ээлери дагы эмне дээр экен дегенчелик кылышып күтүп калышты, андан аркы сөздү.

– Анан Каухарга телефон чалып атпайымы, ушундай– Ушундай болду, менин бара турган жерим жок, куда– Кудагыйымдыкына эле барайын деп. Каухар бир аздан кийин өзүм чалам деген, – деди Алымкан, астыртан куда– Кудагыйынын түрпөттөрүн байкап.

Тигилердин маанайлары түшө баштады.

– Кудагый, төшөктөн такыр турбайт бекенсиз, мындан ары? – деди Мадина сыр билгизбөөгө аракет кылып, кабагын жасууга тырышып, кейимиш этип.

– И-и... турбайсың деп атышат, доктурлар, – деди Алымкан, ансайын үлдүрөп. – Анан көчөдө тура бербейин деп, Каухардын звоногун күтпөй эле, сиделкамды алып алып силердикине келе бербедимби. Жаман көрбөссүңөр, эми Кудай кошкон куда боло тургандан кийин. Мен деле силерге оорчулугумду тийгизбейм. Көп болсо, бир бурчта эле жата берем. Сиделкам жанымды болот, дайыма. Үйүңөр да кенен экен, ырас. 
Муну укканда Мадинанын кабагы биротоло бүркөлдү. Муратбектин да айласы куруп турду.

Тигилердин түрүн алдыртан баамдаган Алымкан ичинен кымыңдап, мыйыгынан күлүп, Майрамды акырын капталга түрттү. Майрам Алымканга караганда, ал сөөмөйү менен ээрдин басып, акырын дегенчелик кылып, тигилерге ээк өкчөдү. Кыз да маанайлары түшүп олтурушкан тигилерди көрүп, түшүндүм дегенчелик кылып, акырын башын ийкеп койду.
***
– Эми эмне кылабыз? – деди кабагына кар жааган Мадина, Муратбекке, түнүчүндө, уктоочу бөлмөдө төшөктө жатканда.
– Билбейм,– деди андан бетер айласы куруган Муратбек, ийнин куушуруп. 
Ошол учурда Алымкандын үнү чыкты аркы үйдөн:

– Кудагы– Ый!.. Кудагы– Ый!.. – деген.

Мадина шашып– Бушуп, тура калып, ич көйнөкчөн бөлмөдөн чыга жөнөдү.
***
– Кудагый, кечирип койчу, көлөкөм, жаман көрбө, – деди Алымкан Мадина жанына келгенде. – Сиделкам катуу уктап калган окшойт, дегеле ойгоноор түрү жок, какмардын. Ихи– Хи, памперсим толуп кетиптир, чечип, алмаштырып берип койчу, көлөкөм.

 Мадина айласы жок Алымкандын төшөгүнө колун сунду. 
Ар жакта уктамыш болуп жаткан Майрам эч кимге угузбай бүлкүлдөп күлүп, тигилер тарапты астыртан карап атты.
***
Жийиркенгенден бети– башын тырыштырган Мадина Алымкандын барсайган памперсин сөөмөйү, бармагы менен чымчый кармап, бир колу менен мурдун жаап, туалетке көтөрүп баратты.
***
– Эмнеге чакырыптыр? – деди Муратбек, Мадина уктоочу бөлмөгө киргенде.

– Памперсин алмаштырганы! – деди Мадинанын жийиркенгени тарабай, жини келип. 
Муратбек эмне айтаарын билбей шалдайып турду.

***
Муратбек менен Мадина катуу уйкуда эле. 

– Кудагы– Ый!.. – деген Алымкандын үнү чыкты, дагы.

Мадина атып турду, ордунан. 

– Кудагый деп атабы? – деди тыңшап.

– Кудагы– Ы– Ый, – Деген Алымкандын үнү дагы чыкты.

– Турчу, – деди Мадина шаша– Буша Муратбекти капталга түртүп.

– Эмне болду? – деди Муратбек уйкулуу көзү менен.

– Кудагый чакырып атат, барчы, сен, – деди Мадина.

– Кызыксың го, сен, – деди Муратбек, – Мен алмаштырмак белем, памперсин. Уят эмеспи!

– Кудагы– Ы– Ый!.. – деди Алымкан дагы, ошол учурда.

– Алда кудай, ай, кандай күнгө туш келдик? – деди Мадина, мойнунан байлаган иттей болуп төшөгүнөн туруп, бөлмөнүн оозун көздөй басты.
***
– Эмне болду, кудагый? – деди Мадина, сыр билгизбөөгө аракеттенип, Алымкандын жанына келип.

– Эмне болсун, – деди Алымкан күлүп, – Памперсим дагы толуп кетиптир, табарсыгыма суук тийип калганбы, кудай аткырдыкы. Сиделкам башка чапкан немедей болуп уктап атат, ойготоюн десем. Анын үстүнө жаш эмеспи, бир бороондук алы жок, булардын.

Мадина аргасы жок Алымкандын төшөгүнө колун узатты.

***
– Бол, толтур дагы чайнекти, – деди Алымкан, Мадина памперсти которуштуруп, чыгып кетээр замат, Майрамга.

– Эже, шекшип калат го, бат– Баттан эле кайра– Кайра чакыра берсеңиз, ансыз да эки жолу толтуруп ийдик, памперстерди, – деди Майрам, күлкүсү келип.

– Анда кое туралыбы кичине? – деди Алымкан, Майрамга карап. Кыз башын ийкеди.

– Жылуурак суудан куйсаң, кичине окшосун, – деди Алымкан.

– Жылуу эле суу куюп атам, – деди Майрам.

– Анда жата тур, дагы жарым саат, – деди Алымкан маашырлана.

***
Тигилер жаңы эле уйкуга киришкен.
Мадинанын көзү илинип баратканда эле:

– Кудагы– Ый!.. – деген Алымкандын үнү угулду.

– Үнүң өч! – деди, селт эткен Мадинанын жини келип. Анан укмаксан болуп, жуурканына бекем чүмкөнүп кирип кетти.
– Кудагы-ый!.. – деди Алымкан.
– Үнүң өч! Үнүң өч! – деди Мадина ого бетер кыжыры келе күбүрөнүп. Анан төшөгүн ансайын кумтуланып, укмаксан болуп жатып алды.
***
– Эмне, эже, келбей атабы, кудагыйыңыз? – деди Майрам Алымканга карап күлүп.

– Келбей атат, – деди Алымкан да борсулдап күлүп. – Тажады. Бир түндө ушинтип атат, эки– Үч түндөн кийин менден кутула тажашат. Ошондо көрөм, кызын токолдукка берээрин.
***
Эртеси. Күн шашке болуп, аргамжы бою көтөрүлүп калган. Уйкусунан жаңы ойгонгон Мадина Алымкан уктап аткан бөлмөгө кирди, аяр басып. Диванда уктап аткан Алымкан менен аркы дубалдын түбүдө жаткан Майрамды жаман көзү менен карады. Анан акырын басып Алымкандын жанына барды. Капысынан буту менен суу басып алып, чочуп кетти. Караса, Алымкан жаткан дивандын тушундагы килемдин үстү ным экен. Мадина эмне болгонун түшүнбөй туруп калды.

– А– А... кудагый, сизсзиби? – деди Алымкан уйкусунан ойгоно албай кишиден бетер, ыңгыранып.

– Мен эле... – деди Мадина сыр билгизбөөгө тырышып. – Бул эмне болгон суу? – Килемдин үстүн көрсөттү, бир нерседен шекший.

– Суу эмес кудагый, – деди Алымкан, уйкусу ачылбай аткан кишиден бетер үнүн каргылдантып. – Түндө сизди чакырсам келбей койбодуңузбу. Катуу уктап калгансыз го. Анан памперсим барсайып толуп, жарылып кетип, бүт полго агып калбадыбы. 
Муну укканда Мадинанын төбө чачы тим эле тик туруп, шок болуп кетти, аябай жийиркене бут алдын карады да, былк этпей, тиштенип туруп калды.

– Кечирип кой, кудагый, – деди Алымкан күнөөлүдөн бетер, үлдүрөп. – Экинчи мындай кылбайм.

Мадина айласы кетип, ыйлап ийчүдөй болуп турду.
***
Ошондон бир аз өткөндөн кийин. Үйдүн короосу. Муратбек колуна резина кол кап кийип, швабра алып, шымынын багелегин түрүп алып, жылаңаяк килем жууп атты. Жанында сары убайым жеген, кабагы бүркөө Мадина улам– Улам телефонун чалып атты. 
“Уважаемый абонент! В настоящее время телефон абонента отключен либо недоступен. Звоните через некоторое время” деген сөздү уккан сайын өчөшкөнсүп кайра– Кайра чалып атты.

Тигилердин түрпөтүн терезеден караган Алымкан менен Майрам акырын бүлкүлдөп күлүп атышты. 

Аңгыча Мадинанын мобильнигине сигнал келди. Чалып аткан Каухар болчу, пирсте тосмонун кырына жөлөнүп, обочодо селкинчек креслодо олтуруп алып термелген кара көз айнекчен Бейшенбекти карап сүйлөшүп аткан.

– Эмне чалбайсың, эмне албайсың?! Эртеден бери чалып атып чарчадым! – деди Мадинанын жини келип, кызына бир тийип. 

– Эмне болду, мама? – деди Каухар.

– Эмне болду?!. Эмне болду?!. Бир нерсе болгон үчүн чалып атам да! – деди Мадина жини келген калыбында. – Сен аякта чардап жүрөсүң!
– А силер эмне кылып атасыңар, мама? – деди Каухар.

– Жыргап атабыз! – деди Мадина тиштенип, какшыктай.

– Ой, мама, жөн эле айтыңызчы, кечке эле уруша бербей, – деди Каухар. – Бир нерсе кылып атасыңырбы?

– Кайынэжеңдин... – тиштенип барып, аржагын айтпай, – Түндө килемди булгап коюптур, ошону жууп атабыз! – деди Мадина кыжыры келе.

– Ким булгаптыр?! – деди Каухар түшүнбөй.

– Сенин кайынэжең!.. – деди Мадина жини менен, бурк этип.

– Кайсы кайынэжем?! – деди Каухар дагы эле түшүнбөй.

– Бейшенбектин эжеси –  Алымкан! Оору экен! Тура албайт экен төшөктөн! Таң аткыча памперсин алмаштырып чыктым! – деди Мадина жини келип. – Биздикинде жашайм дейт!
Муну укканда Каухардын көзү чакчайып кетти.

– Биздикине келдиби?! – деди Каухардын үрөйү учуп.

– Ооба! Кел биякка, өзүң бак! – деди Мадина ачуулуу.

– Жок!.. Жок!.. – деди Каухардын үрөйү ого бетер учуп. 
– Сенин кайынэжеңди биз бакмак белек, анан, ыя?! – деди Мадинанын жини ого бетер келип. – Сразу келип кал, бүгүндөн калбай! 
– Барбайм!.. Барбайм!.. – деди Каухар, уккусу келбей, үрөйү учкан калыбында.

– Эмнеге барбайт экенсиң?! – деди Мадинанын жаны кашайып. – Барасың! Барбай эле көр!
– Мама!.. – деди бир нерсе айтмакчы болуп, Каухар.

Мадина жини келе мобильнигин өчүрүп салды.

Ошол маалда тигилерди терезеден карап турган Алымкан көзүнөн жаш чыккыча бүлкүлдөп күлүп аткан. Анан көзүнүн жашын аарчыды да, телефонун колуна алды.
– Эмки кезек биздики, – деди Майрамга көз кысып. Майрам күлүп башын ийкеди.

Алымкан телефон чалып, кулагына такады.

Дагы эле пирстин тосмоснуна жөлөнүп, Бейшенбекти ойлуу тиктеп турган Каухар белгисиз номерге бир карап алды да, анан үрпөйө жооп берди.

– Угуп атам... – деди Каухар, аяр сүйлөп.

– Күчүгүм, бул мен – Алымкан эжеңмин. Кандайсың? – деди Алымкан өнтөлөп.

– Жакшы, – деди Каухар аргасы түгөнө.

– Силердикиндемин, күчүгүм. Сен жок экенсиң. Бир жакка кеткенсиң го? Куда– Кудагый алтындай болгон кишилер экен. Багып атышат мени. Түндө Мадина кудагыйым таң аткыча памперсимди которуп берип атты, – деди Алымкан жобурап.

Муну укканда Каухардын ындыны өчө баштады.

– Таңга жуук памперсим толуп кетип, кичине нарушение кылып койгон экемин –  куда– Кудагыйым жууп– Тазалап атышат. Ошолорго ырахмат. Эми өзүң келсең –  өзүң карайсың да, көлөкөм, – деди Алымкан өнтөлөп.

Муну укканда Каухар чок баскансып чочуду, колундагы телефонун жерге ыргытып ийди.
– Ай, көлөкөм... – деген Алымкандын үнү угулду, телефондон.

-...Каухар, сага эмне болду? – деди Алымкан, тыңшап. Жооп болгон жок. Алымкан мыйыгынан күлүп алды.

– Бүттү, – деди Алымкан Майрамга көз кысып, мобильнигин чөнтөгүнө салып. Майрам күлүп, Алымканга таң калып турду.
***
Көл. Пирс. Бир аз убакыт өткөн. Каухар жана ыргытып ийген телефонун кайра алды да, анан креслодо термелип олтурган Бейшенбектин жанына келди, бушайман болгон боюнча.
– Мен кеттим! – деди кыз, Бейшенбекке карап, суз.

– Обед боло элек да, – Бейшенбек ыңгыранып.

– Шаарга кеттим!– деди Каухар.

– Шаарга?! – Бейшенбектин көзү умачтай ачылды.

– Жакшы кал! Экөөбүздүкү бүттү. Аркамдан барба! – деп, Каухар жолуна түштү.

– Эмне?! – деп, эмне болуп кеткенине түшүнбөй калган Бейшенбек ордунан тура калды.

Каухар жооп бербей шыпылдай басып жээкти көздөй жөнөдү.

– Каухар!.. Каухар!.. – деп Бейшенбек артынан шашыла басты. – Айтчы, эмне болду?! Айтсаң!
Каухар жооп бербей басыгын ылдамдатты. Бейшенбек да андан калбоого аракеттенип, шашыла басты. Ойлонуп баратты, эмне болгонун түшүнгүсү келип.
Бир убакта Каухар артын бир карады да, анан чымын– Куюн болуп чуркап жөнөдү. Бейшенбек бир саамга делдейип турду да, анан кыздын аркасынан кошо чуркады.
***
Дагы бир аз убакыт өткөн. Жолго жүрчү чемоданын сүйрөп, киймин кийип алган Каухар энтиге чуркап келип, бадалдын арасына кирип кетти да, демин басууга аракет кылып, жол тарапты карады.
Бир аздан кийин Бейшенбек көрүндү. Ал шашыла басып, эки жагын карап, Каухарды издеп келаткан. Кыз демин ичине алып туруп калды. Бейшенбек өтүп кетти.
***
Бир аздан кийин Каухар чемоданын сүйрөп шоссе жолдо баратты, улам артын кылчак– Кылчак карап. Артында кишинин карааны жок эле. Ошондо да басыгын жайлатпаган кыз, баратып эле телефон чала баштады.

– Мама! – деди Каухар. – Мен баратам!

– Өзүң багасыңбы, келип? – деди дагы эле килем жуушуп аткан Мадина.

– Жок!.. – деп истерикага түшө кыйкырып ийди Каухар. – Ал аялды кууп чыккыла, үйдөн! Мен баргыча изи да калбасын! 
– Ай кызым, ал сенин кайынэжең болсо?!. – деди Мадина, Каухардын сөзүнө түшүнбөй.

– Мама!.. – деди Каухар, ого бетер истерикага түшө кыйкырып. – Мен эч кимге токол болбойм! Эч кимге! Уктуңузбу?! Кууңуз, немедленно! – көзүнөн жаш кетти анын.

– Макул, макул... – деди кызынын абалын сезген Мадина. – Балам, өзүңдү колго ал! Азыр барып эле, кууйм! Сен келгенде анын изи да калбайт! – жайгара сүйлөдү апасы.

– Эмнени эле айтып атасың? – деди Муратбек аялын таң кала карап.

– Кызың токол болбойм дейт. Тиги кемпирди үйдөн куугула, мен баратам шаарга дейт, – деди Мадина үй тарапты карап. 

– Туура! Эмне кылат, ушинтип бирөөнө токол болуп, кор болуп! – деп Муратбек сүйүнүп кетти. – Бар, куу! Китебимди сата берем! Өлбөйбүз!
Сурданган Мадина үйдү көздөй жөнөдү, чечкиндүү.
***
Мадина чечкиндүү бөлмөгө кирип келгенде, Майрам Алымкандын баштык– Үштүгүн жыйнап, күтүп турушкан.

– Кудагый, – деди Алымкан, тиги сүйлөй электе эле, – Мени кууганы келатасызбы?
Мадина каяктан билие койду дегенчелик кылып, селт эте түштү, Майрам менен Алымканды алмак– Салмак карап.

– Түрпөтүңүздөн көрүп атам, таң калбаңыз, – деди Алымкан. – Атайы куда– Кудагыйым деп ишенип келсем, бир түн баткыра албай койдуңар. Жолуңар болсун, силердин. Бир бороондук алыңыр жок экен. Силерге караганда өз келиним эле түтөт экен мага, ошол эле күйөт экен мага. Эжем куруп калыптыр деп, артымдын жетип келиптир, – Башын терезе жакка чулгуп койду ал.

Мадина терезеге бара салып сыртты карады. Короонун алдына Бурулайдын машинеси келип калган болчу, ошол убакта. Машине токтоп, ичинен Бурулай, Жыргал, Айчолпон шарт– Шарт түшүштү да, сүрдүү басышып үйдү көздөй жөнөштү. Килем тебелеген Муратбек тигилерди карап, оозу ачыла таң калып, эмне болуп кеткенине түшүнө албай турганын көрдү, Мадина.

Мадина терезеден башын тарткыча эле үчөө үйгө кирип келишти. 
Унчугушпай Алымканга барышты да, моюндарына таптак көтөрүшүп, эшикти көздөй жөнөштү.

– Мадина, кызым, кызың жаш. Келечеги алдыда. Өз теңин тапсын, бирөөгө токол болот элем деп кор болбой. Илгерки заман жок, азыр. Жакшы кал! – деди Алымкан кылчайып.

Түш көргөнсүп, дендароо болуп турган Мадина башын ийкегенге араң жарады.

Тигилер Алымканды көтөргөн боюнча тарсылдаган бойдон эшикке чыгып кетишти.

Төртөө Алымканды машинеге алып барып салышып, авто ордунан козголуп, жүрүп кеткенге чейин терезеден карап турду, маанайы пас Мадина. 

Оозун ачып аңкайган Муратбек да тигилерди узата карап кала бергенин да көрдү, аялы.
***
Айыл. Кечке маал. Репертёр Султанбек, оператор Барктабас, айдоочу Аалыбай үчөө, айылдын көчөсү менен “Телевидение” деген жазуусу бар жеңил машинеге түшүп алып, кетип баратышты.

– Ушул айылбы? Адашкан жокпузбу? – деди Султанбек, эки жагын карап.

– Ушул эле айыл, – деди Аалыбай. 

– Токтотчу, машинеңди, сурайлычы, бирөөнөн, – деди Султанбек, күмөндөр болуп. 

Анан, капысынан ролик тээп жүргөн Шакираны көрө салды:

– Чоң кыз, саламатсыңбы? Фермер Шекшенбектин үйү кайсы? – деди.

– Эмне кылат элеңиз? – деди Шакира, тыкылдап.

– Биз телевидениденбиз. Документальный фильм тартканы келгенбиз, Шейшенбек Байболсунов тууралуу. Жакшы опуту бар турбайбы, кой төлдөтүү боюнча, – деди Султанбек максатын түшүндүрүп. 

– А– А... азыр... анда, – деп Шакира ролигин короосун көздөй бурду. Ошол убакта ичкериден чыга келген Соня менен бир нерсени сүйлөшө кетти, Шакира.

Эмнегедир оператор Барктабас капысынан Соняны кадала карап калды. Анан машиненин терезесин ылдый түшүрдү да, атайлап ого бетер Соняга тигилди. Шакира менен сүйлөшүп аткан Соня да тигинин тиктеп атканын байкап, карап коюп атты, Барктабасты.

– Сага эмне болуп атат? –  деди тигини баамдаган Султанбек.
– Мощный кыз экен! – деди Барктабас чын ниетинен суктанып. – Мен ушундай кыздарды жакшы көрөм! 

– Да– А, мындай кыздар төрөсө –  жалаң балбандарды төрөйт, – деди Аалыбай ыржайып күлүп.

– Төрөгөнүн айтып аткан жокмун, мага, просто, ушундай кыздар жагат, – деди Барктабас мурчуюп.

– Фильм тартабыз деп келип, ушул айылга күйөө бала болуп калып жүрбө, ыя? – деди Султанбек каткырып.

Ошол убакта Шакира Сонядан бөлүнүп, короосунан чыгып, тигилерди көздөй ролигин тээп жакындап келип калды.

– Бизди да кошо тартасыңарбы, киноңорго? – деди Шакира, күлүп, тигилердин жанына келгенде
– Биз Шейшенбекти тартканы келдик, айылды эмес, – деди Султанбек.

– Анда айтпайм, өзүңөр таап алгыла, – деп Шакира көзүн ойноктото артына кетмекчи болду.

Баятан бери Сонядан көзүн албай турган Барктабас:

– Тартабыз, тартабыз! Эжең экөөңдү тең тартабыз! – деди шашыла сөзгө аралашып. – Мен тартып берем сени, лично.

Султанбек таң кала Барктабаска карады. Аалыбай күлүп койду, бир нерсени билген кишиче.
– Анда айтам. Кошунабыз, – деди Шакира башы менен Шейшенбектин үйүн жаңсап көрсөтө.

Машине ордунан козголду. Барктабас менен Соня бири– Биринен көзүн албай тиктешип атышты. Шакира ал экөөнүн тиктешип атканын байкап, көзүн ойноктото, башын чайкап, машинанын артынан түштү, ролиги менен.
***
Күн түшкө маал эле. Бейшенбектин үйү. Үйдө Алымкан, Бурулай, Жыргал. Алымкан менен Жыргал чай ичишип, Бурулай нарыраакта телефон менен сүйлөшүп атты.

Бурулай көлдүн жээгинде машинесинин жанында, кумдун үстүндө олтурган Бейшенбек менен сүйлөшүп аткан.
– Мен келатам, үйгө, – деди Бейшенбек, сабыры суз.

– Кореециң дагыбы? – деди Бурулай.

– Жок... аны узаттым. Кетти, – деди Бейшенбек, колундагы чырпык менен кумду чийгилеп, үшкүрө.

– Эмне болду сага, чарчадыңбы? – деди Бурулай, кабатыр боло.
– Чарчадым, – деди Бейшенбек.

– Анда эс ал да, – деди Бурулай, үзүлүп түшө.

– Экөөбүз чогуу эс алабыз го, – деди Бейшенбек.

– Чогуу дейсиңби?! – уккан кулагына ишене албай турду Бурулай.

– Ооба, көлгө келбиз, – деди Бейшенбек. – Жакшы пансионатта эс алабыз.

Бурулайдын бети тамылжып кубанып кетти.

– А может, мен барып калбайымбы, көлгө, сени убара кылбай? – деди Бурулай.

– Андан көрө мен сени убара кылбай, үйгө барып көлгө алып кетем, – деди Бейшенбек.

– Тез кел, анда! – деди төбөсү көккө жеткен Бурулай.

Бурулай сүйлөшүп бүтүп, чечкейи чеч болуп, бактысы койнуна батпай тигилердин жанына келди. Алымкан аны илгиртпей баамдады. 

– Ыраазысыңбы? – деди Алымкан Бурулайга, жылмайып.

– Эки дүйнөдө ыраазымын, эже! – деди чын ниетинен Бурулай, Алымканды кучактап өпкүлөп ийди. 

– Ушу жалап– Жуктаганыңды качан токтосуң, ыя? – деди Алымкан күлүп, бетин ала качымыш этип.

– Кечирип коюңуз, эже, – деди Бурулай күнөөлүдөй, анан адатынча кайынэжесинин бетин аарчый баштады.

– Сиз укмуш экенсиз! – деди Жыргал да ыраазы болуп, курбусу менен кошо Алымкандын бетин аарчышып.
Ошол учурда Алымкандын мобильнигине сигнал келди. Чалып аткан Айнагүл болчу, баягы каракчынын жанындагы бадалдан, шыргыйды түбүнөн казып атышкан Соня менен Шакираны аңдып турган.
– Чоң эже, – деди Айнагүл шыбырай, – Качан келесиз?
– Эмне, сагынып кеттиңерби, мени? – деди Алымкан борсулдай күлүп.

– Сагындык, да, – деди Айнагүл шыбырай. – Жатып аласыз да, шаарда, – Таарынчы кыла сүйлөдү ал.

– Сагынып атсаңар –  барам, – деди Алымкан борсулдай күлүп. – Биякта Бурулай абысының да кетирбей атпайбы, мени.

Бурулай менен Жыргал бири– Бирин карап, чын дегенчелик кылып баш ийкеп коюшту.

– Эже, биякта укмуш окуялар болуп атат! Тезирээк келбейсизби! – деди Айнагүл, чыдамсыздана.
– Дагы баягы Шейшенбекпи?! – Алымкандын жини келе түштү. – Бүгүн чыгам. Ал жубарымбекке айтып кой, жетчү болсом –  көрөт менден, көргүлүктү! 

– Макул, эже, – деп Айнагүл шыбырай.

– Ай, эмне шыбырап калгансың, тамагыңа суук тийгенби же бирөөнү аңдып олтурасыңбы? – деди Алымкан.

– И-и... тамагым... – деди Айнагүл шыбырай.

– Тамагың болсо, сода менен чайка, – деди Алымкан.

 – Макул эже, сиз тез келиңиз, – деп Айнагүл мобильнигин өчүрдү.

– Мен кетейин, бүгүн, – деди Алымкан, мобильнигин чөнтөгүнө салып. – Тиги какмар дагы бирдеме болуп аткан окшойт.
Бурулай менен Жыргал шашкалакташып орундарынан тура калышты.
***
Кечке маал Чолпон– Атанын автовокзалынан Алымканды Айнагүл тосуп алды, джипи менен.
– Деги амансыңарбы? – деди Алымкан машинага олтуруп атып.
– Аман элебиз, – деди Айнагүл. – И-и-ий, эже, келгениңиз жакшы болбодубу. Жаңылык көп, – Сырдуу сүйлөдү келини, машинесин от алдырып атып.

Айнагүлдүн джипи ордунан козголуп, автовокзалдан узады.
***
– Сен мени каякка алып келатасың? – деди Алымкан, эки жагын карап, машинесин жээкти көздөй айдаган Айнагүлгө.

– Эже, азыр көрөсүз, – деди Айнагүл.
***
Джип көлдүн жээгине келип токтоп, Алымкан менен Айнагүл түшүштү да, бадалды көздөй ээрчише басышты.

***
Экөө баягы Айнагүлдүн сөлөкөтү асылып турчу шыргый орнотулган аянтка келишти. Шыргый жок болчу.
– Дагы каякка барабыз? – деди Алымкан, эки жагын карап, келини эмнеге ээрчитип келгенин түшүнө албай.

– Эже, мобул жерде менин сөлөкөтүм асылып турчу, – деди Айнагүл, шырыктын ордун бутунун учу менен көрсөтүп.

– А эмнеге? – деди Алымкан келинин оңурая тиктеп.

– Мени орнотуп койду дейсизби –  Соня жасаган, – деди Айнагүл. – Күндө келип союл менен бир маал сабап кетчү, сөлөкөттү.

– Келесоо болуп калган го! – деди Алымкан келининин сөзүнө ишенээр– Ишенбесин билбей. – Анан?

– Анан, ошол, бүгүн, бая мен сизге телефон чалганда, сиңдиси менен келип казып алып кетти, – деди Айнагүл делдейип.

– И-и... – деди Алымкан ойлонуп, – Анда аныңа бирдеме болгон. Ушуну сүйүнчүлөйүн дедиң беле?

– Дагы айта турган кеп көп, – деди Айнагүл сырдуу.

– Менин да сага айта тургандарым бар, – деди Алымкан кытмыр күлө. – Жанагы какмардын экинчи эси– Көөнүнөн кеткис болот.
***
Күүгүм чен. Көңүлү куунак, чачы суу Соня эшегине араба чегип алып, чачы суу болгон Шакираны жанына олтургузуп, көл тараптан келаткан, көк муштум болушуп. Алдынан Шейшенбектин машинеси көрүндү.

– Сүйгөнүң келатат, – деди Шакира кыткылыктап.

– Келсин, – деди Соня суз тартып.

Шейшенбектин машинасы Сонянын арабасына жете берип жолун торой токтоду. Шейшенбек терезеден башын чыгарды.
– Соня, – деди Шейшенбек, – Эмне эле менден качып атасың, сен?

– Байке, сизге эмне керек? – деди Соня суз.
– Байке дейсиңби?! – Шейшенбектин көзү чакчайып, оозу ачылып калды. – Ай, Соня...

Шакира күлүп атты ичинен.

– Байке, мага жолтоо болбоңузчу, – деди Соня эшегинин суулугун силкип, арабасын айдакмачы болуп.

– Оме– Е– Ей, ай, сен кызыксың го, Соня, – деди делдейген Шейшенбек. – Ай, бул менмин, Шейшенбекмин.

Шакира бышкырып ийди. Шейшенбек аны жаман көзү менен карап койду.

– Сокур эмесмин! – деди Соня бурк этип. – Байке, мага жолтоо болбоңуз! Биздики –  бүттү! Уктуңузбу?! Бүттү! Акыркы жолу айтып атам, жолтоо болбоңуз! – эшегинин суулугун катуу– Катуу силкти да, Шейшенбектин машинесин жандап өтө берди.

Ошол убакта Шакира рогаткасын ала коюп, Шейшенбекти атып ийди. Бети тыз дей түшкөн Шейшенбек, колу менен ооруган жерин сыйпалап Шакираны алая тиктеди.

– Чиркей!.. – деди Шакира кыткылыктай күлүп.

Шейшенбек Шакираны жаман көзү менен бир карады да, анан эмне болуп атканына түшүнбөй, делдейген бойдон Соняны узата тиктеп турду. 
Сонянын арабасы узап кетти.

***
Эртеси. Күндүз. Шейшенбектин чарпаясы. Чарпаянын үстүндө тамак– Аш. Султанбек, Барктабас экөө Шейшенбек менен Алымканды тарткан атышкан. 
– Башка кийим кийип келсеңер жакшы болот эле. Слишком парадный болуп атат. Простой эле, күнүгө үйдө кийип жүргөн кийим болсо. А то конокко келгендей болуп атасыңар, – деди Султанбек Алымкан менен Шейшенбекке кайрылып.

– Азыр кийип келебиз, – деди Алымкан үй тарапка басып. Шейшенбек эжесинин артынан басты.

***
Сырттан Алымкан менен Шейшенбек ээрчишип кирип келгенде, Айнагүл Аалыбайга жапжаңы көйнөк кийгизип аткан.
– Кие гой, көлөкөм. Эмне кааласаң ошонун баарын сатып берем. Шейшенбектин акчасы экөөбүзгө жетет, – деди Айнагүл тигилер кирип келгенде, атайлап жигиттин бетинен сылап, угуза– Угуза сүйлөп.
Шейшенбектин көзү алайып, эси ооп туруп калды, муну көргөндө.

– Дагы эмне сатып берейин? – деди Айнагүл Шейшенбекке көңүл бурбай, жигитке үзүлүп түшүп.

Шейшенбектин жини келип баратты.

– Бир нерсеге түшүнсөм, өлөйүн!.. – деди Шейшенбек делдейген калыбында. – Ай, айткылачы, эмне болуп атат, ыя?!

Айнагүл унчукпай Аалыбайды сылап– Сыйпап кийинтип атты.

– Ай, Айнаш, бул сага ким болот, ыя?! – деди жини ашып– Ташыган Шейшенбек тиштенип, Аалыбайды көрсөтө.

– Токолум, – деди Айнагүл кенебей, жигитти жасап– Түзөп.
Муну укканда Аалыбай аз жерден бышкырып ие жаздап оңолду.
– Эмне?!. – деди Шейшенбектин көзү чакчайып.

– Эмне, ичиң ачышып атабы? – деди Айнагүл, күйөөсүн карап, мыскылдай.
– Ай, эже, бул эмне деп атат, ыя?! – деди Шейшенбектин жаны чыгып, Алымканга кайрылып.

– Сен жаш токол алам деп оолугуп атсаң, аялың жаш токолго тие албайт бекен? Нөл– Нөлсүңөр, – деди төргө өтүп, диванга олтуруп калган Алымкан, камаарабай.

– Эже, ошондой да болчу беле?! – деди Шейшенбек жаны күйүп, эмне кылаарын билбей.

– Болгону ушул да, – деди Алымкан. – Ага эле эмне анчалык күйгүлтүк тартып атасың. Сен токол ал. Бул токолго тиет. Бул токолуна төрөп берет, сен да токолуңду төрөтүп аласың. Жашай бересиңер анан, ынтымактуу. Жыргализм.
Аалыбай араңдан зорго чыдап угуп атты, тигилердин сөзүн.
– Ай, эже?! – деди жаны күйгөн Шейшенбек. – Эки эркек менен одновременно кантип жашайт, бул?! 
– Эмнеси бар экен? Сен деле эки аял менен “одновременно” жашайм деп атпайсыңбы, – деди Алымкан алаканын жайып.

Ичи тызылдаган Шейшенбек эмне деп жооп берээрин билбей туруп калды.

Ансайын Айнагүл Аалыбайды сылап– Сыйпап кийиндирип атты.

– Анда... ажырашам! – деди бир аздан кийин Шейшенбек айласы кетип, тигил экөөнү карап.
– А мен ажырашпайм, – деди Айнагүл, жайбаракат. – Экөөң менен тең жашайм.
– Оме-е-е-ей, ай!.. – деди Шейшенбек туттуккан немече, эмне деп айтаарын билбей. 
– Болдугулачы, эже!.. – деп, Аалыбай чыдай албай кетип эшикке атып чыкты. 

Шейшенбек эмне болуп кеткенин түшүнбөй калды. Алымкан менен Айнагүлдү алмак– Салмак карап, делдейип турду.

***
Аалыбай эшикке чыгып эле каткырып ийип, ыкшыгын бойдон жерге оонап калды.

– Ай, сага эмне болду? – деди, ошол маалда чарпая тараптан короого кирип келген Барктабас.

– Ой, боорум ай!.. Ой, ичим, ай!.. – деди Аалыбай, ичин басып, үй тарапты колу менен көрсөтүп, ансайын каткырып.

– Болду эми, Султанбек байке чакырып атат, – деди Барктабас, тигини тыйганга аракет кылып. – Машине керек экен. Сыртка съемкага чыгабыз деп атат.

– Сен бара бер, артыңдан барам, азыр... – деди күлүп атып шайы кетип калган Аалыбай, жерге олтуруп, бир бутун сунуп, бир тизесин бүгүп.

– Тез келип кал, күтүп атабыз, – деп Барктабас кайра чарпаяны көздөй жөнөдү.
***
Кайрадан үйдүн ичи. 

– Болду, болду, экинчи токол алам деп оозангыс болдум, – деди Шейшенбек, стулга олтурган бойдон, шалдайып.
– Кандай болот экен? – деди Алымкан.
– Жаман экен, эже! Жаман экен! – деди чын ниетинен Шейшенбек. – Тим эле заманам куурулуп кетти.

– И-и, ошону билип жүрсөңөр, – деди Алымкан.

– Эми биле турган болдум, – деди Шейшенбек, шелпейип.
***
Эки– Үч күндөн кийин. Телевизионщиктер кетип баратышты жолдо.

– Да– А, фильм тартабыз деп келип, бул айылга күйөө бала, куда болуп калдыкпы, ушинтип? – деди Султанбек салондун артын карап.

Арткы орундукта бири– Биринин колун кармашып олтурушкан Барктабас менен Соня, жылмайып коюшту.
Аңгыча тигилердин машинесинин жанына ролигин тепкен Шакира жетип келди.

– Жезде! – деди Шакира машиненин терезесинен баш багып. – Эжемди таарынтпаңыз, токол алам деп. А то мен сразу жетип барам!
– Никогда таарынтпайм, никогда токол албайм! – деди Барктабас күлүп.

– Дай пять! – деди Шакира алаканын сунуп.

Барктабас Шакиранын алаканын колунан учу менен чаап койду да, сиңдисин карап бактылуу күлүп турган Соняга ичи элжирей тиктеди. 
Тигилер узап кетишти. Шакира алардын артынан ролиги менен бир кыйла жерге чейин тээп барды да, анан акырындап кала берди.
***
Биртоп убакыт өткөн. Алымкандын үйү. Алымкандын бактын төрүндөгү чарпаясында Шарапат, Айпери экөө чай ичишип, нараакта бактын ичинде ары– Бери велосипед тээп жүргөн Алымканды карап олтурушкан. Аңгыча короого Шейшенбек, Айнагүл, Бейшенбек, Бурулай, Жыргал, Айчолпон, Майрамдар кирип келишти, сомодой– Сомодой болушуп. 
Алымкан алар менен баш ийкешип коюп, велосипед тепкенин улантты. Тигилер Алымкан велосипед тээп бүткүчө жардана карап турушту.

Алымкан велосипед тээп бүтүп, аны бакка жөлөдү да, бети– Башын, моюунун чайнып ийди. Ошондон кийин гана тигилер топурап учурашып калышты, баары.

– Чакыртыпсыз? – деди Шейшенбек, баары чарпаяга жайланышып олтургандан кийин, куюлган чайдан ууртап.

– Чакырдым... Чай ичкиле, адегенде, анан угасыңар себебин, – деди Алымкан, көп сырдуу.

– Эмне жаныңызга күч келип атат, велосипед тээп? Арыктайын деп атасызбы? –  деди Бейшенбек, чайдан ууртап.

– И-и, арыкташ керек болуп атат. “Башка түшсө –  байтал жорго” деген ушул экен, – деди Алымкан мыйыгынан. – Күйөөгө тийген атам. Ошого, ушинтип даярданып атам, арыктап, – Өтө олуттуу айтты ал.
Тигилер уккан кулактарына ишенишпей, бири– Бирин карашты. 
– Коюңузчу, Маршалл апа?! – деди, Айчолпон аябай таң калып. 

Тигилер күбүр– шыбыр боло кетишти.

– Ойнуңузбу же чыныңызбы?! – деди Айнагүл да, ишене албай.

– Чыным эле, – деди Алымкан жайбаракат. – Салиман деген теңтушум бар, ошонун чалы Бектур токол алам деп оолугуп, колумду сурап атат, какмар.
– Айи– И-и– Ий, чоң эже?!. – деди Бурулай көзү чакчайып, кызыл өңгөчүн тартып. – Ушул кантип болсун?!.
– Эже, уят эмеспи?!. – деди Айнагүл, эмне деп айтаарын билбей, шок болуп. – Ушунча жашка келип калсаңыз, кантип токол болосуз, бирөөнө? Байбиче болсоңуз бир жөн.
– Эмнеси уят экен? – деди Алымкан мойноп. – Инилерим токол алса жарашат экен, а мен Бектурга токол болсом жарашпайбы?

Муну укканда эки инисинин баштары шылкыя түштү.

Аңгыча сырттан Бектур менен Салиман кирип келишти, алакташып.
– Бол, Маршалл, болбойсуңбу! – деди Салиман шаштырып. – Күтүп калышты, тиякта, баары.

– Бол, Алымкан, бол! Чайды үйдөн ичебиз! – деди Бектур кошо шаштырып.

Алымкандын туугандары таң кала карашты, тигилерге.
– Мен кеттим, анда, – деди Алымкан ордунан туруп.

– Эже, сиз кайда?! – деди Айнагүл, эсин жыйып.

– ЗАГСка! Кечигип атабыз, – деди Алымкан, туруп кетип атып. Шарапат да шашыла кошо турду.

– И-и, ЗАГСка, – деди Бектур башын ийкегилеп, тигилерге жооп берип.
Ошол учурда короого Касымбек кирип келди. Баары аны карап калышты.

– Алымкан апа, ата, мама болбойсуңарбы, күтүп атпайбызбы! – деди Касымбек, шаштырып.

Анан Алымкан, Бектур, Салиман, Шарапат карбаластап сыртты көздөй жөнөштү.

– Тиги чал ким? – деди Бейшенбек Айпериге карап, чыгып бараткан Бектурду көрсөтө.

– Бектур атам, – деди Айпери.

– Ыя?!. – деди Айнагүл чочуп. 
– А азыркы келген депутат ким? Кыргыздар токол алыш керек деп закон чыгарып жүргөн депутат го? – деди Бурулай.

– Бектур атамдын уулу Касымбек аба, – деди Айпери.

– Кокуу– У-уй, анда эле иш бүткөн турбайбы! – деди Айнагүл ого бетер, чок баскандай секирип. – Эмне турабыз анда?! Кеттик! Уят, токтотуш керек! Ушу кантип болсун?! 
Баары топурап, бири менен бири түртүшүп, тигилердин артынан чуркашты.

***
ЗАГС. Жарданган эл. Алымкан баш болгон тели– теңтуштары, Касымбектер турушту жуучу аялды карашып.
Ошол учурда Алымкандын инилери менен келин– кыздары жетип келишти. Машиналарынан шаша– Буша түшүшүп эле жарданган элди көздөй ашыга басышты. Элдин арасынан аларды көргөн Алымкан мыйыгынан күлүп, башын чайкап турду.

– И-ий, башталып калган турбайбы! – деди Бурулай санын чаап. – Эмне кылабыз? – тигилерди кыдырата карады.

– Азыр мен токтотом! – деди Айнагүл энтиге. – Баралы, жакын! Баскыла!
Аңгыча жуучу аял ортого чыгып, столдун жанына келди.

– Күйөө бала менен колукту бул жердеби? – деди жуучу аял жардангандарга кайрылып.

– Бул жерде, – деди Бектур эл ичинен жооп берип.

– Анда келгиле, биякка, – деди жуучу аял. 
Муну укканда үрпөйүп келатышкан Алымкандын туугандары ого бетер шашыла басышты.
– Ай, коку– Уй, эже-е!.. – деп Айнагүл, астыга суурулуп, чуркап жөнөдү. 

Жарданган эл аны карап калышты, эмне болуп кетти дегенчелик кылышып.

Жуучу аял гана анча көңүл бурбай ишин жасап атты. 
Шашып келатышкан Алымкандын туугандарынын көзүнө жуучу аялды көздөй басып баратышкан эки кишинин төбөсү эле көрүндү. 
Ошол учурда ортого, жуучу аялдын жанына фата жамынган колукту менен күйөө бала чыгып калышкан. Айнагүл да акактаган бойдон ортого атып чыкты.

– Ай, эже-е!.. – деди Айнагүл безилдеп. – Кое туруңуз! – тигилерди көздөй чуркады.
Жуучу аял Айнагүлгө таң кала карап койду да, анан үйлөнүп аткандарга кайрылды:

– Бектур Мирлан, Иванова Мария Николаевна? – деди жуучу аял тигилерге суроолуу карап.

– Биз, – дешти, кол кармашып, күбөлөрүн ээрчитишип ортого чыгышкан Маша менен Бектурдун неберси Мирлан. 

Так ошол учурда жарданган элдин ортосуна чыга калган Айнагүл эмне болуп атканын түшүнбөй эки жашты тиктеген боюнча делдейип туруп калды.

– Өх!.. – деди ортого чыккан жаштарды көргөн Бурулай, эс ала. – Ой, эжемдин тамашасы, ай! – күлүп ийди. 
Аны көрүшүп Айнагүл, Жыргал, Айчолпон, Майрамдар да кошо күлүштү. Шейшенбек менен Бейшенбек да жылмайып турушту, баштарын чайкашып.
Кубана күлүп турушкан туугандарын көрүп канаатанган Алымкан көзүн кысып күлүп койду.

